MAVZU: Kirish. Umumiy gidrologiya fanining vazifalari, tadqiqot usullari, fanning rivojlanish  bosqichlari
Reja:

1. Umumiy gidrologiya fani maqsadi va vazifalari.

2. Umumiy gidrologiya fanining tadqiqot usullari.

3. Umumiy gidrologiya fanining rivojlanish bosqichlari

Tayanch iboralar: Gidrologiya, quruqlik gidrologiyasi, okeanologiya, tadqiqot usullari, statsionar usul, ekspeditsiya usuli, gidravlika qonunlar.

Ushbu mavzuda gidrologiya fani predmeti, bo‘linishi, boshqa fanlar bilan aloqalari, vazifalari, tadqiqot usul​lari, shakllanish va rivojlanish bosqichlari bayon etilib, so‘ng O‘rta Osiyoda gidrologiyaning rivojlanish tarixiga oid ma’lumotlar keltiriladi.


Gidrologiya Yer to‘g‘risidagi fanlar turkumiga kiradi. "Gidrologiya" yunoncha so‘z bo‘lib, "gidro"-suv va "logos"-bilim yoki fan degan ma’noni beradi. Umumiy qilib ayt​ganda gidrologiya suv haqidagi fandir.


Bizga "Umumiy Yer bilimi" kursidan ma’lumki, Yer kurrasining suv qobig‘i­gidrosfera bir necha qismlardan tashkil topgan va undagi har bir suv ob’ekti faqat o‘ziga xos xususiyatlargagina ega bo‘ladi. Shu sababli gidrologiyaga kengroq ma’noda quyidagicha ta’rif berish mumkin: gid​rologiya­gidrosferadagi suvlarni, ya’ni okeanlar va dengizlarni, daryolar va ko‘llarni, doimiy qorliklar va muzliklarni, botqoqliklarni, Yer osti suvlarini, ularning joylashishini, xususiyatlarini hamda ularda sodir bo‘ladigan hodisa va jarayonlarning atmosfera, litos-fera va biosferadagi boshqa hodisalar bilan o‘zaro aloqasini o‘rganuvchi fandir.


Gidrologiya fani o‘rganiladigan suv ob’ektlarining turiga ko‘ra ikki qismga-okeanologiya (okeanlar, dengizlar gidrologiyasi) va quruqlik gidrologiyasiga bo‘linadi.


Okeanologiya okeanlar va dengizlarning umumiy xusu​siyatlarini hamda ularda sodir bo‘ladigan hodisa va jara​yonlarni atrof­muhit bilan aloqador holda o‘rganadi.


Quruqlik gidrologiyasi esa o‘z navbatida daryolar gid​rologiyasi (potamologiya) ko‘llar va suv omborlari gid​rologiyasi (ko‘lshunoslik-limnologiya), muzliklar gidrologiyasi (glyatsiologiya) va botqoqliklar gidrologiyasi (tal​matologiya)ga bo‘linadi. Ko‘p hollarda gidrologiya deganda quruqlik gidrologiyasi nazarda tutiladi.


Gidrologiyaning bosh vazifalaridan biri suv ob’ekt​larining gidrologik rejimini o‘rganishdan iboratdir. O‘rganiladigan muammolari va tadqiqot usullariga qarab hamda suv resurslaridan foydalanish bo‘yicha tarixan vu​judga kelgan masalalarni hal etish bilan bog‘liq holda gidrologiyadan uning bir necha bo‘limlari-gidrometriya, gidrografiya, gidrologik hisoblashlar, gidrologik basho​rat(prognoz)lar kabilar mustaqil fan sifatida ajralib chiqqan. Oxirgi ikki fan, ba’zan, umumiy nom bilan mu​handislik gidrologiyasi deb ham ataladi.


Gidrografiya-esa ma’lum hududdagi suv ob’ektlarining o‘ziga xos xususiyatlarini joyning tabiiy geografik sharoiti bilan bog‘liq holda o‘rganib, ularga gidrologik va xalq xo‘jaligidagi ahamiyati nuqtai nazaridan yondoshgan holda yozma tavsif beradi.


Gidrologik hisoblashlar va gidrologik bashoratlar (muhandislik gidrologiyasi)-suv ob’ektlarining turli gidrologik ko‘rsatkichlarini hisoblash va bashorat qilish usullarini ishlab chiqish bilan shug‘ullanadi. Bu usullar suv havzalari tabiiy holatini o‘zgartirish yoki aniqrog‘i, ulardan foydalanish, shuningdek gidrotexnik inshootlarni loyihalash, qurish ishlari bilan bog‘liq bo‘lgan muam​molarni hal etishda qo‘llaniladi.


Bizga ma’lumki, tabiiy suvlar (buloqlar, soylar, daryolar, ko‘llar, muzliklar, Yer osti suvlari) geografik mu​hitning asosiy komponentlaridan biridir. Ma’lum bir hududda mavjud bo‘lgan barcha turdagi suvlar shu hududning asosiy tabiiy boyliklaridan biri-suv resurslarini tashkil etadi. XX asrning ikkinchi yarmiga kelib sayyora​mizning ancha qismida shu resurslardan qishloq xo‘jaligi, sanoat, iste’mol uchun olinadigan va suv ob’ektlariga qayta tashlanadigan oqava hamda chiqindi suvlarning ko‘lami shu darajaga yetdiki, ular hajmi va sifati bo‘yicha tabiiy holda tiklana olmayapti. Mazkur muammo tufayli gidrologiya fani oldida suv resurslari va atrof­muhit muhofazasiga taalluqli quyidagi yangi vazifalar paydo bo‘ldi:


1) suv resurslarini miqdoran tejash va sifat ji​hatdan muhofaza qilish;


2) tabiiy va antropogen omillar ta’sirida ularning o‘zgarish qonuniyatlarini o‘rganish;


3) amalga oshirilayotgan suv xo‘jaligi tadbirlari (me​lioratsiya, irrigatsiya, gidroenergetika, suv resurslarini hududlar bo‘yicha qayta taqsimlash va hokazolar)ni iqti​sodiy va ekologik nuqtai nazardan asoslash uchun kerakli gidrologik ma’lumotlar bilan ta’minlash.


Shu tarzda gidrologiyaning yangi yo‘nalishi-gidro​ekologiya alohida fan sifatida shakllanmoqda.


Suv ob’ektlarining hosil bo‘lishi, rivojlanish va hududlar bo‘yicha joylashishi, shuningdek, ularning gidro​logik rejimi tabiat zonalariga xos bo‘lgan-zonal va xos bo‘lmagan azonal omillar (joyning relefi, geologik tu​zilishi)ga bog‘liq. Shu bog‘liqliklarni o‘rganishda gidrologiya boshqa tabiiy fanlar iqlimshunoslik, meteoro​logiya, geologiya, gidrogeologiya, geomorfologiya va tabiiy geografiya kabi fanlarning ma’lumotlaridan foydalanadi.


Gidrologiya daryolar va boshqa turdagi suv havzalarida kechadigan ximiyaviy va biologik jarayonlarni hamda ular​dagi suv massalarining tabiiy xususiyatlarini, sifatini va biologik resurslarini gidrofizika, gidroximiya (suv kimyosi), gidrobiologiya fanlari bilan hamkorlikda o‘rganadi. Suv havzalarida kuzatiladigan harakatlar (suv oqimlari) qonuniyatlarini o‘rganishda gidrodinamika va gidravlika qonunlari va usullaridan, gidrologik hisoblashlar va bashoratlarda esa maxsus matematik usullardan va zamonaviy hisoblash texnikasi va kompyuter texnologiya-sidan keng foydalaniladi. 
Tadqiqot usullari.
Suv havzalarida kechadigan hodisalar qonuniyatlarini to‘la o‘rganish, tegishli xulosalar chiqarish va ulardan amalda samarali foydalanish maqsadida gidrologiyada turli tadqiqot usullaridan foydalaniladi. Ular ichida eng asosiylari statsionar, ekspeditsiya va tajriba­laboratoriya usullaridir.


Statsionar usulda suv ob’ektlari (daryolar, ko‘llar, muzliklar)ning gidrologik rejimi elementlari ko‘p yillar davomida kunning ma’lum belgilangan soatlarida muntazam ravishda kuzatib boriladi.


Ma’lumki, gidrologik rejim tabiiy­geografik omil​lar, birinchi navbatda iqlim ta’sirida bo‘lib, suv sathi, suv sarfi, suv harorati, muzlash hodisalari, erigan mod​dalar hamda loyqa oqiziqlar oqimi va boshqa elementlar​ning kunlik, mavsumiy, yillik va ko‘p yillik o‘zgarish​larida namoyon bo‘ladi.


Statsionar usuldagi kuzatish ishlari fan va amaliyot ehtiyojlarini hisobga olib, mutaxassislar tomonidan max​sus tuzilgan yagona dastur va qo‘llanmalarga qat’iy amal qilgan holda bajariladi. Mamlakatimiz daryolari, ko‘llari, suv omborlari, va muzliklarida bu ishlar, asosan, O‘zbe​kiston Respublikasi Vazirlar Mahkamasi huzuridagi Gid​rometeorologiya Bosh Boshqarmasi tizimiga qarashli 180 ga yaqin gidrologik stantsiyalar va kuzatish joylari (post​lar)da amalga oshiriladi. Ayrim hollarda bu usuldagi tad​qiqotlar tegishli muassasalar, masalan, Qishloq va suv xo‘​jaligi vazirligiga qarashli kuzatuv joylarida ham o‘tka​ziladi.


Ekspeditsiya usulida ma’lum hududdagi nisbatan kam o‘rganilgan yoki umuman o‘rganilmagan suv ob’ektlari, to‘g‘​ridan­to‘g‘ri dala sharoitida, umumiy tarzda yoki aniq bir yo‘nalishdagi maqsadni ko‘zlab tadqiq etiladi. Bu usulda bajarilishi zarur bo‘lgan gidrologik o‘lchov va kuzatuv ish​lari majmui, ekspeditsiya oldiga qo‘yiladigan vazifalarga bog‘liq holda, oldindan tuzilgan dasturda batafsil ko‘rsa​tilgan bo‘ladi. Ekspeditsiya sharoitida, asosan, makonda keng miqyosda o‘zgaruvchi, lekin ma’lum vaqt ichida kam o‘zgara​digan gidrologik hodisa va jarayonlar tadqiq qilinadi. O‘rganilayotgan hudud gidrografik tarmoqlarida nisbatan qisqa muddatda (bir necha oylardan to bir­ikki va ba’zan undan ham ko‘p yillarda) o‘lchov va kuzatuv ishlari baja​rilib, kerakli ma’lumotlar to‘planadi. Izlanishlar nati​jasida to‘plangan barcha ma’lumotlar ekspeditsiya hisobotida umumlashtiriladi va ulardan tegishli xulosalar chiqari​ladi. Bu xulosalar asosida hududning suv zahiralaridan xalq xo‘jaligida foydalanish bo‘yicha amaliy tavsiyalar ham beriladi.


Tajriba­laboratoriya usuli suvning tabiiy va ximiyaviy xossalarini aniqlash, gidrodinamik hodisalarni va boshqa jarayonlarni modellash sharoitida o‘rganish im​konini beradi. Tajribalar loyiha­ilmiy tadqiqot insti​tutlarida, maxsus uskuna va qurilmalar bilan jihozlangan laboratoriyalarda amalga oshiriladi. Bu usul ayniqsa gid​rotexnik inshootlar (GES, suv omborlari, kanallar)ni loyihalash vaqtida kerak bo‘ladigan ko‘pgina asosiy ko‘r​satkichlarni va kechishi mumkin bo‘ladigan hodisalarni modellash orqali aniqlashda juda qo‘l keladi. 

Yuqoridagilardan tashqari nazariy tahlil usuli ham mavjud bo‘lib, bu usul kuzatish ma’lumotlaridan va boshqa turdagi axborotlardan ilmiy xulosalar chiqarishga asos​langandir.

Shakllanish va rivojlanish bosqichlari. Taniqli olim O.A.Spenglerning yozishicha, gidrologiya haqidagi ilk fikrlar bundan 6000 yil avval qadimgi Misrda paydo bo‘lgan. O‘sha paytdayoq misrliklar oddiy gid​rologik kuzatishlarni amalga oshirganlar. Ular hozirgi Asvon to‘g‘onidan 400 km yuqorida tog‘ qoyalarida suv sat​hining o‘zgarishini belgilaganlar. Nil daryosida bo‘ladigan har yilgi toshqinni qaysi vaqtda kuzatilganligini qayd qilib borganlar. Keyinroq esa quyi Nilda 30 ga yaqin o‘z davriga xos bo‘lgan "gidrologik" kuzatish joylari (postlar) tashkil etilgan. Ana shulardan biri Qohira yaqinida saq-lanib qolgan "Nilometr" bo‘lib, u yuksak did bilan ishlangan ajoyib arxitektura yodgorligi hisoblanadi.


Qadimgi misrliklarni yuqoridagi ishlarni bajarishga hayot talabi majbur qilgan, chunki hosil taqdiri daryodagi suvning oz yoki ko‘pligiga bog‘liq bo‘lgan. Demak, gidrologiya o‘sha davrdayoq inson ehtiyojini qondirishga xizmat qila​digan hayotiy fan bo‘lgan.


Shuni ham ta’kidlash lozimki, gidrologiya qadimgi Misrdagi kuzatishlardan boshlanib, toki alohida fan bo‘l​gunga qadar bir necha ming yillar o‘tib ketdi. Gidro​logiyaning rivojlanish tarixida XVII asr oxirida frantsuz olimlari P.Perro va E.Mariott amalga oshirgan ishlar katta ahamiyatga ega bo‘ldi. Ular Yuqori Sena daryosi hav​zasiga yoqqan atmosfera yog‘inlarini va daryodagi suv miq​dorini o‘lchadilar. Natijada ular suv muvozanatining aso​siy tashkil etuvchilari orasidagi munosabatni aniqladilar va "daryolar Yer osti suvlaridan yoki qandaydir manbalardan hosil bo‘ladi" degan chalkash fikrlarga barham berdilar.


Ana shu davrda ingliz astronom olimi E.Galley taj​riba asosida suv yuzasidan bo‘ladigan bug‘lanish miqdorini (O‘rta dengizda) aniqladi. Bu bilan u Yer kurrasida suvning aylanish sxemasini tuzishga yakun yasadi.


Yuqorida nomlari tilga olingan olimlarning o‘lchov ishlarida va hisoblashlarida kamchiliklar bo‘lishiga qara​may, ularning ishi ilmiy gidrologiyaning kelgusi rivoj​lanishiga katta turtki bo‘ldi.


Xalqaro tashkilot-YUNESKO (Birlashgan Millatlar Tashkilotining maorif, fan, madaniyat masalalari bilan shug‘ullanuvchi qo‘mitasi) taklifi bilan 1974 yilda ilmiy gidrologiyaning 300 yilligining nishonlanishi yuqoridagi fikrlarning dalilidir. Bu sananing boshlanishi sifatida P.Perroning "Suv manbalarining kelib chiqishi haqida" de​gan kitobi bosilib chiqqan sana 1674 yil qabul qilingan.


Birinchi marta "gidrologiya" atamasi XVII asr oxirida, aniqrog‘i 1694 yilda nemis olimi E.Milxiorning "Uch qismdan iborat gidrologiya" kitobida ishlatildi. Rus ti​lidagi adabiyotlarda esa bu atama XVIII asrning ikkinchi yarmida paydo bo‘ldi.


I.Kant Kenigsberg universitetida 1774-1793­yillarda tabiiy geografiyadan o‘qigan ma’ruzalarida "gidrologiya" so‘zini ishlatmasa ham daryolar, ularning hosil bo‘lishi, okeanlar, dengizlar haqidagi masalalarga keng to‘xtalgan.


XIX asr oxirida gidrologiya tabiiy geografiyaning bir qismi sifatida o‘rganildi. Bu davrda talabalar gidrologiya asoslari bilan iqlimshunoslik, melioratsiya kabi kurslar yordamida tanishgan.


XX asr boshlarida esa gidrologiyaning tadqiqot yo‘na​lishi aniqlasha bordi va bir qancha mamlakatlar-AQSH, Frantsiya, Germaniya va Rossiyadagi oliy o‘quv yurtlarida gidrologiyadan maxsus kurslar o‘qitila boshlandi. SHu davrda gidrologiyadan bir qancha darsliklar paydo bo‘ldi. Rossiyada birinchi marta gidrologiya kursi 1914 yilda Peterburg po​litexnika institutida prof.S.P.Maksimov tomonidan o‘qildi. XIX asr oxiri va XX asr boshlarida gidrologiya ha​qidagi fikrlar YU.M.Shokalskiy, A.I.Voyeykov, E.Oldekop, A.Penk, V.M.Lelyavskiy kabi rus olimlarining asarlarida umumlashtirildi.


Hozirgi paytda sobiq ittifoqdan ajralib chiqqan mustaqil davlatlardagi gidrometeorologik stantsiyalar va postlar, observatoriyalar, gidrometeorologiya institutlari va eksperimental laboratoriyalar Gidrometeorologiya xiz​mati markazlariga birlashtirilgan. Bulardan tashqari har bir mustaqil davlat Fanlar Akademiyasiga qarashli Suv muammolari instituti va Geografiya institutlari (bo‘lim​lari)da ham gidrologiya fanining asosiy muammolari o‘r​ganiladi. Amalga oshirilgan ishlarga yakun yasash va kelgu​sidagi ilmiy tadqiqot ishlari yo‘nalishini belgilash uchun muntazam ravishda ilmiy anjuman (s’ezd)lar tashkil eti​ladi. Mustaqillik sharofati bilan O‘zbekiston olimlari nafaqat sobiq ittifoq hududida, balki jahon miqyosida uyushtiriladigan ana shunday tadbirlarning faol ish​tirokchilariga aylandilar.

O‘rta Osiyoda gidrologiyaning rivojlanish tarixiga oid ayrim ma’lumotlar. Suv hayot bilan tenglashtiriladigan o‘lkamizdagi ko‘l​lar, daryolar, soylar, buloqlar va hattoki uning baland tog‘laridagi doimiy qorliklar va muzliklar to‘g‘risidagi bilimlar asrlar davomida xalq xotirasida, tarixiy­arxe​ologik yodgorliklarda, yozma manbalarda to‘planib kelgan. Afsuski, bu masala Markaziy Osiyo­Turkiston misolida V.V.Bartold, Ya.G‘.G‘ulomov kabi olimlar asarlarini hisobga olmaganda, yaxshi yoritilmagan.


Akademik Ya.G‘.G‘ulomov ma’lumotlariga ko‘ra, yurtimizda sug‘orma dehqonchilik yangi eradan oldingi 6000 yillikda ham mavjud ekan. Miloddan oldingi 4000 yillikning ik​kinchi yarmi va 3000 yillikning boshlarida daryolar suvi to‘silib, kichik kanallar ham qazilgan. Qadimshunos olima G.N.Lisitsinaning guvohlik berishicha, ana shunday kanallar Turkmanistondagi Tajan daryosining qadimiy deltasida qazilgan bo‘lib, ularning uzunligi 2,5 km dan ortiqroq, kengligi 3,5-5,0 m, chuqurligi esa 1,2 m gacha bo‘lgan. Keyinchalik, yangi eradan oldingi 2000 yillikda shu usulda sug‘orish Surxondaryo vodiysida, Farg‘ona vodiysining sharqiy qismi (Chust)da, Amudaryo deltasida, Zarafshon bo‘ylarida ham qo‘llanila boshlagan. Bu jarayon tobora ri​vojlana borib, yangi eraning boshlarida kanallar nisbatan uzaytirilgan, ulardan kichik­kichik suv taqsimlagich tar​moqlar­ariqlar ham qazila boshlangan. Bu davrlarda daryodan olinadigan suv miqdori bevosita undagi suv rejimiga bog‘liq bo‘lgan.


YAngi eraning I­IV asrlarida, ya’ni Kushon imperiyasi davrida sug‘orish ishlariga katta ahamiyat berilgan. Xuddi shu davrda Janubiy O‘zbekistondagi Zang, Toshkent voha​sidagi Bo‘zsuv va Salor, Samarqand vohasidagi Eski Angor va Tuyatortar, Buxoro viloyatidagi SHoxrud va Romitanrud, Xorazmdagi Qirqqiz va boshqa kanallar qazilgan yoki qayta tiklangan.


Shu davrlarga oid, yurtimiz suv havzalariga tegishli bo‘lgan yozma manbalar qadimgi grek olimlari asarla​ridagina saqlanib qolgan. Masalan, Gerodot (miloddan oldingi 490­425 yillar) Kaspiy dengizi haqida, uning berk havza ekanligini yozib qoldirgan bo‘lsa, Strabon (63 yil eski era-20 yil yangi era) mashhur "Geografiya" asarida Ok-sus (Amudaryo) quyi oqimida ikki tarmoqqa bo‘linishini, biri shimolga­dengizga (Orolga), ikkinchisi esa Kaspiyga quyi​lishini yozib qoldirgan. Shu fikr nisbatan keyinroq yashagan Ptolemey (yangi eraning II asri)da ham takrorlanadi.

Yangi eraning IV­VI asrlarida ma’lum ijtimoiy­siyosiy sabablarga ko‘ra sug‘orish ishlari ancha susaygan, hatto sug‘o​riladigan maydonlar keskin kamaygan. Lekin VII­VIII asr​larda bu sohada qisman jonlanish kuzatiladi. SHu davrdan boshlab tog‘ oldi hududlarida joylashgan qiya tekisliklarni sug‘orish maqsadida maxsus qazilgan quduqlar tizimi ko​rizlardan ham foydalanilgan.


O‘rta Osiyo xalqlari hayotida IX asrdan XIII asr bosh-larigacha bo‘lgan oraliq uyg‘onish davri bo‘ldi. Shu davrda yashagan buyuk allomalar al­Xorazmiy (783­850 yillar), Ahmad Farg‘oniy (797­861 yillar), Ahmad ibn Muhammad Saraxsiy (IX asr), Abu Rayhon Beruniy (973­1048 yillar), Nosir Xisrav (XI asrning birinchi yarmi), Mahmud Koshg‘ariy (XI asrning ikkinchi yarmi), Abulqosim az­Zamaxshariy (1074­ 1144 yillar), Muhammad Najib Bakron (XII asrning ikkinchi yarmi XIII asr boshlari) kabilar nafaqat matematika, geologiya, geografiya, astronomiya, tilshunoslik singari fanlar, balki suv ilmi rivojiga ham ulkan hissa qo‘shdilar.

Nazorat savollari:

1. Gidrologiya fanining ta’rifini ayting.

2. Gidrologiya fani o‘rganadigan suv obyektlariga bog‘liq holda necha qismga bo‘linadi?

3. Quruqlik gidrologiyasi qanday suv obyektlarini o‘r​ganadi?

4. Gidroekologiya fanining shakllanish jarayoni qanday muammolar bilan bog‘liq?

5. Gidrologiyada qanday tadqiqot usullaridan foydala​niladi?

6. Gidrologiya fanining shakllanish va rivojlanish bos​qichlarini ayting.

MAVZU: Tabiatda suvning aylanishi, yer yuzida suvning taqsimlanishi, suvning xususiyatlari va suvning ahamiyati
Reja:

1. Tabiatda suvning aylanishi.

2. Yer yuzida suvning taqsimlanishi.
3. Suvning xususiyatlari va suvning ahamiyati
Tayanch iboralar: Kislorod izotoplari, Suvning solishtirma issiqlik sig‘imi, suvning aylanishi, atmosferadagi namlik, yer kurrasining suv muvozanati, geologik davr. 

Tabiatda ximiyaviy toza suv deyarli uchramaydi, uni faqat laboratoriya sharoitida hosil qilish mumkin. Bunday suv rangsiz va hidsiz bo‘lib, mazasiz bo‘ladi. Tabiatdagi suv tarkibida doimo ma’lum miqdorda erigan moddalar bo‘ladi.


Suv vodorod bilan kislorodning eng oddiy birik​masidan (N2O) iborat bo‘lib, o‘ziga xos bir qancha xossalarga egadir. Bu xossalar suvning tuzilish xususiyatlari bilan aniqlanib, u esa o‘z navbatida suv molekulasining qanday birikkanligiga bog‘liqdir. Suv molekulasida og‘irlik bo‘yicha 11,11 foizi vodorod va 88,89 foizi kislorod bo‘lib, u 2 atom vodorod va 1 atom kisloroddan iborat bo‘ladi. Mole​kula teng tomonli uchburchak ko‘rinishida bo‘lib, uning 105 gradusli cho‘qqisida kislorod atomi, asosida esa 1 ta dan vodorod atomi joylashgandir.


Suvdagi barcha molekulalar ham bir xil atom og‘ir​ligiga ega bo‘lmaydi. Odatdagi suv molekulalarining atom og‘irligi 18 ga teng bo‘lsa, ba’zilariniki 19; 20; 21 va hatto 22 ga teng bo‘ladi. Bunga sabab atom og‘irligi 16 ga teng bo‘lgan kisloroddan tashqari atom birligi 18 va 19 li kislorod va atom og‘irligi 1 bo‘lgan vodoroddan tashqari atom birligi 2 va 3 li vodorod atomlari ham bo‘ladi. Shunday bir xil elementning og‘irroq atomlari izotoplar deyiladi.


Murakkab tajribalar natijasida, laboratoriya sha​roitida, tarkibida vodorod va kislorod izotoplari bo‘lgan suv yaratilgan, bunday suv og‘ir suv deyiladi. Bu suv oddiy suvdan farqliroq tabiiy xususiyatlarga ega bo‘ladi. Toza holdagi, tarkibi 
[image: image1.wmf]16

2

2

О

Н

 bo‘lgan og‘ir suv 200 C haroratda 1,1056 zichlikka(odatdagisi 0,9982), muzlash harorati-3,8 gradus, qaynash harorati 101,42 gradus bo‘ladi. Bunday og‘ir suvda baliq qisqa vaqt ham yashay olmaydi.


Bug‘simon ko‘rinishdagi suv asosan N2O ifodasiga ega bo‘lgan oddiy molekulalardan iborat bo‘ladi. Oddiy, boshqa molekulalar bilan birlashmagan N2O molekula gidrol deb ataladi. Ikki oddiy molekulalar birlashgan birikma (N2O)2­digidrol deb, uch molekulalisi (N2O)3 esa trigidrol deyiladi.


Suyuq holatdagi suv gidrol, digidrol va trigidrol​larning aralashmasidan iborat bo‘ladi. Suvning harorati o‘zgarishi bilan oddiy va birikmalarga birlashgan mole​kulalar nisbati ham o‘zgarib turadi. Masalan, muz asosan trigidrol molekulalaridan iborat bo‘ladi. Suvning xossa​sidagi ba’zi anomal o‘zgarishlar muzning shunday struktu​rasi bilan bog‘liqdir.


Suvning zichligi deb, hajm birligidagi suv massasiga aytiladi. Suv 40 C haroratda eng katta zichlikka ega bo‘la​di, undan katta va kichik haroratlarda esa zichlik kamayadi. Muzning zichligi suvnikidan kamdir. Shu tufayli muz parchasi suv yuzasida cho‘kmay turadi. Suv betidagi muz qop​lami issiq­sovuqni yomon o‘tkazadi. Natijada pastki qat​lamlardagi suv muzlamaydi. Bu esa suv havzasidagi tirik organizmlarni qirilib ketishdan saqlaydi.


Suv ko‘pgina xossalari bilan boshqa qattiq va suyuq moddalardan farq qiladi. U yengil, harakatchan suyuqlik bo‘​lib, o‘zi quyilgan jism shaklini erkin qabul qiladi. Suv qisilish ta’siriga katta qarshilik ko‘rsatib, yuqori bo​simga chidab, o‘z hajmini deyarli kam o‘zgartiradi.


Tabiiy suv, unda boshqa eritmalar kam bo‘lsa, yupqa qatlamlarda rangsiz tusda, qalin qatlamlarda esa havo​rang­ko‘k tusda bo‘ladi. Toza, eritmasiz suv elektr tokini deyarli o‘tkazmaydi.


Distillangan suvning muzlash harorati 00 C, qaynash harorati esa 1000 C (normal atmosfera bosimida) deb qa​bul qilingan. Suvning muzlash va qaynash harorati uning sho‘rligiga va atmosfera bosimiga bog‘liq. Suvning sho‘rligi ortishi bilan uning muzlash harorati pasayib, qaynash ha​rorati esa ortadi. Masalan, okean va dengizlar suvi-20 C da muzlaydi.


Suvning solishtirma issiqlik sig‘imi deb, 1 gramm massali suvni 1 gradus isitish uchun talab qilinadigan is-siqlik miqdoriga aytiladi. Suvning solishtirma issiqlik sig‘imi 1,0 kal/g(grad ga teng bo‘lib, boshqa suyuq moddalar va qattiq jismlarnikidan yuqoridir. Masalan, muzning so-lishtirma issiqlik sig‘imi o‘rtacha 0,505 kal/g(grad, havoni​ki-0,237 kal/g(grad va tuproqniki-0,40 kal/g(grad ga teng. Suvning harorati o‘zgarishi bilan uning solishtirma is​siqlik sig‘imi kam o‘zgaradi. Suv issiqlik sig‘imining kat​taligi quruqlikdagi suvlarning sovishi va isishi jarayon​larida, shuningdek, butun Yer kurrasi iqlimining hosil bo‘​li​shida muhim rol o‘ynaydi.


Suvning yaxshi erituvchilik xususiyati sababli uning tarkibida doimo ko‘p yoki oz miqdorda erigan moddalar bo‘​ladi. Erigan moddalar kontsentratsiyasi ko‘pincha mg/l larda ifodalanadi. Suvda erigan magniy va kaltsiy birikma​larining bo‘lishi uning qattiqligini ta’minlaydi. Qat​tiqlik darajasi graduslarda o‘lchanadi: 1 l suvda 10 mg kaltsiy oksidi va 14 mg magniy oksidi bo‘lsa, u 1 gradus qattiqlikka teng bo‘ladi. 8 gradusdan kam qattiqlikka ega bo‘lgan suv yumshoq, 8 gradusdan 16 gradusgacha o‘rtacha qattiq va 16 gradusdan katta bo‘lsa, qattiq suv deb hisoblanadi. Qattiqligi 12 gradusdan kam bo‘lgan suvlar ichish uchun yaroqlidir. Qattiq suv texnik maqsadlar uchun yaroqsiz, chunki ular metallar sirtida korroziyani tezlashtiradigan zararli qatlamlar hosil qiladi.


Suvning tabiatdagi va inson hayotidagi ahamiyati. Suvning Yerdagi hayot uchun ahamiyati beqiyosdir. O‘zining uzluksiz harakati tufayli suv Yer kurrasida kuzatiladigan barcha tabiiy jarayonlarda ishtirok etadi. Akademik V.I.Vernadskiyning ta’biri bilan aytganda suvning geo​grafik qobiqdagi ishini miqdor jihatdan Quyosh radia​tsiyasi bilan taqqoslasa bo‘ladi, sifat jihatdan esa uning o‘rnini hech narsa bosa olmaydi.


Inson qadim zamonlardan boshlab suvdan turmush eh​tiyojlarini qondirishda eng sodda usullarni qo‘llab foy​dalanib kelgan bo‘lsa, hozirgi kunga kelib suv maxsus in​shoot va qurilmalar yordamida tinitilib, tabiiy yoki sun’iy ravishda tozalanib, kerak bo‘lgan hollarda zararsizlan​tirilib ishlatilmoqda.


Qishloq xo‘jaligi va sanoatda suvning o‘rnini hech narsa bosa olmaydi. Masalan, bug‘doydan olinadigan hosil​ning har bir tonnasi uchun 1500 tonna, 1 t sholi uchun 4000 t, 1 t paxta tolasini yetishtirish uchun 10000 tonnagacha suv talab etiladi. Sanoatda 1 t g‘isht tayyorlash uchun 1­2 t, 1 t ko‘mir qazib chiqarish uchun 3 t, 1 t po‘lat yoki qog‘oz ishlab chiqarish uchun esa 250-300 t suv zarur bo‘ladi. 1 t sintetik tola ishlab chiqarish vaqtida esa 4000 t gacha suv talab eti​ladi. 1 t ip gazlama tayyorlash uchun 10 t suv sarflansa, ba’zi bir sintetik tolalardan 1 t gazlama tayyorlash uchun 3000 t suv talab etiladi.


Suv havzalarining eng arzon transport vositasi ekanligi ham hammaga ma’lum. Suv transportining xalq xo‘jaligini rivojlantirishdagi ahamiyati beqiyosdir. Shu maqsadda dunyodagi ko‘p daryolar kanallar orqali bir­biri bilan va dengizlar bilan tutashtirilgan.


Daryolar juda katta energiya manbaidir. Shu sababli ko‘pgina daryolarda eng arzon elektr energiyasi beruvchi GES lar qurilgan va qurilmoqda.


Suv ob’ektlarining mudofaa maqsadlari uchun ham ahamiyati kattadir. Chunki mamlakatlar chegaralarining ko‘p qismi daryolar va dengizlar orqali o‘tadi. Ularni sergaklik bilan qo‘riqlash uchun shu ob’ektlarning gidrografiyasini va suv rejimini yaxshi o‘rganish talab qilinadi.

Tabiatda suvning aylanishi. Yer sirtining okeanlar va dengizlar suvlari bilan qoplangan yuzasi umumiy nom bilan Dunyo okeani deb ataladi. U planetamizning suv qobig‘i bo‘lgan gidrosfe​raning ajralmas va asosiy qismidir. Gidrosfera Dunyo okeanidan tashqari, yuqorida aytilgandek, quruqlikdagi suvlar­daryo​lar, ko‘llar va muzliklardan, atmosferadagi suv bug‘laridan, tuproqdagi namlikdan, shuningdek, Yer osti suvlaridan tash​kil topgan.


Yer kurrasi umumiy maydoni (510 mln.km2)ning 361 mln.km2 yoki 71 foizini Dunyo okeani egallagan, quruqliklar yuzasi esa 149 mln.km2 yoki uning 29 foizini tashkil etadi. Quruqlikdagi barcha ichki suv havzalarining yig‘indi may​doni uning umumiy maydonining 3 foizidan kamrog‘ini, muzliklar esa taxminan 10 foizini tashkil etadi.


Yer kurrasida quruqlik va suv yuzalari notekis taq​simlangan: quruqlikning katta qismi shimoliy yarim sharda bo‘lib, uning yuzasi 39 foizni tashkil etadi: janubiy yarim sharda esa quruqlik bor yo‘g‘i 19 foizni egallagan. Bunday taqsimlanish atmosferaning umumiy tsirkulyatsiyasiga va suvning tabiatda aylanishiga katta ta’sir ko‘rsatadi.


Gidrosferaning turli qismlarida suv miqdorining taqsimlanishi to‘g‘risidagi ma’lumotlardan ko‘rinib tu​ribdiki, Yer kurrasidagi suvning umumiy hajmi 1 mlrd 386 mln.km3 dan ortiq. Bundan 1 mlrd 338 mln.km3 qismi Dunyo okeanida, 234 mln.km3-Yer po‘stida, 26 mln.km3-muzlik​larda, 176 ming km3­ko‘llarda, 2,1 ming km3 esa daryolardadir (1­jadval). Yerdagi suvning umumiy hajmi taxminan hisob​langan, chunki Yer osti suvlarining miqdori hali unchalik aniq baholangan emas.


Yer kurrasidagi chuchuk suvlarning umumiy zahirasi 35 mln.km3 deb baholanadi (Yerdagi umumiy suv hajmining 2,3 foizi), uning 68 foizidan ko‘prog‘i Antarktida va Gren​landiya muzliklarida va 30 foizi Yer osti suvlaridan ibo​ratdir. Hozirgi paytda foydalanish uchun mumkin bo‘lgan chuchuk suvlar miqdori Yerdagi umumiy suv hajmining tax​minan 0,3 foizini tashkil etadi.

1­jadval

Gidrosferaning tarkibiy qismlari

va ulardagi suv hajmi
	Gidrosfera qismlari
	Suv hajmi

	
	103 km3
	Umumiy hajmga nisbatan

% hisobida
	Chuchuk suvlar

hajmiga nisbatan

% hisobida

	Dunyo okeani

Yer osti suvlari (gravitatsion va kapillyar)

Chuchuk Yer osti suvlari Muzliklar

Asriy muzloq mintaqadagi yer osti muzlari

Ko‘llar

Tuproqdagi namlik Atmosferadagi namlik (suv bug‘lari)

Botqoqliklar

Daryolar
	1338000

23400

10530

24000

300

176

16,5

12,9

11,5

2,1
	96,5

1,70

0,75

1,73

0,022

0,013

0,0012

0,0017

0,0008

0,0002
	-

-

30,06

68,70

0,86

0,25

0,047

-

0,033

0,006

	Hammasi:
	1386000
	100
	100


Yer kurrasida va materiklar ichida namlikning aylanishi

Quyosh nurlari ta’sirida Dunyo okeani, daryolar, ko‘llar, botqoqliklar, muzliklar yuzasidan, o‘simliklardan va Yer sirtining boshqa qismlaridan har yili 520 ming km3 (1015 mm) suv bug‘ga aylanadi. Suv bug‘lari gravitatsiya kuchlari ta’sirida yuqoriga ko‘tariladi va kondensatsiya jarayonida to‘yinib, og‘irlik kuchlari tufayli yog‘in sifatida yana Yer sirtiga tushadi.


Atmosferadagi namlikning asosiy manbai­okeanlar va dengizlar yuzasidan bo‘ladigan bug‘lanishdir. U Yer kurrasi yuzasidan bo‘ladigan umumiy bug‘lanishning 86,5 foizini tashkil etadi. Shu miqdorning ko‘p qismi bevosita yana okeanlar va dengizlar yuzasiga atmosfera yog‘ini ko‘rini​shida qaytib tushadi. Bu kichik suv aylanishi deb ataladi.


Namlikning qolgan qismi materiklar tomon harakat​lanadi va ular Yer yuzasi bilan murakkab aloqada bo‘ladi (7­rasm). Okean va quruqlik yuzasidan suvning bug‘lanishi, suv bug‘ining okeanlar ustidan o‘tishi va materiklar ichiga kirib borishi, ularning kondensatsiyalanishi hamda yog‘in­ sochin tarzida yer sirtiga tushishi, shuningdek, materik​lardan suvning daryolar ko‘rinishida oqib ketishi kabi jarayonlar tabiatning ayrim komponentlari orasida suv almashinishini ta’minlaydi. Bu bir butun jarayon bo‘lib, iqlim hosil qiluvchi juda muhim omil hisoblanadi. Dunyo okeani bilan quruqlik o‘rtasidagi suv va issiqlik alma​shinuvi, shu jarayon orqali amalga oshadi.


Suvning tabiatda aylanishi tufayli materiklarga suv keladi va bu suv bilan tuproq, o‘simlik, hayvonot olami​ning ehtiyojlari ta’minlanadi, jilg‘alar, soylar, daryolar va ko‘llar suvga to‘ladi.


Okean yuzasidan bo‘lgan bug‘lanish, kondensatsiya va okeanga tushadigan yog‘indan iborat kichik aylanishdan tash​qari suvning yana ikki xil aylanishi­alohida olingan ma​terik doirasidagi va katta, ya’ni butun Yer kurrasi miqyosidagi aylanma harakati farq qiladi.

Suvning materik doirasidagi aylanishi unga chetdan namlik kelishi, yog‘in­sochinlar, atmosfera oqimi, ya’ni namlikning chekka hududlardan materik ichkarisiga olib borilishi, bug‘lanish va daryo oqimidan tashkil topadi.


Suvning katta aylanishi ham materiklardagi, ham okeanlardagi suvning barcha turdagi aylanishini o‘z ichiga oladi. Quruqlikdan daryo oqimi ko‘rinishida okeanlarga yoki ular bilan tutash bo‘lgan dengizlarga qaytib tushgan suv katta suv aylanishi jarayonini tugallaydi. SHunday qilib, Dunyo okeani, atmosferadagi namlik va quruqlik suvlari yago​na tizim sifatida o‘zaro bog‘langandir.


Yer sirtining quruqlik qismida hosil bo‘lgan daryo suvlarining bir qismi okeanlar va dengizlarga quyilsa, bir qismi materiklar ichida qoladi. Quruqlik yuzasining katta qismi (78 foizi) Dunyo okeaniga tomon qiya bo‘lib, u yerda hosil bo‘lgan daryo oqimi okeanlarga kelib tushadi. Quruqlikning bu qismi okeanga tutash yoki chekka oqimli hududlar deb ataladi. Daryolari suvi bevosita okeanga kelib tushmaydigan hududlar ichki oqimli hududlar yoki berk (okeanga nisbatan) hududlar deb nomlanadi.


Yer kurrasida chekka oqimli hududlar 117 mln.km2 ni, ichki oqimli (berk) hududlar esa 32 mln.km2 ni tashkil eta​di. Eng katta ichki (berk) oqimli hududlarga Orol­Kaspiy havzasi, Afrikadagi Chad ko‘li havzasi, Sahroi Kabir, Ara​biston va Markaziy Avstraliya cho‘llari misol bo‘ladi.


Yer kurrasining suv muvozanati.
Yuqorida gidrosferada mavjud bo‘lgan umumiy suv hajmi 1,386(109 km3 ga teng ekanligi qayd etildi. Lekin, tabiatdagi yillik suv aylanish jarayonida uning nisbatan juda kam qismi, ya’ni 518600 km3 yoki umumiy suv hajmi​ning 0,037 foizi ishtirok etadi.


Dunyo okeani suvi sathining doimiyligini e’tiborga olib, ayni geologik davr uchun gidrosferadagi suv zahira​sini hamda suv aylanish jarayonida ishtirok etadigan suv hajmini o‘zgarmas deb hisoblash mumkin. Natijada Yer kur​rasida namlik aylanishi jarayonida iishtirok etayotgan kirim (atmosfera yog‘inlari) va chiqim (bug‘lanish) qismlari o‘rtasida ma’lum tenglik­muvozanat mavjud bo‘ladi. Ushbu tenglik (balans)ni Yer kurrasi va uning ayrim qismlari (Dunyo okeani, chekka oqimli hudud, ichki oqimli hudud) uchun suv muvozanati tenglamalari ko‘rinishida ifodalash mum​kin.

Tenglamalarda kirim qismi elementlari sifatida Dunyo okeani yuzasiga (Xo), quruqlikning chekka oqimli hududiga (Xch), quruqlikning ichki oqimli (berk) hududiga (Xi) va nihoyat butun Yer kurrasi sirtiga (Xer) yog‘adigan yillik yog‘in miqdorlarini hisobga olish zarur. SHularga mos ravishda Dunyo okeani yuzasidan (Zo), quruqlikning chekka oqimli hududidan (Zch), quruqlikning ichki (berk) oqimli hududidan (Zi) va ularning yig‘indisi­Yer kurrasi yuzasidan (Zyer) bo‘ladigan yillik bug‘lanish miqdorlari tenglamalarning chiqim qismini tashkil etadi. Suv muvo​zanati tenglamalarida quruqlikdan Dunyo okeaniga yoki u bilan tutash bo‘lgan dengizlarga daryolar keltirib quyadigan yillik oqim miqdori (Uy) ham hisobga olinadi.


Yer kurrasi va uning ayrim qismlari uchun suv muvo​zanati tenglamalarida qatnashuvchi elementlarning miqdo​riy qiymatlari 2­jadvalda keltirilgan.

2­jadval 

Yer kurrasi va uning ayrim qismlari suv muvozanati tenglamalari  elementlarining miqdoriy qiymatlari

	Yer kurrasi qismlari
	Maydoni,

mln.km2
	Yog‘in
	Bug‘lanish
	Oqim

	
	
	ming

km3
	mm
	ming

km3
	mm
	ming

km3
	mm

	Dunyo okeani Quruqlikning chekka oqimli qismi Quruqlikning ichki oqimli qismi Quruqliklar

Yer kurrasi
	361

119

30

149

510
	458

110

9

119

577
	1270

924

300

800

1130
	505

63

9

72

577
	1400

529

300

485

1130
	47

47

-

47

-
	130

395

-

315

-



2­jadvaldagi ma’lumotlar "Mirovoy vodno‘y balans i vodno‘e resurso‘ Zemli" (Leningrad, Gidrometeoizdat, 1974 g.) kitobidan olingan bo‘lib, ancha munozaralidir. Masalan, P.Xaggetning "Geografiya­sintez sovremenno‘x znaniy" (Nyu­York, London, 1975) monografiyasida Dunyo okeani yuzasidan bo‘ladigan bug‘lanish miqdori 336 ming km3 ga teng. Ushbu kitobda Yer kurrasining boshqa qismlari uchun kel​tirilgan ma’lumotlar ham 2­jadvaldagi raqamlardan keskin farq qiladi.

Nazorat savollari:

1. Yer kurrasida quruqlik va suv yuzalari qanday taq​simlangan?

2. Yer kurrasida suvning katta va kichik aylanishlarida qanday tizimlar ishtirok etadi?

3. Materiklar ichida namlikning aylanishi qay tarzda kechadi?

4. Okeanga tutash yoki chekka oqimli hudud deganda nima​ni tushunasiz?

5. Ichki oqimli hudud yoki berk havzalarga misol kel​tiring.

MAVZU: Daryolar va ularning turlari. Daryo tizimi, shakli va o‘lchamlari, daryo vodiysi va uning qismlari.
Reja:

1. Daryolar va ularning turlari.

2. Daryo tizimi, shakli va o‘lcham ko‘rsatkichlari.

3. Daryo vodiysi va uning qismlari.
Tayanch atamalar: Daryo, berk havza, ko‘l, yer osti suvlari, suvayirg‘ich, bot​qoq, berk havza, soylar, jilg‘alar. 
Yer sirtiga yoqqan yog‘inlar­qor, yomg‘irdan hosil bo‘lgan suvlar birdaniga daryo o‘zaniga quyilmaydi. Ular dastlab yonbag‘irlarda yuza oqimlar, jilg‘alar ko‘rinishida harakat​lanadi. Jilg‘alar birga qo‘shilib, vaqtinchali yoki doimiy oqib turuvchi soylar, kichik daryolarni hosil qiladi. O‘z navbatida soylar, kichik daryolarning qo‘shilishidan doimiy suv oqadigan daryolar hosil bo‘ladi. Daryolarga Yer osti suvlarining qo‘shilishi ularning suvliligini yanada orttiradi.


Yuqoridagilardan xulosa qilib, daryolarga quyidagicha ta’rif berish mumkin: daryo deb, havzaga yoqqan yog‘in​lardan hosil bo‘lgan yer usti va Yer osti suvlari hiso​biga to‘yinib, tabiiy o‘zanda oquvchi suv massalariga aytiladi.


Daryolar suvi okeanlar, dengizlar yoki ko‘llarga kelib quyiladi. Ayrim hollarda esa turli sabablarga ko‘ra daryo suvi kamayib ketishi natijasida, ularga yetib bormasligi mumkin. O‘z suvini okeanlarga, dengizlarga va ko‘llarga quyadigan daryolar bosh daryo deyiladi. Bosh daryolar qanday suv havzasiga quyilishiga bog‘liq holda ikki guruhga bo‘linadi:


1. Okean daryolari­bunday daryolar okean yoki okean bilan tutash bo‘lgan dengizlarga quyiladi. Masalan, Ama​zonka, Amur, Don, Dunay, Lena, Nil va hokazo.


2. Kontinent daryolari­berk havzalardagi dengiz yoki ko‘llarga quyiladi yoki ulargacha yetib bormasligi mumkin. Masalan, Amudaryo, Sirdaryo, Volga, Ural va boshqalar.

Bosh daryoga quyiladigan daryolar uning irmoqlari de​yi​ladi.


Irmoqlar bosh daryoga quyilishi holatiga qarab tar​tiblarga bo‘linadi. Bosh daryoga bevosita quyiladigan daryo​lar birinchi tartibli irmoqlar, birinchi tartibli irmoq​larga quyiladiganlari esa ikkinchi tartibli irmoqlar de​yiladi va hokazo.


Amerikalik gidrolog­olim Xorton daryo irmoqlarini tasniflashni boshqacha tizimini taklif qilgan. U taklif etgan tasnif bo‘yicha birinchi tartibli irmoq sifatida boshlang‘ich jilg‘a qabul qilinadi. Ana shu boshlang‘ich jilg‘a borib quyiladigan soy ikkinchi tartibli irmoq deb yuri​tiladi. Demak, mazkur tasnifda bosh daryo eng oxirgi ra​qamli tartibga ega bo‘ladi.

Bosh daryo va uning irmoqlari birgalikda qo‘shilib, daryo sistemasini tashkil etadi.

Daryolar ko‘pchilik hollarda ko‘llardan, buloqlardan, bot​qoqliklardan, muzliklardan, doimiy qorliklardan  bosh​​la​nadi. Ma’lum bir hududdagi daryolar, ularning ir​moqlari, buloqlar, ko‘llar, botqoqliklar, muzliklar, doimiy qorliklar shu hududning gidrografik to‘rini hosil qi​ladi. Demak, daryo sistemasi gidrografik to‘rning bir qismidir.

Daryo boshi, yuqori, o‘rta va quyi oqimi, quyilishi. O‘zan aniq ko‘rinishga ega bo‘lgan va doimiy suv oqimi kuzatila boshlanadigan joy daryo boshi deb yuritiladi. Agar daryo ikki soyning qo‘shilishidan hosil bo‘lsa, daryo boshi sifatida ular qo‘shilgan joy qabul qilinadi. Daryoning uzunligi esa katta irmoq bilan qo‘shib hisoblanadi.


Har qanday daryoni, uning uzunligi bo‘yicha, bir­biri​dan farq qiladigan umumiy belgilariga qarab, quyidagi uch qismga-yuqori oqim, o‘rta oqim va quyi oqimlarga bo‘lish mumkin.


Tog‘ daryolarining yuqori oqimlari uchun nisbatan katta nishabliklar xos bo‘lib, shu tufayli suvning oqish tezligi ham ancha katta bo‘ladi. Bu esa o‘z navbatida o‘zanda eroziya jarayonining jadal borishiga olib keladi.


Daryoning o‘rta oqimida uning nishabligi va suvning oqish tezligi kamayadi. Eng muhimi, daryoning suvliligi ortadi.

Daryoning quyi oqimida nishablik va suvning oqish tezligi yanada kamayadi. Bu qismda tezlik kamayishi na​tijasida oqiziqlar cho‘ka boshlaydi. Aksariyat hollarda daryoning quyi oqimida daryo uzunligi bo‘yicha undagi suv miq​​​​​​dori kamaya boradi.


Daryo ko‘lga, dengizga yoki ikkinchi bir daryoga qo‘​shiladigan joy uning quyilishi deyiladi. Ko‘llarga, den​gizlarga quyiladigan yirik daryolarning quyilish qismida ular tarmoqlanib, o‘zanning murakkab shakllari-deltalar hosil qiladi. Bunga dengiz yoki ko‘ldagi suvning to‘lqinla​nishi, ko‘tarilishi, pasayishi sabab bo‘ladi.


Qurg‘oqchil hududlarda esa daryolar ba’zan quyilish qismiga yetib bormaydi. Bunda daryo suvining katta qismi bug‘lanishga, o‘zan tubiga shimilishga va asosan sug‘orishga sarf bo‘ladi. O‘lkamizdagi ko‘pgina daryolar (Murg‘ob, Tajan, Zarafshon, Qashqadaryo)ni bunga misol qilib keltirish mumkin.

Suvayirg‘ichlar, daryo havzasi va suv to‘plash maydoni. Yer sirtiga yoqqan yog‘inlardan hosil bo‘lgan suvni ikki qarama­qarshi yo‘nalishdagi yonbag‘irlar bo‘yicha taqsimlay​digan eng baland nuqtalar o‘rni suvayirg‘ich chizig‘ini hosil qiladi.


Yer kurrasining quruqlik qismiga yoqqan yog‘inlardan hosil bo‘lgan yuza suvlarni jahon suvayirg‘ich chizig‘i qu​yidagi ikki yo‘nalishda taqsimlaydi:


1. Tinch­Hind okeanlari yo‘nalishida;


2. Atlantika­SHimoliy Muz okeanlari yo‘nalishida.


Jahon suvayirg‘ich chizig‘i Janubiy Amerikadagi Gorn burnidan boshlanib, And, Kordilera tog‘laridan Bering bo‘g‘oziga, undan Chukotka tizmalari, Anadir yassi tog‘lari, Gidan, Stanovoy, YAblonovoy, Markaziy Osiyo tog‘liklari, Tyanshan, Pomir, Kopettog‘, Arabiston yarim orolining shi​moliy qismi, Afrikada esa meridian yo‘nalishi bo‘yicha o‘tadi. Materikning janubiy qismiga yaqinlasha borganda Hind okeani qirog‘oqlari tomon buriladi (Dunyo tabiiy xaritasiga qarang).


Jahon suvayirg‘ich chizig‘idan tashqari nisbatan kichik o‘lchamlardagi quyidagi suvayirg‘ichlar mavjud.

Ichki suvayirg‘ichlar-materiklarga yoqqan yog‘inlardan hosil bo‘lgan suvni okeanga tutash (chekka hudud) va berk (ichki oqimli) havzalar bo‘yicha taqsimlaydi. Orol­Kaspiy berk havzasini chegaralaydigan suvayirg‘ich chizig‘i ichki suvayirg‘ichlarga misol bo‘ladi;


Okean va dengiz suvayirg‘ichlari-suvni okeanlar va dengizlar havzalari bo‘yicha taqsimlaydi;

Daryo suvayirg‘ichlari­daryolar suv to‘playdigan havza​larni bir­biridan ajralib turishini ta’minlaydi.


Tog‘li hududlarda suvayirg‘ichlar tog‘ cho‘qqilarining eng baland nuqtalaridan o‘tadi va u yaqqol ko‘rinadi. Tekislik hududlarda esa, buning aksicha, suvayirg‘ich chizig‘ini o‘tka​zish ancha murakkabdir.


Yuqorida aytib o‘tilganidek, daryolar yer usti va Yer osti suvlari hisobiga to‘yinadi. Shunga mos ravishda yer osti va yer usti suvayirg‘ichlari bo‘ladi. Ular ayrim hollarda bir­biri bilan mos kelmaydi, ya’ni bir tiklikda yotmaydi.


Yer sirtining daryo sistemasi joylashgan va suayirg‘ich chiziqlari bilan chegaralangan qismi daryo havzasi de​yiladi.


Daryo sistemasi suv yig‘adigan maydon suv to‘plash maydoni deyiladi.


Ko‘pchilik hollarda daryo havzasi va suv yig‘ilish may​doni mos tushadi. Lekin, ayrim hollarda suv yig‘ilish may​doni daryo havzasi maydonidan kichik bo‘ladi. Masalan, Ob bilan Irtish, Irtish bilan Ishim daryolari orasidagi ki​chik daryochalar bosh daryoga yetib borolmaydi, natijada ular suv to‘playdigan maydon asosiy daryoga suv bermaydi. Xari​taga e’tibor bilan qaralsa, bunday misollarni ko‘plab keltirish mumkin.

Nazorat savollari:

1. Suvayirg‘ichlar ta’rifini ayting.

2. Jahon suvayirg‘ich chizig‘ining yo‘nalishini kartadan ko‘rsating.

3. Daryo havzasi va suv to‘plash maydonining ta’rif​larini ayting.
4-Mavzu: Daryolarning to‘yinishi manbalari va tasnifi. O‘zbеkiston daryolari.  
Reja:
1. Daryolarning to‘yinish manbalari.

2. Daryolarning iqlimiy tasnifi.
3. Daryolarning to`yinish manbalari bo`yicha tasnifi.
4. O‘rta Osiyo va O‘zbekiston daryolarini to‘yinish manbalariga ko‘ra tasniflash.
Tayanch iboralar: daryolar to‘yinishi, atmosfera yog‘inlari, daryo oqimi, muzlik­qor suvlari, ob­havo xususiyatlari, tog‘ qorlari, yonba​g‘ir.

Daryolarning to‘yinish manbalari. Yer kurrasidagi barcha daryolar to‘yinishining asosiy manbai atmosfera yog‘inlaridir. Yomg‘ir ko‘rinishida tushgan yog‘inlar yer yuzasida oqim hosil qiladi va daryolar to‘yini​shining bevosita manbai bo‘ladi. Agar yog‘in qor ko‘rinishida yog‘sa, u yer sirtida yig‘ilib, havo harorati ko‘tarilgach eriydi. Qorning erishidan hosil bo‘lgan suvlar ham daryolar to‘yinishida qatnashadi.


Yer yuzasining baland tog‘li qismiga yoqqan qorlar bir yoz mavsumida erib ulgurmaydi, natijada u yerdagi qor za​hirasini boyitib, doimiy qorliklar va muzliklarni to‘yintiradi. Ana shu baland tog‘lardagi asriy qorliklar va muz​liklar suvi daryolar to‘yinishining yana bir manbai hi​soblanadi.


Yomg‘ir suvlari hamda qor va muzliklarning erishidan hosil bo‘lgan suvlarning bir qismi yer ostiga sizilib, grunt va Yer osti suvlariga qo‘shiladi. Yer osti va grunt suvlari ham daryo o‘zaniga sekin astalik bilan qo‘shiladi, natijada daryo​larda doimiy suv bo‘lishi ta’minlanadi. Shunday qilib, daryo​lar to‘yinishining to‘rt manbai mavjuddir: yomg‘irlar, qor qoplami, baland tog‘lardagi muzliklar, Yer osti suvlari.


Yuqorida aytilgan manbalardan hosil bo‘lib, daryolarga qo‘shiladigan suv miqdori turli hududlarda turlicha qiy​matlarga ega bo‘ladi. Uning miqdori esa, asosan, daryo hav​zasining iqlim sharoitiga bog‘liq holda yil fasllari bo‘​yicha o‘zgarib turadi.


Iqlimning daryolarning to‘yinishidagi ahamiyati va ularning suv rejimiga ta’sirini iqlimshunos olim A.I.Voyey​kov o‘zining 1884 yilda chop etilgan "Yer kurrasi va xususan Rossiya iqlimlari" kitobida aniq yoritib bergan. Mazkur kitobda qayd etilgan "daryolar o‘z havzalari iqli​mining mahsulidir", degan ibora hozir ham o‘z kuchini yo‘​qotmagan.


Hozirgi paytda bu fikr birmuncha keng ma’noda, ya’ni "daryolar­havzadagi mavjud landshaftning umumiy muhi​tida iqlimning mahsulidir", deb ta’riflanadi. Natijada iq​limning yetakchi hissasini ta’kidlash bilan birga, land​shaft sharoitlari­havzalarning geologik tuzilishi, tuprog‘i, o‘simligi va boshqa omillarning ahamiyatiga urg‘u beriladi.

Daryolarning to‘yinish manbalari bo‘yicha tasnifi. Daryolarning to‘yinishida ishtirok etuvchi manbalardan har birining yillik oqimga qo‘shgan hissasini miqdoriy baholash uslubi hali takomiliga yetmagan. Bu sohadagi dast​labki ishlar 40­yillarda M.I.Lvovich tomonidan amalga oshirilgan bo‘lib, u daryolarning to‘yinish manbalari bo‘yicha tasnifini ishlab chiqdi. Bu ish 70­yillarda ancha qiyomiga yetkazildi. Har ikki bosqichda ham olim daryolar suv reji​mining tahliliga asoslandi va natijada Yer yuzasidagi daryolarni 38 turga bo‘ldi. Shundan 20 ta turi Mustaqil davlatlar hamdo‘stligi hududida uchraydi.


Har bir to‘yinish manbai-qor qoplami, yomg‘ir suvlari va grunt suvlarini miqdoriy baholashda M.I.Lvovich qu​yi​dagi oraliqlarni qabul qildi: 80 foizdan ko‘p, 50­80 va 50 foizdan kam.


To‘yinishida muzliklarning erishidan hosil bo‘ladigan suvlar ishtirok etadigan daryolarda juda kam hollardagina muzliklar suvlarining salmog‘i 50 foizdan ko‘p bo‘ladi. SHu sababli, mazkur to‘yinish manbaining o‘ziga xos xususiyat​larini e’tiborga olib, ular uchun alohida chegara berilgan: 50 foizdan ko‘p, 50­25 va 25 foizdan kam. Agar yillik oqimning 80 foizidan ko‘prog‘i uchta to‘yinish manbaidan biri, masalan, qor hisobiga to‘g‘ri kelsa, bu daryo Lvovich tasnifi bo‘yicha toza holda qor suvlari hisobiga to‘yinuvchi daryolar turiga kiradi. Agar to‘yinish manbalaridan biri, masalan, qor suvlarining yillik oqimdagi salmog‘i 50­80 foiz atrofida bo‘lsa, unda daryo asosan qor suvlaridan to‘yinuvchi daryolar turiga kiritilgan. Nihoyat, daryo oqimida uchta to‘yinish manbalaridan har birining salmog‘i 50 foizdan kam bo‘lsa, bu daryo aralash manbalar hisobiga to‘yinuvchi turga kiritilgan.


Yer yuzidagi daryolarning to‘yinish manbalariga ko‘ra 38 turga bo‘linishi ma’lum qonuniyatlarga asoslangan. Masalan, ko‘pchilik daryolar qor suvlari, yomg‘ir suvlari va boshqa manbalar hisobiga to‘yinsada, ularda umuman olganda qor suvlarining ulushi ko‘proq bo‘lishi mumkin. Tasnifni ish​lab chiqishda mana shunday holatlar e’tiborga olingan.


O‘rta Osiyo va O‘zbekiston daryolarining to‘yinish manbalariga ko‘ra tasniflari.
Daryolarning to‘yinish manbalarini o‘rganish va aniq​lash ular suvidan samarali foydalanishda muhim ahamiyatga ega. Shu sababli O‘rta Osiyoda gidrologiya fanining rivoj​lanishiga katta hissa qo‘shgan olim V.L.Shults 1944 yilda hudud daryolarining to‘yinish manbalariga ko‘ra tasnifini ishlab chiqqan. Unda qayd etilishicha, O‘rta Osiyo daryo​larining umumiy to‘yinishida qor suvlari boshqa manba​lar­muzlik, yomg‘ir suvlari va Yer osti suvlariga nisbatan ustun turadi. Biroq qor suvlari va shuningdek boshqa xil manbalarning yillik oqimdagi salmog‘i turli daryolarda turlicha bo‘ladi. Boshqacha qilib aytganda, turli daryolarning to‘yinish sharoitlari ham turlichadir. Shu sababli V.L.Shu​lts, asosan Yer osti suvlaridan to‘yinuvchi kichik daryolarni hisobga olmagan holda, O‘rta Osiyo daryolarini quyidagi to‘rt turga bo‘ladi:


1. Muzlik­qor suvlaridan to‘yinadigan daryolar;


2. Qor­muzlik suvlaridan to‘yinadigan daryolar;


3. Qor suvlaridan to‘yinadigan daryolar;


4. Qor­yomg‘ir suvlaridan to‘yinadigan daryolar.


Ushbu tasnifda daryolarning qaysi turga mansubligini belgilovchi mezonlar sifatida suv eng ko‘p bo‘ladigan oylar, qor­muzlik suvlaridan hosil bo‘lgan yozgi to‘linsuv davri​dagi oqim miqdori (WVII­IX), shuningdek, uning qor suv​laridan hosil bo‘lgan bahorgi to‘linsuv davridagi oqim miqdori (WIII­VI) ga bo‘lgan nisbati 

q WVII­IX G‘ WIII­VI olinadi (3­jadval). Hisoblashlar natijasida aniqlangan 

 va WVII­IXlar o‘rganilayotgan daryoning to‘yinish sharoitlari haqida yetarli axborot beradi.

Daryolarning to‘yinish sharoitiga bog‘liq holda 

qaysi turga mansubligini belgilovchi mezonlar

	To‘yinish sharoitiga bog‘liq holda daryolarning turlari
	Daryolar qaysi turga kirishini ko‘rsatuvchi mezonlar

yillik oqimga nisbatan % hisobida
	Suv eng ko‘p bo‘ladigan oylar

	Muzlik­qor suvlaridan to‘yinadigan daryolar
	1,00
	(38
	VII, VIII

	Qor­muzlik suvlaridan to‘yinadigan daryolar 
	0,99(0,26
	37(17
	V, VI

	Qor suvlaridan to‘yinadigan daryolar
	0,25(0,18
	16(12
	IV, V

	Qor­yomg‘ir suvlaridan to‘yinadigan daryolar
	0,17(0,001
	11(0
	III, IV, V



Ushbu tasnifda daryolarning to‘yinish manbalariga bog‘liq holda ajratilgan turlari ma’lum darajada shart​lidir. Masalan, muzlik­qor suvlaridan to‘yinadigan daryo​larda muzlik suvlari hissasi bor­yo‘g‘i 10 foiz atrofida bo‘lishi ham mumkin. Umuman shuni yodda tutmoq kerakki, tog‘ daryolarining to‘yinishi jihatidan qaysi turga mansubligi daryoning ma’lum bir kuzatish joyi(posti) ma’lumotlari asosida aniqlanadi. Shu narsa ham ma’lumki, tog‘ daryola​rining to‘yinish sharoitlari ularning quyi oqimi tomon o‘zgarib boradi. Masalan, Norin daryosi Norin shahri yonida muzlik­qor suvlaridan to‘yinadigan daryolar turiga mansub bo‘lsa, Farg‘ona vodiysiga chiqish joyida (Uchqo‘rg‘on shahri yaqinida) u qor­muzlik suvlaridan to‘yinadigan daryolar turiga kiradi.


Daryolarning to‘yinish sharoitlari u yildan bu yilga ham o‘zgarib turishi mumkin, bu esa ayrim yillarning ob­havo xususiyatlariga bog‘liq bo‘ladi. Misol qilib yana o‘sha Norin daryosini olaylik. Farg‘ona vodiysiga chiqaverish joyida bu daryo aslida qor­muzlik suvlaridan to‘yinadigan daryodir. Lekin, 1917 va 1934 yillarga oid ma’lumotlar asosida bajarilgan hisoblashlar bo‘yicha u muzlik­qor suv​laridan to‘yinadigan daryolar guruhiga kiradi.


Daryolarning qaysi turga kirishini aniqlash uchun tavsiya etilgan mezonlar daryolarning tog‘lardan chiqqanidan keyingi, ya’ni tekislik qismlari uchun to‘g‘ri kelmaydi. Bu​ning sababini daryolar suv rejimining tekislikka chiqqach inson xo‘jalik faoliyati ta’siri natijasida keskin o‘zga​rishi bilan tushuntirish mumkin.


Endi daryolarning V.L.Shults tasnifida keltirilgan turlarini ayrim­ayrim holda qisqacha ko‘rib chiqaylik.


Birinchi turdagi daryolarning to‘yinishida baland tog‘​lardagi asriy qor va muzliklarning erishidan hosil bo‘lgan suvlar eng ko‘p ishtirok etadi. Biroq, muzliklarga yaqin bo‘lgan joylar e’tiborga olinmasa, bu turdagi daryolarning to‘yinishida muzlik suvlarining miqdori qor suvlari miqdoriga nisbatan kam bo‘ladi va yillik oqim hajmining 25­30 foizini tashkil etadi. Bu xil daryolarda oqim miq​dori yillar bo‘yicha kam o‘zgaradi va to‘linsuv davri juda kech­iyul­avgust oylarida kuzatiladi. Bu turdagi daryolar, asosan, Pomir­Oloy tog‘larining mangu qor va muzliklar ko‘p bo‘ladigan eng baland tizmalarida (Panj, Vaxsh, Za​rafshon daryolari) va Oloy tog‘ tizmasining shimoliy yonba​g‘irlarida (Isfara, So‘x daryolari) ko‘pdir. Bunday daryolar Norin havzasining yuqori qismida, Issiqko‘l havzasida va Qirg‘iz, Orqa Ili, Jung‘oriya Olatovlarining shimoliy yonbag‘irlarida hamda Talas Olatovining g‘arbiy qismida ham uchraydi.


Ikkinchi turdagi daryolar oqimi ko‘proq mavsumiy qor va kamroq miqdorda mangu qorlarning erishidan hosil bo‘ladi. Ularda muzlik suvlarining hissasi ancha kam­yillik oqimning 15 foizgacha bo‘lgan qismini tashkil etadi. Bu turdagi daryolarda to‘linsuv davridagi oqimning eng ko‘p qismi may­iyun oylariga to‘g‘ri keladi. Ularga Sirdaryo havzasidagi Norin, Qoradaryo, Piskom, Chotqol, Chirchiq va Xisor tog‘larining janubiy yonbag‘irlaridan oqib tusha​digan bir qancha daryolar­To‘palangdaryo, Qoratog‘daryo va Ko​firnihon kabilar kiradi.


Uchinchi turdagi daryolarning suv to‘plash havzalari ancha past joylashgan bo‘lib, ular, asosan, mavsumiy qor va qor​​liklar hisobiga to‘yinadi. Bu turdagi daryolar oqimi yil​​lararo va yil davomida keskin o‘zgarib turadi, to‘linsuv davri ertaroq (mart­may oylarida) kuzatiladi. Qashqadaryo, Sangardak, G‘ovasoy va YAssi kabi daryolar shu turga kiradi.


Nihoyat, to‘rtinchi turga mansub daryolarning to‘yini​shida baland tog‘ qorlari va muzliklari deyarli yoki butunlay ishtirok etmaydi. Lekin, yomg‘ir suvlari hissasi boshqa turdagi daryolarga nisbatan eng katta salmoqqa ega bo‘ladi. Bu turdagi daryolarning suv to‘plash havzalarining o‘rtacha balandliklari nisbatan kichik bo‘lib, ularga Ohangaron, Aris, Kalas daryolari, Qoratovning janubi­g‘arbiy yonba​g‘irlaridan oqib tushadigan soylar va, shuningdek, Turk​maniston daryolarini misol qilib keltirish mumkin.

Nazorat savollari:

1. Daryolar qanday manbalar hisobiga to‘yinadi?

2. Daryolarning iqlimiy tasnifida ular qanday guruh​larga ajratiladi?

3. Daryolarning to‘yinish manbalari bo‘yicha M.I.Lvovich tasnifida qanday mezonlar qabul qilingan?

4. O‘rta Osiyo daryolarining to‘yinish manbalariga ko‘ra qanday tasniflarini bilasiz?

5. O‘rta Osiyo daryolarining to‘yinish sharoitiga bog‘liq holda qaysi turga mansubligini ko‘rsatuvchi mezonlarni ayting.

6. Daryolarning to‘yinish manbalari hissasini miqdoriy baholashning qanday usullarini bilasiz?

7. Gidrograf bo‘yicha to‘yinish manbalari miqdorini aniq​lashda yog‘in miqdori va havo harorati qanday hi​sobga olinadi?

MAVZU: Daryo oqimining hosil bo‘lishi, unga ta’sir etuvchi omillar
Reja:
 
1. Daryo havzasining tabiiy­geografik xususiyatlari.
2. Daryo oqimining hosil bo‘lishi va unga ta’sir etuvchi omillar.
Tayanch iboralar: daryo havzasi, ta​biiy­geografik omil, gidrologik rejimi, relef, daryo havzasi, botqoqliklar, daryo oqimi, iqlimiy omil, karst hodisalari, shamol ta’siri, antropogen omil, tuproq qoplami. 

Yer yuzasidagi har bir daryo havzasi o‘ziga xos bo‘lgan alo​hida xususiyatlarga ega bo‘ladi. Bu o‘ziga xoslik ma’lum ta​biiy­geografik omillar bilan aniqlanadi.


Daryo havzasining geografik o‘rni. Bu haqda gap ketganda, daryo havzasi joylashgan hududning eng chekka janubiy va shimoliy nuqtalari, eng chekka g‘arbiy va sharqiy nuqtalari nazarda tutiladi. SHu ma’lumotlarga ega bo‘lsak, daryo hav​zasining qaysi materikda, qaysi kenglikda, qaysi mamlakat hududida joylashganligi haqida dastlabki tasavvurga ega bo‘lamiz.


Daryo havzasining iqlim sharoiti. Bu xususiyat, asosan, havzaning geografik o‘rniga bog‘liq bo‘lib, uzoq yillar uchun xos bo‘lgan quyidagi omillar bilan aniqlanadi: yog‘inlarning miqdori, yog‘ish jadalligi, yog‘in miqdorining yil ichida taqsimlanishi, qor qoplamining qalinligi va uning suv​liligi, havo harorati va namlik darajasi, shamol va uning tezligi, yo‘nalishi. Daryo oqimining hosil bo‘lish jarayoni, to‘yinish manbalari, va, umuman uning gidrologik rejimi daryo havzasining iqlim sharoitiga bog‘liqdir.


Daryo havzasida hosil bo‘lgan suv miqdori unga yoqqan yog‘in miqdori bilan aniqlansa, havzada yo‘qotiladigan suv miqdori, ya’ni bug‘lanish havo harorati, namlik va shamol bilan aniqlanadi. Ikkinchi tomondan, havo haroratining ko‘​tarilishi daryo havzasidagi qor qoplami va muzliklarning erishini, natijada daryoga yanada ko‘proq suv qo‘shilishini ta’minlaydi.


Daryo havzasining geologik tuzilishi. Havzaga yoqqan yog‘inlardan hosil bo‘lgan suvning yer bag‘riga shimilish miq​dori, Yer osti suvlarining joylashish chuqurligi, daryo oqi​ziqlarining manbai hisoblangan tog‘ jinslarining yuvilish jadalligi va nihoyat, daryo o‘zanining hosil bo‘lish jarayoni daryo havzasining geologik tuzilishi bilan bog‘liqdir.


Daryo havzasining relefi. Daryoda suvning oqish tez​ligi va shunga bog‘liq holda uning energiyasini aniqlashga imkon beradigan daryo havzasi va o‘zanining nishabligi, hav​zaga yog‘adigan yog‘inlarning balandlik bo‘yicha taqsim​lanishi relef bilan bog‘liqdir.


Daryo havzasining tuproq va o‘simlik qoplami. Hav​zada hosil bo‘lgan suvning shimilish jadalligi, daryoga tu​sha​digan oqiziqlar miqdori va ularning yiriklik darajasi daryo havzasining tuproq qoplami bilan bog‘liqdir.


O‘simlik qoplami esa havzadan bo‘ladigan bug‘lanish miqdoriga ta’sir qiladi. O‘simlik turiga bog‘liq tarzda ayrim hollarda (qamish, bordon) bug‘lanishni jadallash​tirishi, ayrim hollarda (o‘rmonlar) esa kamaytirishi mum​kin. O‘simlik qoplami daryo havzasida yer sirtidan bo‘ladigan yuvilish miqdorini keskin kamaytiradi.

Ma’lumki, daryo havzasida ko‘llarning mavjudligi oqimni yil davomida bir tekis taqsimlanishiga ta’sir etadi. Botqoqliklar, o‘rmonlar esa daryo oqimiga yanada kuchliroq va murakkabroq ta’sir ko‘rsatadi.


Daryo havzasida inson tomonidan amalga oshiriladigan turli tadbirlar havzaning tabiiy­geografik sharoitiga va bu holat o‘z navbatida uning gidrologik rejimiga sezilarli ta’sir ko‘rsatadi. Insonning xo‘jalik faoliyati daryo hav​zasida ma’lum maydonlarni shudgorlash, o‘rmonzorlar barpo etish yoki ularni yo‘q qilish, selxonalar va suv omborlarini qurish, suvning ma’lum qismini sug‘orishga olish, oqava suvlarni daryoga tashlash kabilarni qamrab oladi.

Daryo oqimining hosil bo‘lishi va unga ta’sir etuvchi omillar


Daryo oqimi yomg‘ir hamda tog‘lardagi qor va muzlik​larning erishi hisobiga hosil bo‘ladi. Har ikki holda ham hosil bo‘lgan suvning bir qismi yer ostiga shimiladi, bir qismi bug‘lanadi, faqat qolgan qismigina oqim hosil bo‘​lishida ishtirok etadi. Yomg‘irning yog‘ishi yoki qor va muz​likning erish jadalligi yer ostiga shimilish hamda bug‘la​nishning birgalikdagi jadalligidan katta bo‘lgandagina oqim hosil bo‘ladi.

YUqoridagi shart bajarilgandan so‘ng hosil bo‘lgan oqim yuza oqim yoki yonbag‘irlar oqimi deyiladi. Bunda oqim juda kichik jilg‘alar ko‘rinishida bo‘ladi. Ana shu ki-chik jilg‘alar qo‘shilib, vaqtinchali oqar suvlarni, ular esa o‘z navbatida qo‘shilib, o‘zanda doimiy oquvchi soylarni hosil qiladi. Soylar suvining qo‘shilishidan daryo oqimi hosil bo‘ladi. Daryo oqimiga Yer osti suvlari ham kelib qo‘shiladi. Demak, daryo oqimi yer yuzasi va yer osti suv-larining yig‘indisidan iborat bo‘ladi.


Yuqorida daryo oqimining hosil bo‘lish jarayoni juda sodda ko‘rinishda tasvirlandi. Lekin, aslida, daryo oqimi​ning hosil bo‘lishi juda murakkab tabiiy jarayondir. Uning hosil bo‘lishiga quyidagi tabiiy­geografik omillar ta’sir etadi: havzaning geografik o‘rni, iqlim sharoiti, geologik tuzilishi, relefi, tuproq sharoiti, o‘simlik qoplami, gidrografik sharoiti (muzlik, ko‘l, botqoqlik) va boshqalar.


Oqim hosil bo‘lishiga yuqorida qayd etilgan ta​biiy­ geografik omillar majmui bilan bir qatorda inson​ning daryo havzasidagi xo‘jalik faoliyati ham jiddiy ta’​sir ko‘rsatadi.


Sanab o‘tilgan omillar faqat oqimning hosil bo‘lishi va uning umumiy miqdoriga ta’sir ko‘rsatibgina qolmaydi. Bu omillar daryo oqimining yil davomida va shuningdek hududlar bo‘ylab taqsimlanishiga ham ta’sir qiladi.


U yoki bu omilning daryo oqimiga bo‘lgan ta’sirini alohida ko‘rsatish va uni tekshirish juda murakkab vazi​fadir. Chunki bu omillarning hammasi birgalikda harakat qiladi, ko‘pchilik hollarda esa ular o‘zaro bog‘langandir.

Iqlimiy omillar ta’siri. Ma’lumki, iqlimiy omillar deganda atmosfera yog‘in​lari, bug‘lanish, havo harorati, havo namligi, shamol kabilar tushuniladi. 


Yuqorida aytib o‘tilganidek, daryo oqimiga bevosita ta’sir ko‘rsatuvchi ikkinchi iqlimiy omil­bu bug‘lanishdir. Bu yerda shu narsani hisobga olish zarurki, bug‘lanish havo haroratiga bog‘liq bo‘lish bilan birga ma’lum darajada yog‘in miqdoriga ham bog‘liqdir. Masalan, O‘rta Osiyoda, ayniqsa uning cho‘l rayonlarida havo harorati nihoyatda yuqori, bug‘lanish uchun sharoit yetarli, lekin bug‘lanish miqdori ju​​da kichik, chunki juda oz miqdorda yog‘in yog‘adi.


Shimoliy rayonlarda, jumladan, Rossiyaning shimoliy qismida ham bug‘lanish miqdori kichik, biroq bu yog‘in miq​dorining kamligidan emas, aksincha havo haroratining past​ligidandir.


YUqorida aytilganlardan shunday xulosa chiqadiki, daryo oqimining asosiy iqlimiy omillari bo‘lgan yog‘in va bug‘lanishni alohida, bir­biridan ajralgan holda tekshirib bo‘lmas ekan.  Xuddi shu kabi oqim hosil bo‘lishida qolgan iqlimiy omillar (havo namligi, shamol va boshqalar) ham bir­biriga bog‘liq holda doimiy ta’sir etib turadi.


Daryo havzasi geologik tuzilishining va relefning ta’siri. Daryolar to‘yinishida ishtirok etadigan Yer osti suvlarining to‘planish va sarflanish sharoiti havzaning geolo​gik tuzilishiga bog‘liqdir. SHu bilan bir qatorda tog‘ jinslarining litologik tarkibi, suv o‘tkazmas qatlam​larning joylashish chuqurligi oqim hosil bo‘lishiga, uning miqdoriga hamda yil ichida taqsimlanishiga ta’sir etadigan jiddiy omillardan hisoblanadi.


Ma’lumki, suvni yaxshi o‘tkazadigan tog‘ jinslaridan iborat qatlamlar ko‘p miqdordagi suvni o‘ziga shimib oladi. Bunday sharoitda ular nam to‘plagichlar vazifasini o‘tab, yil davomida daryolarning Yer osti suvlari bilan bir tekis to‘yinishini ta’minlaydi.


Karst hodisalari keng tarqalgan hududlarda (Siluriy platosi, Qrimdagi Yayla) daryo havzasi geologik tuzilishi​ning oqim hosil bo‘lishiga ta’siri yanada yaqqol seziladi. Bunday maydonlarda daryolar deyarli uchramaydi, chunki yog‘i​nning asosiy qismi yer ostiga shimilib, natijada yuza oqim hosil bo‘lmaydi.


Daryo oqimining hosil bo‘lishiga havzaning relefi bevosita va bilvosita ta’sir etishi mumkin. Relefning oqimga bevosita ta’siri havzaning nishabligi orqali ifodalanadi. Agar havzaning nishabligi katta bo‘lsa, oqim jadal sur’atda hosil bo‘lib, uning daryo o‘zaniga oqib kelish vaqti qisqaradi. SHu bilan birga yer ostiga shimilish va bug‘lanishga ham kam miqdorda suv sarf bo‘ladi. Havzaning, yonbag‘irlarning nishabligi nisbatan kichik bo‘lganda esa yuqorida bayon qilinganlarning aksi kuzatiladi.


Havza relefining oqim hosil bo‘lishiga bilvosita ta’siri juda kattadir. Bu ta’sir daryo havzasi suv muvo​zanatning asosiy elementlari bo‘lgan yog‘in­sochin, bug‘lanish, yer ostiga shimilish va havzada to‘planadigan suv miqdori orqali seziladi.


Ko‘pchilik hollarda relef havzada qor qoplamining taqsimlanishiga katta ta’sir ko‘rsatadi. SHamol ta’sirida do‘ngliklarda, suvayirg‘ichlarda qor kam to‘plansa, aksincha botiqliklarda ko‘p to‘planib, keyinchalik harorat ko‘ta​rilgach, jadal sur’atda oqim hosil bo‘lishini ta’minlaydi.


Suv muvozanati elementlariga va ular orqali daryo oqimiga balandlik mintaqalari juda katta ta’sir ko‘r​satadi. Ortiqcha va yetarli darajada namlikka ega bo‘lgan tekislik hududlarida balandlikning uncha katta bo‘lmagan o‘zgarishi ham yog‘in miqdoriga va daryo oqimiga sezilarli ta’sir ko‘rsatadi. Masalan, Valday tepaliklarida (dengiz sathidan 200­300 m) yillik yog‘in miqdori 700 mm ga yetsa, u bilan yonma­yon joylashgan hududlar (Lovat­Ilmen past tekisligi) da 550 mm yog‘in yog‘adi. Shularga mos ravishda u yerlardagi oqim modullari 10­11 va 5­6 lG‘s

km2 ni tashkil etadi.


Tog‘li hududlarda daryo havzasining suv muvozanati elementlari balandlik bo‘yicha keskin o‘zgaradi. Yillik yog‘in miqdori tog‘ tizmasining o‘rni va yo‘nalishiga bog‘liq holda, ma’lum balandlikkacha ortib boradi, shundan so‘ng ba​​landlik ortishi bilan yog‘in miqdori kamaya boradi. Ma​salan, Iliorti Olatovining shimoliy yonbag‘irlarida yog‘in miqdori 2250 m balandlikkacha ortsa, Jung‘oriya Olatovida bu balandlik 3200­3400 m ni tashkil etadi.


Yog‘in miqdoriga tog‘ yonbag‘irlarining nam havo oqimi yo‘nalishiga nisbatan joylashishi katta ta’sir ko‘rsatadi. Masalan, Xisor tog‘ tizmasining janubi­g‘arbiy yonbag‘ir​lariga yiliga 1500­2000 mm yog‘in yog‘sa, Pomir tog‘larining ichki hududlarida yillik yog‘in miqdori atigi 400­600 mm ni tashkil etadi.


Balandlikning ortishi yog‘in turiga ham ta’sir etadi. Ma’lumki, balandlikka mos ravishda yog‘inning umumiy miqdoriga nisbatan qorning hissasi ortib boradi. Bu esa o‘z navbatida oqim koeffitsientining o‘sishiga olib keladi.


Balandlik ortishi bilan havo harorati pasaya boradi (har 100 m da 0,60 C), havo namligi esa ortadi. Natijada havzadan bo‘ladigan bug‘lanish miqdori balandlik ortishi bilan kamayadi.


Xulosa qilib aytganda, yog‘in va bug‘lanishning baland​lik bo‘yicha o‘zgarishiga bog‘liq holda oqim miqdori ham o‘zgaradi. Barcha olimlar shu fikrni tasdiqlaganlari holda, oqimning qaysi balandlikkacha ortib borishi haqida yagona fikrga ega emaslar. Masalan, V.L.Shults ma’lumotlariga ko‘ra O‘rta Osiyo tog‘larida oqim miqdori 1000­1500 m dan boshlab 2600­3500 m gacha ortib boradi, so‘ng esa uning kamayishi kuzatiladi. Kavkaz tog‘larida esa hatto 4000 m balandlikkacha ham oqim​ning kamayishga moyilligi kuza​tilmagan.


Umuman tog‘li o‘lkalarning gidrologik sharoitida relefning ahamiyati nihoyatda kattadir. Relef gidrologik hodisalarga, shu jumladan oqim hosil bo‘lish jarayoniga ko‘​pincha bevosita emas, balki tabiiy­geografik, ayniqsa, iqlimiy omillar orqali ham ta’sir etadi.

Tuproq va o‘simlik qoplamining ta’siri.
Har qanday daryo havzasi yuzasining ma’lum qismi tuproq bilan qoplangan bo‘ladi. Tuproq qoplamining oqim hosil bo‘lishiga ta’siri uning suv shimish va shimilgan suvni o‘zida ushlab tura olish imkoniyati bilan xarakter​lanadi. Tuproq qoplamining shu xususiyatiga bog‘liq holda yer osti va yuza oqimlar miqdori ham turlicha bo‘ladi.


Tuproq qoplamining suv shimish qobiliyati, uning tabiiy­mexanik va tabiiy­ximiyaviy xususiyatlariga bog‘​liqdir. Tuproq zarrachalarining o‘lchamlari qancha katta bo‘lsa, u shuncha ko‘p miqdordagi suvni shimadi. Masalan, qumli tuproq loy tuproqqa nisbatan 5­10 marta ko‘p suvni shima oladi. Natijada birinchi turdagi tuproqlar ko‘p tarqalgan havzalarda daryo oqimining asosiy qismini Yer osti suvlari tashkil etadi.


Tuproq qoplamining oqim hosil bo‘lishiga ta’siri haqida gap ketganda havzadagi haydalgan yerlar maydoniga ham e’tibor berish kerak. Ayrim kuzatishlar va ilmiy­ tadqiqot ishlari natijalarining ko‘rsatishicha haydalgan yerlarda, haydalmagan maydonga nisbatan, oqim 40­80 foiz miqdorda kam hosil bo‘ladi.


Daryo havzasidagi o‘simlik qoplamining oqim hosil bo‘lishiga ta’siri quyidagi ko‘rinishlarda o‘z ifodasini topadi:


1) o‘simlik qoplami atmosfera yog‘inlarining bir qis​mini o‘zida ushlab qoladi va bu bilan yog‘inning yanada ko‘p​roq qismining bug‘lanishiga imkon beradi;


2) o‘simlik qoplami ildizlari yordamida doimiy ra​vishda tuproqdan ma’lum miqdordagi namlikni olib, o‘z ta​nasi orqali bug‘latib turadi (transpiratsiya);


3) o‘simlik qoplami o‘z tanasi bilan tuproq yuzasini to‘sadi, uni isib ketishiga yo‘l qo‘ymaydi va natijada bug‘​lanish miqdorini kamaytiradi;


4) o‘simlik qoplami yer yuzasi g‘adir­budurligini ort​tiradi, bu esa yuzada suvning oqish tezligini kamaytirib, ko‘p miqdordagi suvning yer ostiga shimilishiga imkon beradi;


5) o‘simlik qoplami, ayniqsa o‘rmonlar, yer sirtidagi qorning erishini sekinlashtiradi va bu bilan yer ostiga shimilishni kuchaytiradi;


6) o‘simlik qoplami tuproqning tabiiy xususiyatlarini keskin o‘zgartirib yuboradi;


7) ayrim olimlarning kuzatishicha o‘rmon bilan qop​langan maydonlarda yon atrofga nisbatan yog‘in miqdori ko‘proq bo‘ladi.


Demak, o‘simlik qoplamining oqim hosil bo‘lishiga ta’siri yog‘in, bug‘lanish, yer ostiga shimilish miqdorla-rining o‘zgarishida seziladi. Yuqorida sanab o‘tilganlardan ko‘rinib turibdiki, o‘simlik qoplami ayrim hollarda oqimni ko‘payishiga sabab bo‘lsa, ayrim hollarda esa buning aksidir. Yuqoridagi masalalar A.G.Bulavko, A.P.Bochkov, V.Ye.Vodogretskiy kabi olimlarning ilmiy­tadqiqot ishla-rida ancha batafsil o‘rganilgan.


Antropogen omillar ta’siri.
Inson xo‘jalik faoliyatining daryo oqimiga ta’siri juda qadimga borib taqaladi, lekin bu ta’sir avvallari keng miqyosda kuzatilmagani uchun uncha sezilarli bo‘lmagan.


Asrimizning o‘rtalaridan boshlab esa insonning ta​biatga ta’siri, to‘g‘rirog‘i "zug‘umi" kuchaya bordi. Jumladan, inson xo‘jalik faoliyatining daryo oqimiga ta’siri quyi​dagi ko‘rinishlarda o‘z aksini topdi:


- suv omborlari, suv elektr stantsiyalari (GES lar), selxonalar qurish;


- daryo oqimini havzalararo qayta taqsimlash;


- sug‘oriladigan yerlar maydonini kengaytirish;


- daryo havzasidagi botqoqlik yerlarni quritish;


- daryolar suv to‘playdigan yirik maydonlarda agro​texnika tadbirlarini (o‘rmon­melioratsiya ishlari) o‘tkazish;


- yirik shaharlar va aholi punktlarini suv bilan ta’minlash;


- yirik sanoat korxonalari (qog‘oz ishlab chiqaruvchi, kimyo, metallurgiya, to‘qimachilik) ni suv bilan ta’minlash va hokazo.

Yuqorida sanab o‘tilgan omillar daryo oqimining miq​doriga ham, sifatiga ham salbiy ta’sir ko‘rsatadi. Bugungi kunda ana shu ta’sirni har tomonlama o‘rganish, uni miq​doriy jihatdan baholash va bu ta’sir natijasida kelib chiqadigan salbiy oqibatlarni oldini olish yoki kamay​tirish gidrologiya fanining asosiy muammolaridan biri hisoblanadi.

Nazorat savollari:

1. Daryo oqimining hosil bo`lishiga qanday omillar ta’sir ko`rsatadi?
2. Havzaning geografik o`rni oqim hosil bo`lishiga qanday ta’sir ko`rsatadi?

3. Daryo oqimi hosil bo`lishiga havzaning geologik tuzilishi qanday ta’sir ko`rsatadi?

4. Qanday hududlarda karst hodisalari rivojlanadi?

MAVZU:  Daryo oqimi va uning dinamikasi, gidrologik yil, oqimning yil ichidagi taqsimoti. Daryo oqimining dinamikasi
Reja.

1. Oqim normasini aniqlashda daryo oqimining o‘zgaruvchanligini hisobga olish.

2. Daryo oqimining yil davomida taqsimlanishi.

3. Daryo oqimining dinamikasi
     
Tayanch iboralar: Daryo oqimi, statistik baholash, daryo oqimini modul koeffitsient​lari, Daryo oqimining yil davomida taqsimlanishi, daryoning to‘yinishi, oqim normasi.

Daryolar suvidan foydalanish bilan bog‘liq bo‘lgan ko‘pgina nazariy va amaliy masalalarni hal etishda daryolarning oqim normasi (me’yori)ni aniqlash talab etiladi. Quyida oqim normasini aniqlashda daryo oqimining o‘zgaruvchanligini hisobga olish, uni statistik baholash  va daryo oqimining yil davomida mavsumlar, fasllar, oylar bo‘yicha taqsimlanishini baholash usullari yoritiladi.


Daryo oqimi yillararo o‘zgarib turadi, ya’ni daryoda bir yil suv ko‘p bo‘lsa, ikkinchi yili unga nisbatan kamroq bo‘lishi mumkin. Bu o‘zgarishlar iqlimiy omillarga bog‘liq bo‘lib, aniq bir qonuniyatga bo‘ysunmaydi, lekin oqimning ma’lum bir o‘rtacha miqdori atrofida tebranib turadi. Tebranish amplitudasi turli daryolarda turlicha qiymat​larga ega bo‘ladi.


Daryo oqimini bir necha yillar (25­30 yil) davomida uzluksiz kuzatish natijasida hosil bo‘lgan qatorni taso​difiy miqdorlar qatori deb qarash mumkin. Ma’lumki, tasodifiy miqdorlardan hosil bo‘lgan qator o‘zgaruvchan­ variatsion qator deyiladi.


Kam suvli va ko‘p suvli davrlarning to‘la tsikli uchun aniqlangan o‘rtacha ko‘p yillik oqim miqdori oqim nor​masini ifodalaydi.


O‘zgaruvchan qatorning asosiy ko‘rsatkichlaridan biri o‘rtacha arifmetik miqdor yoki boshqacha aytganda norma (me’yor)dir. U quyidagi ifoda yordamida hisoblanadi:

­kuzatish yillari soni.


Oqim normasini aniqlashda hisoblash davrini bel​gilab olish muhimdir, chunki daryo oqimi ham Quyosh faol​ligi hamda iqlimning davriy­tsiklli o‘zgarishiga bog‘liq holda o‘zgarib turadi.


I.P.Drujinin, G.P.Kalinin, D.YA.Ratkovich kabi olim​lar tadqiqotlarining natijalari shuni ko‘rsatadiki, daryo oqimining davriy o‘zgarishi 2­3, 5­7, 10­12, 22­28 yillarda takrorlanib turadi.


Oqim normasini hisoblash uchun tanlab olingan qator bir yo‘la ko‘p suvli va kam suvli davrlarni qamrab olishi zarur. SHu maqsadda daryo oqimining yig‘indi (integral) egri chizig‘i chizmasidan foydalaniladi. Integral egri chi​ziqni chizishda daryo oqimini modul koeffitsient​lari orqali ifodalash katta qulaylik yaratadi. Bu egri chi​ziq daryo oqimining yillar bo‘yicha tsiklli o‘zgarishi davr​larini yaqqol ko‘rsatib turadi.


Ma’lumki, oqimning modul koeffitsienti (

) quyi​dagi ifoda bilan aniqlanadi:

­oqim miqdo​rining butun kuzatish yillari bo‘yicha hisoblangan o‘rtacha qiymati.

Daryo oqimining yil davomida taqsimlanishi. Daryo oqimining yil davomida taqsimlanishini o‘n kun​liklar (dekada), oylar, fasllar, mavsumlar bo‘yicha o‘rganish mum​kin. Mazkur muddatlar bo‘yicha oqimning taqsimlanishi daryoning to‘yinish manbalariga bog‘liq bo‘lib, shu daryo suv rejimining xususiyatlarini o‘zida aks ettiradi. Ma’lum mud​datlar (dekada, oy, fasl) bo‘yicha oqimning yil ichida taq​simlanishini yillik oqimning umumiy miqdoriga nisbatan hissalarda yoki foizlarda ifodalash mumkin.

Ma’lumki, yilning istalgan muddati uchun daryo hav​zasining suv muvozanati tenglamasini quyidagi ko‘rinishda yozish mumkin:

­berilgan muddat ichidagi oqim miqdori; 

­shu muddat ichida havzaga yoqqan atmosfera yog‘inlari miqdori; 

­shu muddat ichida namlikning to‘planishi yoki sarflanishi.

Yuqoridagi tenglama elementlari orasidagi munosabat yil davomida o‘zgarib turadi. Bu xulosa O‘rta Osiyo daryolari uchun ham o‘rinlidir, chunki ular havzasida kuz va qish fasllarida namlik to‘planib, sarflanish asosan bahor va yoz oylarida kuzatiladi. Shu tufayli daryolar suv rejimini o‘rganishda ba’zan kalendar yil o‘rniga gidrologik yildan foy​dalaniladi. Gidrologik yil namlikning to‘planish va sarflanish tsiklini to‘la qamrab oladi. O‘rta Osiyo daryolari uchun gidrologik yil boshi sifatida 1 oktyabr qabul qilin​gan.

Havzaga yog‘in faqat yomg‘ir ko‘rinishida yog‘sa, daryo oqimi uning yil ichida taqsimlanishini takrorlaydi. Lekin, oqimning asosiy qismi yilning sovuq davrlariga to‘g‘ri ke​​ladi, chunki bu vaqtda yer sirtida namlikning kattaligi tuproq-gruntlarga bo‘ladigan shimilishni kamaytirsa, havo haroratining pastligi tufayli esa bug‘la​nish kamayadi. Bu holat o‘z navbatida oqim koeffitsientining yuqori bo‘li​shi​ni ta’minlaydi. Yilning issiq mavsumlarida esa yuqo​ri​da​gi​larning aksi kuzatiladi.

Havzaga yog‘adigan yog‘inning ma’lum qismi qor ko‘ri​nishida yog‘sa, qor qoplami hosil bo‘lib, faqat havo harorati iligandagina oqim hosil bo‘ladi. Agar daryoning to‘yinishida boshqa manbalarning hissasi uncha katta bo‘lmasa, bunday daryo​larda oqimning 70­90 foizi bahorga to‘g‘ri keladi. Qo​zo​g‘istondagi Ishim daryosining irmoqlarida xuddi shu holat kuzatiladi.

Baland tog‘lardan boshlanadigan daryolarda, shu jum​ladan Amudaryo va Sirdaryoning yuqori qismidagi irmoqlari (Vaxsh, Panj, Katta Norin) da oqimning yil ichida taqsimlanishi havo haroratining yillik o‘zgarishiga mos tushadi. Chunki, bunday daryolar baland tog‘lardagi doimiy qor va muzliklarning erishidan hosil bo‘ladigan suvlar hisobiga to‘yinadi. Turli balandlik mintaqalaridagi qor va muzliklarning turli vaqtlarda erishi to‘linsuv davrining cho‘zilishiga sabab bo‘ladi. Shu bilan birga ularda to‘linsuv davrida, tekislik daryolariga nisbatan, oqimning bir ma-romda bo‘lishi kuzatiladi.

Daryoning to‘yinishida Yer osti suvlari hissasining katta bo‘lishi, havzada ko‘llarning mavjudligi ham oqimning yil davomida bir maromda taqsimlanishiga ta’sir etadi. Bu holat Ladoga ko‘lidan boshlanadigan Neva daryosida, Onega ko‘lidan boshlanadigan Svir daryosida, Sarez ko‘lidan bosh​lanadigan Murg‘ob (Pomirdagi) daryosida yaqqol kuzatiladi. Oqimning yil davomida taqsimlanishiga ko‘lning ta’siri darajasi uning o‘lchamlariga, shakliga, suv hajmiga, ko‘ldan suvning oqib chiqish sharoitiga va boshqalarga bog‘liqdir.


Oqimning yil davomida taqsimlanishini suv sarfini kuzatish ma’lumotlariga ega bo‘lgan daryolarda istalgan mud​​dat uchun hisoblash mumkin. Quyida oqimning yil da​vomida oylar bo‘yicha taqsimlanishini hisoblash jadvali keltirilgan.

Daryo oqimining yil davomida oylar bo‘yicha taqsimlanishini kuzatish 

(Qashqadaryo – Varganza qishlog‘i, 1988 yil)

	Oylar
	I
	II
	III
	IV
	V
	VI
	VII
	VIII
	IX
	X
	XI
	XII
	Yil

	
[image: image20.wmf]c

м

Q

/

,

3


	3,67
	4,99
	11,5
	25,2
	16,5
	7,05
	3,96
	3,03
	2,63
	2,60
	2,49
	2,61
	7,19

	
[image: image21.wmf]c

Т

6

10

,


	2,58
	2,42
	2,58
	2,59
	2,68
	2,59
	2,68
	2,68
	2,59
	2,68
	2,59
	2,68
	31,54

	
[image: image22.wmf]3

6

10

,

м

W


	9,83
	12,0
	30,8
	65,2
	44,2
	18,2
	10,6
	8,12
	6,81
	6,97
	6,45
	6,99
	226,2

	
[image: image23.wmf],

W

(
	4,34
	5,30
	13,6
	28,8
	19,5
	8,04
	4,68
	3,58
	3,01
	3,08
	2,85
	3,09
	100


Izoh: Q-suv sarfi;  T-vaqt; W-oqim hajmi

Mazkur jadval ma’lumotlaridan foydalanib, daryo oqi​​​​mining yil ichida taqsimlanish chizmasi­gidrograf chi​ziladi.


Yer sirtida harakatlanayotgan suv ma’lum energiyaga va shu tufayli ish bajarish qobiliyatiga ega bo‘ladi. Uzunligi 

 km bo‘lgan daryo uchastkasida, shu oraliqdagi pasayish balandligi 

m va o‘rtacha suv sarfi 
[image: image26.wmf]Q

 m3/s  bo‘lgan holda, daryoning energiyasi (

) birlik vaqt uchun


[image: image28.wmf]H

Q

E

·

·

=

1000

, 
[image: image29.wmf]c

м

кг

/

×


ifoda bilan aniqlanadi.


SHu uchastkadagi sekundli energiya miqdori kilovat​tlarga aylantirilsa, u brutto quvvat yoki kadastrli quv​vat deyiladi. Agar 1 kvt q 102

EMBED Equation.3[image: image31.wmf]c

 ligini e’tiborga ol​​​​​sak, m3/s  holda daryoning ayni uchastkasidagi kilovattlarda ifo​dalangan quvvati

tenglik bilan aniqlanadi.


Agar

 ni daryo uchastkasi uzunligi 

 ga bo‘lib yuborsak, daryoning solishtirma (kilometrli) quvvati hosil bo‘​ladi:

Daryoning butun uzunligi bo‘yicha ajratilgan uchastkalar quvvatlari yig‘indisi daryoning to‘la quvvatini beradi:

Daryoning to‘la quvvatini havza maydoni 

 ga bo‘lib yuborsak, daryo havzasining solishtirma quvvati (

) ga ega bo‘lamiz:

Tabiiy sharoitda daryolar energiyasi suv zarrachalari va qatlamlari orasidagi ishqalanishlarni, yer yuzasidagi, o‘zan tubi va qirg‘oqlari qarshiliklarini yengishga, suvda muallaq holda va o‘zan tubida yumalab (sudralib) harakatlanadigan oqiziqlarni, shuningdek, suvda erigan moddalarni oqizishga sarf bo‘ladi. SHu ish natijasida eroziya (yuvilish) va oqiziqlarning akkumlyatsiyasi jarayonlari ro‘y beradi, ular esa o‘z navbatida yer yuzasi va daryolar o‘zani shakllarining o‘zgarishiga olib keladi.


Daryo oqiziqlarini o‘rganish katta ilmiy va amaliy ahamiyatga ega. Ularni o‘rganish natijasida to‘plangan ma’lumotlardan xalq xo‘jaligining juda ko‘p tarmoqlari va yo‘nalishlarida foydalaniladi. Bu yo‘nalishlarga quyidagi​larni kiritish mumkin:


- gidrotexnik inshootlar­suv omborlari, GESlar, ka​nallar va ko‘priklarni loyihalash, qurish va ulardan sama​rali foydalanish;


- daryolar havzalarida kechadigan suv eroziyasi ja​rayonlari qonuniyatlarini o‘rganish;


- daryo havzasida o‘rmon­melioratsiya ishlarini reja asosida amalga oshirish;


- daryolarda suv transporti harakatini doimiy ta’​minlash;


- suv havzalari ixtiologiyasi va gidrobiologiyasi maqsadlari uchun o‘rganish.


Oqiziqlar rejimini to‘g‘ri baholay olmaslik xalq xo‘jaligiga katta zarar keltiradi. Bunga ko‘plab misollar aytib o‘tish mumkin. Masalan, Turkmanistondagi Murg‘ob daryosiga qurilgan, suv sig‘imi 75 mln. m3 bo‘lgan Sultonbent suv ombori qisqa muddat ichida loyqa oqiziqlar bilan to‘lib qolgan. Dog‘istonda qurilgan Oqsuv suv ombori ham foydalanishga topshirilgandan keyingi uch yildayoq loyqa oqiziqlar bilan to‘lib, yaroqsiz holga kelib qolgan.


Qadim zamonlardanoq daryolarda kemalar qatnovini yaxshilash maqsadida daryo o‘zanini to‘g‘rilash, oqiziqlar bilan to‘lib qolgan joylarni tozalashga majbur bo‘lganlar. Daryo o‘zanini to‘g‘rilash ishlarini amalga oshirish, ularni kemalar qatnovi uchun yaroqli holga keltirish, albatta, olimlarning ishtiroksiz bo‘lmagan. Masalan, Rossiyada V.M.Loxtin (1849­1919), N.S.Lelyavskiy (1853­1905), N.Ye.Ju​kovskiy (1873­1943) kabi yirik olimlar bu ishlarni mu​vaffaqiyatli amalga oshirish uchun o‘z tavsiyalari bilan ishtirok etganlar.


YUqoridagi ishlarni bajarishda oqiziqlarning miq​dori, yil ichida taqsimlanishi, granulometrik tarkibi ha​qidagi ma’lumotlarga ehtiyoj seziladi. Shu sababli daryo​larda suv rejimining elementlari bilan bir vaqtda oqi​ziqlarni ham doimiy­statsionar ravishda muntazam kuzatib borish yo‘lga qo‘yilgan. Bunday kuzatishlar O‘rta Osiyoda birinchi marta 1909 yilda V.G.Glushkov rahbarligida tashkil etildi. Oqiziqlarni kuzatish usullari, ularni amalga oshirish haqidagi "Ko‘rsatma" ham shu olim tomonidan tay​yorlangan.


V.G.Glushkov loyqa oqiziqlarning granulometrik (me​xanik) tarkibini tahlil qilishda pipetkalar va frak​tsiometrlardan foydalanish usullarini ishlab chiqdi va qo‘lladi. U yaratgan usullar va uskunalarning ba’zilari hozirgi kunlarda ham o‘z kuchini yo‘qotmagan.


Rus olimi B.V.Polyakov ham oqiziqlarni hisobga olish uslublarini, ularni o‘lchash asboblarini takomillashtirish ustida ko‘pgina ilmiy tadqiqot ishlarini bajargan. Bu olim tomonidan daryo oqiziqlarining rejimi va harakati qonuniyatlari ham o‘rganilgan. Keyinchalik daryo oqiziq​larini o‘rganadigan maxsus laboratoriyalar ochildi. Ular​ning eng yirigi DGI (Davlat Gidrologiya Instituti) dadir. Xuddi shunga o‘xshash laboratoriya Toshkentda SANIIRI (O‘rta Osiyo Irrigatsiya ilmiy tadqiqot instituti) da ham ishlab turibdi. Uning asosiy tadqiqot yo‘nalishi Amudaryo qirg‘oqlarida o‘pirilish hodisasi (deygish)ni o‘rganish, unga qarshi kurash va qirg‘oqni mustahkamlash choralarini ishlab chiqishdir.


O‘zMU ning geografiya fakulteti gidrologiya kafed​rasida ham daryo oqiziqlari rejimi G‘arbiy Tyanshan va Pomirdagi tog‘ daryolari havzasida kechadigan eroziya ja​rayonlari qonuniyatlarini ochib berish maqsadida o‘rganil​moqda.

Daryo oqiziqlarining hosil bo‘lishi va unga ta’sir etuvchi omillar


Daryo oqiziqlari deb suv oqimi bilan birgalikda harakatlanadigan va o‘zan hamda qayir yotqiziqlarini hosil qiluvchi qattiq zarrachalarga aytiladi. Daryo oqiziqlari suv to‘plash havzasi yuzasidan va daryo tizimi o‘zanlaridan bo‘​ladigan yuvilish hisobiga, boshqacha qilib aytganda, suv eroziyasi natijasida hosil bo‘ladi.


Suv eroziyasi mahsulotlari daryolarni oqiziqlar bilan ta’minlab turuvchi asosiy omildir. U yonbag‘ir va o‘zan ero​ziyasiga bo‘linadi. Yonbag‘ir eroziyasi daryolar o‘zaniga kelib qo‘shiladigan yuza suvlar ta’sirida yer yuzasining yuvilishi bo‘lib, u yuza yuvilish va chuqurlik bo‘yicha yuvilish ko‘ri​nishlarida uchraydi. Chuqurlik bo‘yicha yuvilishni o‘pirilish va jarliklar hosil bo‘lishi bosqichiga o‘tishi jarlik ero​ziyasi ni keltirib chiqaradi. Bunday jarliklar daryo qir​g‘oqlarida va suvayirg‘ich chizig‘iga yaqin joylarda hosil bo‘ladi. Umuman olganda, jarlik hosil bo‘lishi tabiiy sha​roitlar, jumladan, yer yuzasini tashkil etgan jinslarning tarkibi bilan chambarchas bog‘liq bo‘lib, ko‘chkin ketish, surilish natijasi hamdir.


Daryo oqiziqlarining hosil bo‘lishida tabiiy va xi​miyaviy yemirilishlarning ham roli katta. Tabiiy yemirilish havo haroratining tebranishi bilan bog‘liqdir. Quyosh ra​diatsiya​sining miqdoriga bog‘liq holda tog‘ jinslari kenga​yishi yoki torayishi mumkin. Ma’lumki, turli jinslarning ken​gayish koeffitsientlari turlichadir. Mana shu holat tog‘ jinslarida yoriqlar hosil bo‘lishiga, darz ketishiga sabab bo‘ladi. Tog‘ jinslarining darz ketgan oraliqlariga suv tu​shadi. Harorat pasaygach suv yaxlab, kengayadi. Kengayish nati​jasida jinslarning bo‘laklarga ajralishi (yemirili​shi) tezlashadi. Bu jarayon uzluksiz davom etadi. Bunday tabiiy yemirilish balandlik ortib borishi bilan kuchayib bo​radi, chunki baland tog‘li hududlarda harorat keskin o‘z​ga​rib turadi.


Ximiyaviy yemirilishda asosiy o‘rinlarni Yer osti suvlari va havo egallaydi. Bu jarayon issiq va shu bilan birga nam iqlimli rayonlarda tez kechadi. Ximiyaviy yemirilishga ohaktoshlar, dolomitlar juda oson beriladi. Karst hodi​salari ximiyaviy yemirilishlar natijasidir.


Tabiiy va ximiyaviy yemirilishlar (nurashlar) ta’​siriga uchragan jinslarning og‘irlik kuchi, suv, shamol, muz​​​​liklar ta’sirida yonbag‘irlarda siljishiga, harakatga ke​lishiga denudatsiya jarayoni deyiladi. Tog‘ qoyalarining qulashi, ko‘chki ketishi, yonbag‘irlarning surilishi kabi ho​disalar denudatsiyaning ayrim ko‘rinishlaridir.


Yuqorida aytilgan jarayonlarning hammasi daryo oqi​ziqlari uchun mahsulot tayyorlaydi. Havzaga yoqqan atmosfera yog‘inlari, erigan qor va muzlik suvlari ana shu mahsu​lotlarning bir qismini oqizib, daryoga keltirib quyadi. Daryoga keltirib quyilgan mahsulotlarning daryo suvi bilan birgalikda olib ketilishi tranzit deyiladi. Tabiiy, asosan relef sharoitlarining o‘zgarishi tufayli suvning oqish tezligi kamayishi natijasida oqiziqlarning cho‘kib, yotqiziqlar hosil qilishi akkumulyatsiya deb ataladi.


Olimlar tomonidan amalga oshirilgan tadqiqotlarning ko‘rsatishicha, daryo oqiziqlarining asosiy qismi (80­90%) daryo havzasida bo‘ladigan yuvilishlar hisobiga hosil bo‘lar ekan. SHu sababli havzaning quyidagi tabiiy­geografik va antropogen omillari oqiziqlar hosil bo‘lishida asosiy o‘rin tutadi: havzaning iqlim sharoiti, geologik tuzilishi, relefi, tuproq va o‘simlik qoplami, inson xo‘jalik fao​liyati.


Iqlimiy omillar-atmosfera yog‘inlari, uning miq​do​ri, qor yoki yomg‘ir ko‘rinishida yog‘ishi, davomliligi, yog‘ish ja​dalligi kabilar daryolardagi loyqa oqiziqlarning hosil bo‘lishida muhim hisoblanadi. Ayrim hollarda havo haro​rati, namligi va shamol tezligining ta’siri ham sezilarli bo‘lishi mumkin.


Relef elementlaridan havzaning balandligi, nishab​ligi, yonbag‘irlarning ekspozitsiyasi, o‘lchamlari va shakli daryo suvining loyqaligiga jiddiy ta’sir ko‘rsatadi.


Havzaning tuproq sharoiti va geologik tuzilishi bi​lan bog‘liq bo‘lgan omillardan asosiylari sifatida tuproq va tog‘ jinslarining mexanik tarkibi, tabiiy xususiyatlari, suv shimish qobiliyati kabilarni aytib o‘tish mumkin. Sanab o‘tilganlardan tashqari havzada to‘rtlamchi davr jinslari​ning mavjudligi ham muhim ahamiyatga ega. O‘simlik qop​lami va uning turlari ham yuvilish jarayoniga faol ta’sir ko‘r​satadi.


Inson xo‘jalik faoliyatining oqiziqlar hosil bo‘li​shiga ta’siri keyingi yillarda ayniqsa ko‘proq sezilmoqda. Bu hodisa irrigatsiya, yaylov va texnik eroziyalar tufayli bo‘ladigan yuvilishlarning kuchayishida o‘z aksini topmoqda.

Daryo oqiziqlarini ifodalash usullari. Daryo oqiziqlari o‘zandagi harakat tartibiga ko‘ra muallaq va o‘zan tubi oqiziqlariga bo‘linadi. Oqiziq​larni bunday ikki guruhga ajratish shartlidir. Chunki suv​ning oqish tezligi o‘zgarishiga hamda oqiziqlar oqimini tashkil etgan zarrachalar o‘lchami­diametriga bog‘liq holda ular suvda muallaq holda va, aksincha, o‘zan tubida yumalab (sudralib) harakatlanishi mumkin. Oqiziqlarni ikki gu​ruhga ajratish gidrotexnik inshootlarni loyihalash bilan bog‘liq bo‘lgan masalalarini yechishda qulaylik yaratadi.


Muallaq oqiziqlarning massasi kichik bo‘lgani uchun ular daryoning quyilish joyigacha tranzit holda yetib bo​radi. O‘zan tubi oqiziqlari esa suvning oqish tezligi ka​mayishi bilan suv ostiga cho‘kib, o‘zan shaklini o‘zgartiradi.


Oqiziqlarni miqdoriy ifodalash uchun quyidagi tu​shunchalar qabul qilingan:


- oqiziqlar sarfi;


- oqiziqlar oqimi (hajmi);


- oqiziqlar moduli yoki yuvilish moduli;


- o‘rtacha loyqalik;


- oqiziqlarning o‘rtacha kattaligi (diametri).


Oqiziqlar sarfi deb, daryoning ko‘ndalang qirqimidan vaqt birligi (sek)da oqib o‘tadigan loyqa oqiziqlar miq​doriga aytiladi. Muallaq oqiziqlar sarfi R bilan, o‘zan tubi oqiziqlari esa G bilan belgilanadi va har ikki kattalik ham kgG‘s larda ifodalanadi.

Oqiziqlar oqimi deb, daryoning ko‘ndalang qirqimidan ma’lum vaqt (kun, oy, yil) davomida oqib o‘tadigan loyqa oqiziqlar miqdoriga aytiladi. U 

 bilan belgilanib, tonnalarda yoki hajm birligida ifodalanadi. Agar 

 kun ichidagi o‘rtacha oqiziqlar sarfi 

Oqiziqlar oqimini hajm birligida ham ifodalash mumkin. Buning uchun hisoblashlarda quyidagi ifodadan foydalaniladi:

bu yerda: 

­loyqa oqiziqlarning og‘irlik birligidagi haj​mi, tonnada; 

­loyqa oqiziqlarning solishtirma og‘irligi, tG‘m3.


Oqiziqlar moduli yoki yuvilish moduli deb, bir yilda 1 km2 havza yuzasidan yuviladigan oqiziqlar miqdoriga aytiladi. U 

 bilan belgilanib, quyidagicha topiladi:

bu yerda: 

­daryoning suv to‘plash maydoni, km2 larda; 

­o‘r​tacha yillik oqiziqlar sarfi, kgG‘s; 31,54
[image: image56.wmf]·

103 koeffitsient yuvilish modulini tG‘km2( yil o‘lcham birligida ifodalashga im​​​​kon beradi.


O‘rtacha loyqalik deb suvning hajm birligida mavjud bo‘lgan oqiziqlar miqdoriga aytiladi. U 

 bilan bel​gilanib, quyidagicha hisoblanadi:

­oqiziqlar sarfi, kgG‘s larda; 

­suv sarfi, m3/s  larda. Ifodadagi 103 raqami 

 ga o‘tish koeffi​tsienti bo‘lib, loyqalik gG‘m3 da ifodalanadi.


Demak, suvning o‘rtacha loyqaligini istalgan vaqt ora​lig‘i uchun hisoblash mumkin. Buning uchun shu vaqt oralig‘ida aniqlangan loyqa oqiziqlar sarfi­

va suv sarfi­

 lardan foydalanish kerak.


Oqiziqlarning eng muhim xarakteristikalaridan yana biri ularning granulometrik (mexanik) tarkibidir. Oqiziqlarning granulometrik tarkibi, ya’ni oqiziqlarning o‘lchamlari­fraktsiyalar bo‘yicha taqsimlanishini ularning o‘rtacha diametri (

) orqali quyidagicha ifodalash mumkin:

bu yerda: 

­ shu fraktsiyaga kiruvchi oqiziqlar og‘irligining umumiy og‘ir​likka nisbatan foizlarda aniqlangan qiymati.

Nazorat savollari:

1. Oqim normasi nima?

2. Oqim normasini aniqlashda daryo oqimining yillararo o‘zgaruvchanligi qanday hisobga olinadi?

3. Oqimning integral egri chizig‘i nima maqsadda chizi​ladi?

4. Daryolar suv rejimining elementlarini aytib be​ring.

5. Daryolarda suv sathini o‘lchash ishlari qanday amalga oshiriladi?

6. Daryolarning suv sathi rejimiga qanday omillar ta’sir etadi?

7. Suv sathini kuzatish ma’lumotlarining amaliy ahamiyatini yoritib bering.

8. Daryolar suv rejimining yillik o‘zgarishini qanday davrlarga ajratish mumkin?

9. To‘linsuv davriga ta’rif bering.

10. Daryolarning, suv rejimi davrlariga ko‘ra, qanday tasniflarini bilasiz?

MAVZU: Ko‘llar va ularning tasnifi 

1. Ko‘llar haqida umumiy ma’lumotlar.
2. Ko‘l botig‘i va uning qismlari.

3. Ko‘llar geografiyasi

Tayanch iboralar: ko‘l kosasi, gidrologik rejimi, ko‘l botig‘i, ko‘llar geografiyasi, tog‘oldi ko‘llari, ko‘llarni genezisi, gidrogen ko‘llar, eol ko‘llar, antropogen ko‘llar, tektonik ko‘llar, muzlik ko‘llari, karst ko‘llari

Quyida hozirgi kunda ham munozarali hisoblangan, turli manbalar va tadqiqotlarda turlicha talqin qili​nadigan "ko‘l" tushunchasi va uning ta’riflari tahlil qi​linib, shu masala bo‘yicha umumlashtiruvchi fikrlar bayon etiladi. So‘ng ko‘l botig‘i, ko‘l kosasi va ularning qismlari yoritiladi.


Ko‘llar paydo bo‘lishi, joylashish o‘rni, shakli, o‘l​chamlari, gidrologik rejimi va boshqa bir qancha xusu​siyatlari bilan farqlanadi, aniqrog‘i yer yuzida aynan o‘x​shash bo‘lgan ko‘llar uchramaydi. Shu tufayli bo‘lsa kerak, ko‘llarning ularga xos bo‘lgan barcha tabiiy xususiyatlarini o‘zida aks ettira oladigan yagona ta’rifi ham yo‘q. Hatto "Ko‘lshunoslik"ka bag‘ishlangan maxsus tadqiqotlarda ham ushbu masalaga o‘ta ehtiyotkorlik bilan yondoshilgan.


Ayrim yer va suv ilmiga oid darsliklar, o‘quv qo‘l​lanmalari va lug‘atlarning ko‘llarga tegishli qismlari ularning ta’rifi bilan boshlanadi. Lekin bu ta’riflar ushbu kitob (tadqiqot)larning ko‘llarni o‘rganish bo‘yicha o‘z oldilariga qo‘ygan maqsad va vazifalariga mos keladi, aniqrog‘i ular yuqorida qayd etilganidek, mazmunan bir­ biridan farq qiladi. Masalan, ana shunday manbalarning birida "Ko‘l deb, quruqlikning atrofi berk soyliklarida joylashgan oqimsiz yoki oqimi sust, okean bilan o‘zaro bog‘lanmagan, o‘ziga xos ekologik sharoit va organizmlarga ega bo‘lgan suv havzalariga aytiladi", deb yozilgan, ikkin​chisida esa "Ko‘l yer sirtidagi suvga to‘lgan botiq bo‘lib, qirg‘oqlari shamol yuzaga keltirgan to‘lqinlar va oqimlar ta’sirida shakllangan, suv almashinuvi sekin boradigan tabiiy suv havzasidir" kabi qayd etilgan ta’riflarni o‘qiymiz.


Gidrologik nuqtainazardan qaraganda ko‘l ta’rifida quyidagi ikki asosiy xususiyat aks etishi shart: 1) yer sirtidagi botiqlik va 2) unda ko‘l deb atashga imkon be​radigan miqdordagi suvning mavjud bo‘lishi. Ayrim chet ellik olimlar ko‘l bo‘lishi uchun yuqoridagilarga qo‘shimcha sifatida quyidagi shartlarni ham qo‘shadi: 1) okean va dengizlardan ma’lum uzoqlikda joylashgan botiqlik to‘la yoki qisman suv bilan to‘lishi; 2) suv yuzasi o‘lchamlari to‘lqin hosil qila olish darajasida katta va bu to‘lqinlar qirg‘oqlarni yuva oladigan kuchga ega bo‘lishi kerak. Bu yerda, albatta, to‘lqinning balandligi ham hisobga olinadi.


Yana bir masala shundan iboratki, ko‘llar daryo o‘za​nining kengaygan va natijada suvning oqish tezligi nis​batan kichik bo‘lgan qismidan farq qilishi ham lozim. Buni farqlash mezoni, ya’ni bu joy ko‘l deb atalishi uchun qanday o‘lchamda kengayishi va suvning oqish tezligi qanday qiymatlarda kamayishi kerak? Bu savollarga D.Mark va M.Gudchayld quyidagicha javob beradi: ko‘llar yer sirtidagi suv havzalari bo‘lib, ularda oqim tezligi muallaq oqi​ziqlarni harakatga keltira olmaslik darajasida kichik bo‘ladi. Demak, yuqoridagi kabi hollarda daryo o‘zani qayd etilgan tezlikni ta’minlaydigan darajada kengayishi lozim.


Keyingi muammo yagona havzaning ma’lum qismlarida qirg‘oqlarning torayishi va natijada uning bir necha kichik bo‘laklarga bo‘linishi bilan bog‘liqdir. Bu holat shimoliy hududlar, jumladan Finlyandiya ko‘llari uchun xosdir. Fin olimi E.Ye.Kuusisto ma’lumoti bo‘yicha bu yerda ba’zan bitta ko‘l toraygan qirg‘oqlar bilan ajralib turuvchi bir nechta havzalardan tashkil topgan bo‘lishi mumkin. Uning quyi qismidagi havzada suv sathi yuqoridagiga nisbatan bir necha sm, hatto bir necha mm gina past bo‘ladi. Bu havzalarning har birini alohida ko‘l sifatida qabul qilish kerakmi, yoki hammasini qo‘shib, bitta ko‘l deb olamizmi? Ko‘pchilik olimlarning fikricha bunday holatlarda bo‘laklardagi suv sathlari farqi, suv almashinuv jarayoni, harorat rejimi asosiy mezon bo‘lib xizmat qiladi.


Yuqoridagilardan tashqari ko‘lning eng kichik (mini​mal) o‘lchamlari haqidagi fikrlar ham munozaralidir. Ma’​​​​​​lumki, ko‘ldan kichik bo‘lgan havza hovuz bo‘ladi. Unga AQShlik olim P.S.Velch quyidagicha ta’rif beradi: ho​vuz-uncha katta va chuqur bo‘lmagan botiqdagi tinch, turib qolgan suv bo‘lib, unda suv o‘tlarining rivojlanishi uchun sharoit yetarli bo‘ladi.


Ko‘llar eng ko‘p tarqalgan mamlakatlarda, shu jumladan Finlyandiyada ham suv yuzasi maydoni 0,01 km.kv dan katta bo‘lgan suv havzalari ko‘l sifatida qabul qilinadi. Ba’zan esa mezon sifatida havzaning uzunligi olinadi. Ushbu mezon bo‘yicha ko‘l bo‘lishi uchun havzaning uzunligi 200 m dan katta bo‘lishi shart.


Yuqoridagilarni hisobga olganda ko‘l deb qabul qilinadigan suv havzasi quyidagi shartlarga javob berishi kerak:


1) yagona yoki o‘zaro tutashib ketgan bir nechta botiqlar suv bilan to‘la (ba’zan qisman to‘la) bo‘lishi;


2) okean va dengizlardan ma’lum uzoqlikda joylashgan bo‘lishi;


3) suv havzasi va uni tashkil qilgan barcha qismlarida deyarli bir xil suv sathiga ega bo‘lishi (bu yerda muzlash, shamol, katta miqdorda suv qo‘shiladigan qisqa davrlardagi suv sathi farqlari hisobga olinmaydi);


4) ko‘lga qo‘shiladigan suv miqdori undagi suv hajmiga nisbatan kichik, ya’ni suv almashinishi sekin bo‘lishi;


5) havzadagi oqim tezligi daryolar suvi bilan qo‘​shilayotgan muallaq oqiziqlar cho‘kadigan darajada kichik bo‘lishi;


6) o‘rtacha suv sathida uning suv yuzasi maydoni 0,01 km.kv dan yoki uzunligi 200 m dan katta bo‘lishi;


7) havzaning chuqurligi to‘lqin hosil qila olish dara​jasidagi qiymatda va u qirg‘oqlarni yuva oladigan kuchga ega bo‘lishi lozim.

Ko‘l botig‘i va uning qismlari. Ko‘l hosil bo‘lishi uchun yer sirtida botiqlik mavjud bo‘lishi va u ma’lum qismigacha suv bilan to‘lishi lozim. Ko‘l botig‘i yerning ichki (endogen) yoki tashqi (ekzogen) kuchlari ta’sirida paydo bo‘ladi. Ko‘l botig‘ining suvga to‘lish ja​rayoni esa tabiiy­geografik sharoitga bog‘liq bo‘lib, yog‘in​lar, daryolar va Yer osti suvlari to‘planishi hisobiga kechadi. Demak, yer sirtida turli jarayonlar natijasida hosil bo‘lgan va suv to‘planadigan chuqurlikni ko‘l botig‘i deb ataymiz (31­rasm).

Ko‘l botig‘ida ko‘lning qirg‘oq yonbag‘ri, ko‘l kosasi qismlari farqlanadi.  Ko‘lning  qirg‘oq  yonbag‘ri  yuqoridan ko‘l botig‘i qoshi bilan, quyidan esa ko‘l kosasining sohil chizig‘i bilan chegaralanadi.


Ko‘l botig‘ining eng katta suv sathi ko‘tariladigan va to‘lqinlar ta’sirida bo‘ladigan chegaradan quyida joylashgan qismi ko‘l kosasi bo‘ladi. Ko‘l kosasida qirg‘oq oldi va chuqur (ko‘l tubi) oblastlari farqlanadi.


Ko‘l kosasining qirg‘oqoldi oblasti ko‘l tubiga to‘l​qinlar ta’siri sezilib turadigan chuqurliklargacha tarqa​ladi va o‘z navbatida qirg‘oq bo‘yi­litoral va qirg‘oqqa yaqin sayozlik­sublitoral lardan iborat bo‘ladi.


Qirg‘oqbo‘yi­litoral qismi to‘lqinlar ta’siridagi qirg‘oq chizig‘idan suv o‘simliklari uchraydigan yoki yorug‘lik nuri yetib boradigan chuqurliklargacha bo‘lgan oraliqda joy​​​lashadi. Qirg‘oqqa yaqin sayozlik­sublitoral esa lito​raldan quyi tomon to‘lqinlar ta’siri sezilmaydigan chu​qurliklargacha davom etadi va suv osti qiyaligining keskin o‘zgarishi (ko‘pincha kamayishi) bilan chegaralanadi. Qiya​likning keskin kamayish joyi esa o‘z navbatida ko‘lning qirg‘oqoldi oblastini uning chuqur qismi, ya’ni ko‘l tubidan ajratib turadi. Demak, ko‘l kosasining qirg‘oqoldi oblas​tidan quyida joylashgan qismi ko‘l tubi­profundal de​yiladi. Ko‘l tubida yuza to‘lqinlar ta’siri sezilmaydi, yorug‘lik ungacha yetib kelmaydi. Albatta, bu shartlar baja​rilishi uchun ko‘l ma’lum chuqurlikka ega bo‘lishi kerak.


Ko‘l paydo bo‘lgan paytdan boshlab undagi suv massalari bilan ko‘l kosasi va ko‘lni o‘rab turgan muhit o‘rtasida o‘zaro bog‘liqlik vujudga keladi. Shu bog‘liqlik tufayli ko‘l o‘ziga xos bo‘lgan rivojlanish sharoitiga ega bo‘ladi. Bu rivoj​lanishning ayrim qirralari to‘lqinlar ta’sirida qir​g‘oqlarning yemirilishida (abraziya)da, yemirilish mahsu​lotlarining ko‘lning qirg‘oqqa yaqin qismida yotqiziqlar sifatida to‘planib, suv osti qirg‘oq terrasasini hosil qi​lishida, ko‘lga kelib quyiladigan daryolarning loyqa oqi​ziqlarni olib kelishi va ularning cho‘kishida hamda boshqa jarayonlarda o‘z aksini topadi. Natijada ko‘l botig‘i va uning yuqorida qayd etilgan qismlarining shakli, chega​ralari ham o‘zgarib boradi.

Ko‘llar geografiyasi

Yer kurrasida ko‘llar notekis joylashgan. Dunyo tabiiy xaritasiga nazar tashlasak, ko‘llarning ko‘pchiligi materik​larning shimoliy qismlarida yoki tog‘li hududlarda uch​rashining guvohi bo‘lamiz. Haqiqatan ham materiklarning shimoliy qismlarida joylashgan davlatlar (Kanada, AQSh ning shimoliy qismi, Skandinaviya yarim oroli mamlakat​lari, Rossiya) hududi ko‘llar sonining behisob ko‘pligi bi​lan ajralib turadi. Hatto ularning aniq soni ham aniq​lanmagan. Xuddi shu kabi ko‘llar tog‘li hududlarda ham ko‘p​lab uchraydi. Masalan, birgina Orol havzasining tog‘li qismida 5000 dan ortiq katta­kichik ko‘llar borligi aniq​langan.


YUNESKO ma’lumotlari bo‘yicha Yer yuzida suv yuzasi maydoni 3000 km.kv dan katta bo‘lgan 53 ta ko‘l ro‘yxatga olingan. Shu ma’lumotlarga ko‘ra suv yuzasi maydoni (374000 km2) bo‘yicha ham, suv sig‘imi (78200 km3) bo‘yicha ham dunyodagi eng yirik ko‘l Kaspiy ko‘lidir. Suv yuzasi maydoni bo‘yicha keyingi o‘rinlarda Yuqori ko‘l (82 680 km2), Viktoriya ko‘li (69000 km2) va boshqalar turadi. Suv sig‘imi bo‘yicha esa Baykal (23000 km3), Tanganika (18900 km3) ko‘llari yirik hisoblanadi. Xuddi shu kabi dunyo ko‘llarini chuqurligi bo‘yicha ham tartibga solish mumkin. Masalan, eng katta chuqurligi bo‘yicha Baykal ko‘li birinchi o‘rinda tursa (1741 m), keyingi o‘rinlarda Tanganika (1435 m), Kaspiy dengizi (1025 m) va Issiqko‘l (702 m) turadi. Shuni alohida ta’kid​lash lozimki, yuqorida eng chuqur ko‘l sifatida qayd etilgan ko‘llar va shu tartib bo‘yicha ulardan keyingi o‘rinlarda joylashgan ko‘llarning deyarli barchasi yirik tektonik botiqlarda joylashgan.


Dunyodagi yirik ko‘llarning qit’alar bo‘yicha taqsim​lanishini o‘rganish ham juda muhimdir. Suv yuzasi maydoni 100 km2 dan katta bo‘lgan ko‘llar Yevropa qit’asida 33 ta, Osiyoda­44 ta, Afrikada­28 ta, Shimoliy Amerikada­25 ta, Janubiy Amerikada­6 ta, Avstraliya va Okeaniyada 11 tani tashkil etadi.


Dunyo ko‘llarini qit’alar bo‘yicha taqsimlanishini o‘rganishda ancha­muncha munozarali masalalar ham mavjud. Masalan, Kaspiy dengizi Yevropa va Osiyo qit’alari hudu​dida joylashgan, Lekin u Yevropa qit’asi ko‘llariga ki​ritiladi. Ayrim adabiyotlarda buning sababi Kaspiy ko‘liga quyiladigan daryo oqimining asosiy qismi Yevropa qit’a​sida hosil bo‘lishi bilan tushuntiriladi. Ikkinchi muammo esa ko‘llarda suv sathining fasliy o‘zgarishi bilan bog‘​liqdir. Masalan, Kambodja (Osiyo) hududidagi Tonl Sap ko‘lining suv yuzasi maydoni suv sathi pasayganda 3000 km2 gacha kamaysa, suv sathi ko‘tarilganda esa 30000 km2 gacha ortadi. Xitoy hududidagi Tang­Ting, Afrikadagi Chad, Bangveulu ko‘llarida ham shu holat kuzatiladi.


Maxsus adabiyotlarda keltirilishicha, suv yuzasi may​doni 100 km2 dan katta bo‘lgan ko‘llarning 77 tasi Yevrosiyo materigida joylashgan. Dunyodagi eng yirik ko‘l­Kaspiy dengizi ham shu materikdadir. Yerning quruqlik qismidagi barcha chuchuk suv zahiralarining qariyb 20 foizini o‘zida jamlagan Baykal ko‘li ham shu materikda joylashgan. SHu bilan birga dunyodagi eng yirik sho‘r ko‘llar (Kaspiy, Orol, Issiqko‘l, Balxash va boshqalar) ham Yevrosiyo materigi hududidan o‘rin olgan.


O‘rta Osiyo ko‘llarini joylashish o‘rniga bog‘liq holda quyidagi uch guruhga ajratish mumkin: tog‘ ko‘llari; tog‘oldi ko‘llari; tekislik ko‘llari.


Mazkur guruhlarni ajratishda ko‘llarning balandlik mintaqalari (zonalari) bo‘yicha joylashishi e’tiborga olindi. Jumladan, okean sathidan 500 metrgacha balandlikda joylashgan ko‘llar tekislik ko‘llari, 500­1000 metr baland​likdagi ko‘llar tog‘oldi ko‘llari va nihoyat 1000 metrdan ba​landda joylashgan ko‘llar tog‘ ko‘llari sifatida qabul qilindi. Quyida ularning har birini batafsilroq o‘rga​nishga harakat qilamiz.


Tog‘ ko‘llari deganda, yuqorida qayd etilganidek, o‘lka​miz tog‘larida 1000 metrdan balandda joylashgan ko‘llarni tushunamiz. A.M.Nikitin ma’lumotlari bo‘yicha O‘rta Osiyo​ning tog‘li qismida shu shartni qanoatlantiradigan ko‘llar soni 2981 tani tashkil etadi. Ular yirik daryolar havzalari bo‘yicha quyidagicha taqsimlangan: Amudaryo havzasida 1783 ta (60 foiz atrofida), Sirdaryo havzasida 541 ta va Chuy,Talas daryolari hamda Issiqko‘l havzalarida 657 ta ko‘l hisobga olingan. Bu haqda to‘laroq ma’lumotlar jadvalda kelti​rilgan.
Tog‘ kûllari sonining balandlik mintaqalari va ayrim daryolar Havzalari bûyicha taqsimlanishi

	Daryo 
Havzasi
	B a l a n d l i k,   m
	Ham­

masi

	
	1001­

1500
	1501­

2000
	2001­

2500
	2501­

3000
	3001­

3500
	3501­

4000
	4001­

4500
	4501­

5000
	5001­

5500
	

	Amudaryo
	14
	15
	31
	47
	559
	375
	488
	246
	8
	1783

	Sirdaryo
	17
	36
	38
	49
	164
	224
	13
	­
	­
	541

	Chuv, Talas daryolari va Issiqko‘l Havzasi
	­
	­
	35
	29
	72
	214
	304
	3
	­
	657

	Hammasi:
	31
	86
	98
	168
	937
	903
	504
	246
	8
	2981

	% hisobida
	1,03
	2,88
	3,28
	5,63
	31,43
	30,29
	16,90
	 8,25
	0,26
	100


Izoh: jadval A.M.Nikitin ma’lumotlari bûyicha mualliflar to​​​​monidan tuzildi.

Jadval ma’lumotlarini tahlil qilish shuni ko‘rsata​diki, ko‘llarning qariyb 80 foizi 3000­4000 metr baland​liklar oralig‘iga to‘g‘ri keladi. Shuni alohida qayd etish lo​zimki, dastlab balandlik orta borishi bilan ko‘llar soni ham shunga mos ravishda ko‘payib boradi. Bu jarayon 4000 metr​gacha davom etadi. So‘ng, keyingi bosqich balandlik min​taqalarida, ko‘llar sonining balandlik ortib borishi bi​lan sekin­asta kamayib borishini kuzatamiz.


Bu jarayonning ayrim daryolar havzalari bo‘yicha qanday kechishini tahlil etish ham muhim ahamiyatga ega. Sirdaryo, Chuy, Talas daryolari havzalaridagi (Issiqko‘l havzasi bilan birga) ko‘llar sonining balandlik bo‘yicha o‘zgarishi yuqo​rida qayd etilgan qonuniyatga bo‘ysunsa, Amudaryo havzasida esa biroz boshqacharoq holatni ko‘ramiz. Jumladan, bu hav​zada ko‘llar soni 3500 metr balandlikkacha keskin ortib boradi va 559 ta ga yetadi. Undan keyingi balandlik zona​si(3500­4000 metr)da ko‘llar soni bir muncha kamayadi, aniq​rog‘i 375 ta ga tushib qoladi. SHundan keyingi balandliklar (4000­4500 metr)da esa ko‘llar soni yana orta borib, 488 taga yetgan. Balandliklarning keyingi ortishi ko‘llar sonining kamayishiga mos ravishda kechadi: 5000­5500 metr baland​liklarda havza bo‘yicha atigi 8 ta ko‘l hisobga olingan. Bu ko‘llarning hammasi Panj daryosi havzasida joylashgan.


Fikrimizcha, ko‘llar sonining barcha havzalarda 3000­ 4000 metr balandliklarda ko‘plab uchrashiga asosiy sabab, bu balandliklarda ko‘l kosasining hosil bo‘lishi uchun qulay geomorfologik, geotektonik sharoitlarning va shu bilan birga ularning suvga to‘lishi uchun iqlimiy, gidrografik omillarning ham mavjudligidir.


Yuqorida bayon qilinganlardan shu narsa aniq bo‘ldiki, o‘lkamiz ko‘llarining katta qismi tog‘li hududlarda joy​lashgan. Ularning aksariyati daryolar va soylar o‘zanining to‘silib qolishi natijasida vujudga kelgan kichik ko‘llar​dir. Bu ko‘llarning suvi nihoyatda tiniq, toza, mineral​lashuv darajasi juda kichik (Issiqko‘ldan tashqari) va suvining harorati nisbatan past bo‘ladi. Tog‘ ko‘llari at​roflarida, ayniqsa yoz oylarida ajoyib mikroiqlim vu​judga kelib, juda go‘zal tabiiy­geografik manzara hosil bo‘ladi.


Tog‘oldi ko‘llari. Yuqorida qayd etilganidek, O‘rta Osiyoning tog‘oldi ko‘llari 500­1000 metrgacha bo‘lgan ba​landlik zonalarida joylashgan. A.M.Nikitin ma’lumot​lariga ko‘ra, shu shartni bajaradigan ko‘llar soni hammasi bo‘lib 40 tani tashkil etadi. Tog‘oldi ko‘llari sonining bu darajada kamligi Turkiston tabiiy geografik o‘lkasi tog‘oldi hududining yer sirti relefi, iqlim sharoiti va boshqa omillar bilan tushuntirilishi mumkin.
Tog‘oldi ko‘llarining joylashish o‘rnida ham ma’lum qonuniyatlarni sezish mumkin. Masalan, Amudaryo havza​sidagi tog‘oldi ko‘llari shu daryoning birinchi tartibli ir​moqlari (Panj, Vaxsh, Kofirnihon, Surxondaryo) ning quyi oqimidagi qayirlarda, tabiiy botiqlarda joylashgan. Bu qonuniyat Sirdaryo va Chuy havzasi uchun ham o‘rinlidir.


Tog‘oldi ko‘llarining o‘ziga xos xususiyatlaridan yana biri shuki, ular asosan kichik soylar, mavsumiy qor va yomg‘irlar suvlari hisobiga to‘yinadi. SHu tufayli ularning suv yuzasi maydoni va suv hajmi kichik bo‘lib, yilning issiq mavsumlarida ba’zan butunlay qurib qoladi.


Tekislik ko‘llari. Hududdagi tekislik ko‘llari asosan yirik daryolar (Amudaryo, Sirdaryo, Chuy, Talas) qayirlarida va deltalarida joylashgan. Fikrimizning yorqin dalili sifatida 12­jadval ma’lumotlarini keltirib o‘tish lozim. Haqiqatan ham manbalarda tekislikdagi ko‘llarning umumiy soni 2473 ta deb qayd etilgan bo‘lsa, uning 422 tasi (17 foizi) Amudaryo deltasida, 826 tasi (33 foizi) Sirdaryo deltasida va 832 tasi (34 foizi) Chuy, Talas daryolari del​​​​​​​talari hamda qayirlarida joylashgan.


Tekislikdagi ko‘llar asosan toshqin davridagi suvlar hisobiga to‘yinib, ularning suv yuzasi maydoni va suv hajmi yil davomida o‘zgarib turadi. Tekislik ko‘llari ay​rim hollarda yirik ko‘llar atrofidagi tabiiy botiq​larda guruh­guruh bo‘lib uchraydi. Masalan, Kaspiy dengi​zining sharqiy qirg‘oqlarida ana shunday ko‘llardan 26 tasi hisobga olingan.


Yuqoridagilarga qo‘shimcha ravishda shuni ham aytib o‘tish lozimki, tekislik ko‘llarining soni keyingi yil​larda ortib bormoqda. Buning asosiy sababi ekin maydon​larida hosil bo‘lgan oqava suvlarning tabiiy botiqlarga oqizi​lishidir. Bu jarayonning ikkinchi sababi yirik irrigatsiya kanallari (Qoraqum, Qarshi magistral kanali, Amu­Buxoro kanali, Qizketgan kanali va boshqalar) ta’sir zonasida ulardan yer ostiga shimilgan suvlarning yer sir​tidagi bo​tiqlarda to‘planishidir. Masalan, A.M.Nikitin ma’lumot​la​riga ko‘ra Qoraqum kanali ta’sir zonasida keyingi yil​larda ana shunday 16 ta ko‘llar hisobga olingan.


Shuni alohida qayd etib o‘tish lozimki, tekislik ko‘l​lari uchun yuqori chegara sifatida 500 metr absolyut ba​landlik qabul qilingan bo‘lsa ham ular umumiy sonining 90­95 foizi 50­100 metr oraliqdagi balandliklarga to‘g‘ri keladi.
Ko‘llarni genezisi bo‘yicha tasniflash

Ko‘llarning paydo bo‘lishi (genezisi) Yerning ichki (en​dogen) va tashqi (ekzogen) kuchlari hamda joyning geografik o‘rni, iqlim sharoiti, geologik tuzilishi, relefi va boshqa omillar bilan bog‘liqdir. Quyida ko‘llarning kelib chiqishi ustida qisqacha to‘xtalib, so‘ng ularning genezisi bo‘yicha ko‘lshunos olimlar tomonidan tavsiya etilgan tasniflari ma’​lum tizimga keltirilgan holda yoritiladi. SHu bilan birga O‘rta Osiyo ko‘llarining genezisi haqidagi ayrim ma’​lumotlar alohida qayd etiladi.


Ko‘llarning paydo bo‘lish sabablari ko‘pchilik hollarda ancha aniq bo‘ladi va bunday ko‘llar asosan halokatli, ma​salan, vulkanlar otilishi, zilzilalar, muzliklar faoliya​tining jadallashishi va boshqa hodisalar bilan bog‘liq bo‘​ladi. Ko‘llarning hosil bo‘lish sabablari ma’lum darajada ularning morfologiyasi va morfometriyasini (shakl va o‘l​chamlarini), suvining ximiyaviy tarkibini, florasini (o‘sim​ligi), faunasini (hayvonot olamini) va boshqalarni ham aniqlaydi. SHu tufayli ko‘llar kosalarining paydo bo‘​lishi (genezisi) bo‘yicha guruhlarga ajratish, ya’ni tasni​flash ularni o‘rganishda muhim bosqich hisoblanadi. Chunki, bunday tasniflash ko‘llarda kechadigan suv muvoza​nati o‘zga​rishlari, dinamik, issiqlik, biologik va boshqa jarayon​larni o‘rganish va miqdoriy baholash imkoniyat​larini oshiradi.


Ko‘llarning kelib chiqishi bo‘yicha tasnifi dastlab 1937 yilda M.A.Pervuxin tomonidan taklif etilgan. Keyincharoq (1960 yil) ushbu tasnifni B.B.Bogoslovskiy ancha takomil​lashtirgan va shu tufayli uni alohida tasnif sifatida qayd etish mumkin. Ko‘llar kosalarining genezisi bo‘yicha AQSHlik gidrolog olim J.Ye.Xatchinson tomonidan 1957 yilda taklif etilgan tasnifi yuqoridagilardan mukamal​ligi bilan ajralib turadi.


Bu tasniflar akademik (o‘ta ilmiy) yo‘sinda va shu bilan birga alohida hududlardagi ko‘llar uchun yaratilgan bo‘l​sada, lekin ularning ayrimlaridan boshqa hududlardagi xuddi shunga o‘xshash ko‘llar misolida ham foydalanish mum​kin. Ikkinchidan, bu tasniflar ma’lum bir ko‘l uchun olin​gan natijalarni butunlay boshqa bir sinfga tegishli bo‘l​gan ikkinchi ko‘lga tadbiq etishdan saqlaydi.


M.A.P ye r v u x i n  t a s n i f i. Bu tasnif bo‘yicha, ko‘llar kosalari yerning ichki (endogen) va tashqi (ekzogen) kuchlari ta’sirida vujudga keladi, deyiladi. Ichki kuchlar ta’​sirida paydo bo‘lgan ko‘llar kosalari tektonik va vul​kan ko‘llari guruhlariga bo‘linadi. Tashqi kuchlar ta’sirida vujudga kelgan ko‘llar kosalari gidrogen, glyatsiogen (muz​lik), eol (shamol), orgonogen va antropogen kelib chiqishli bo‘ladi va mos ravishda shunday turlarga bo‘linadi.


Gidrogen ko‘llar kosalari daryo, Yer osti suvlari va dengiz suvlari ta’sirida vujudga keladi va ular qayir, karst, termokarst, suffozion ko‘llar deb ataluvchi kichik turlarga bo‘linadi.

Glyatsiogen ko‘llar kosalari muzliklar faoliyati ta’sirida paydo bo‘ladi. Bu turda o‘z navbatida morena va karst ko‘llari bir­biridan farq qiladi va shu nomlardagi kichik turlarga bo‘linadi.


Eol ko‘llar botiqlari shamol ta’sirida paydo bo‘ladi.


Orgonogen ko‘llar ikkilamchi hisoblanib, botqoqli va torfli hududlarda hosil bo‘ladi.


Antropogen ko‘llar­suv omborlari, selxonalar, ir​ri​gatsiya ko‘llari, tog‘­kon kareri ko‘llari kosalarining paydo bo‘lishi inson xo‘jalik faoliyati bilan bog‘liq.


B.B.B o g o s l o v s k i y   t a s n i f i. Ma’lum ho​latlar hisobga olinib, yuqorida bayon etilgan, ya’ni M.A.Pervuxin tasnifi 1960 yilda B.B.Bogoslovskiy tomo​nidan takomillashtirilgan. Natijada ko‘llar kosalari pay​​​​do bo‘lishi bo‘yicha quyida tavsifi keltirilgan 8 ta gu​ruhga ajratilgan.

Tektonik ko‘llar. Ushbu guruhga kiruvchi ko‘llar kosa​lari Yer qobig‘idagi tektonik harakatlar natijasida vu​judga keladi. Ular chuqurligining kattaligi, qirg‘oqla​rining tikligi bilan ajralib turadi. Bu guruhga Baykal, Tanganika, SHimoliy Amerikadagi Buyuk ko‘llar (Eri, On​tario, Guron, Michigan), Kaspiy, Onega, Issiqko‘l, Sevan va boshqalarni misol qilib keltirish mumkin.

Muzlik ko‘llari. Bu guruhga mansub bo‘lgan ko‘llar ko​salarining hosil bo‘lishi qadimgi va hozirgi muzlik​lar​ning faoliyati bilan bog‘liq. Ular ikki kichik guruhga bo‘​linadi:


a) erozion ko‘llar kosalarining hosil bo‘lishiga muz​liklarning erozion faoliyati sababchi bo‘ladi. Masalan, Ka​reliya, Kolya yarim oroli, Skandinaviya yarim oroli, Alp, Kavkaz tog‘laridagi ko‘llarning ko‘pchiligi shu kichik guruhga kiradi;

b) akkumlyativ ko‘llar kosalari muzlik morenalari tufayli vujudga keladi. Ular qadimgi muz bosish davrlari kuzatilgan hududlarda, tog‘larda ko‘plab uchraydi.


Suv eroziyasi va akkumlyatsiyasi ko‘llarining kelib chi​​​​qishi daryo va dengizlar suvlari faoliyati bilan bog‘liq bo‘​​lib, quyidagi kichik guruhlarga bo‘linadi:


a) qoldiq ko‘llar­daryolar vodiylarida uchraydi, to‘​linsuv davrida daryodan suv oladi, ba’zan daryo suvidan to‘​yinmasligi ham mumkin;


b) plyos ko‘llar­daryo vodiysining, o‘zanining kengaygan va shu bilan birga botiq joylarida uchraydi;


v) delta ko‘llari­yirik daryolarning quyilish qismi­ deltalarida uchraydi;


g) lagun va liman ko‘llar­dengiz qirg‘oqlarida uchraydi, kichik qo‘ltiqlarning turli jarayonlar ta’sirida dengizdan ajralib qolishi natijasida hosil bo‘ladi, suv ko‘tarilishi, to‘lqinlar paytida dengiz bilan tutashadi;


d) fiorid ko‘llar­dengizdan oqiziqlar to‘planishi na​tijasida hosil bo‘lgan uyum­to‘siqlar bilan ajralib turadi.


O‘pirilma ko‘llar. Bunday ko‘llarning kosalari qanday ja​rayonlar natijasida hosil bo‘lishiga qarab quyidagi ki​chik guruhlarga ajratiladi:


a) karst ko‘llari­ohaktosh, dolomit, gips kabi oson eriydigan jinslar tarqalgan hududlarda uchraydi;

b) cho‘kma (suffozion) ko‘llar kosalari Yer osti suvlari ta’sirida hosil bo‘ladi va yangi o‘zlashtirilgan yerlarda, o‘rmon­cho‘l va cho‘l zonalarida ko‘plab uchraydi;


v) termokarst ko‘llar­doimiy muzloq yerlarda uchraydi.

Vulkan ko‘llari-o‘chgan vulkanlarning kraterlarida ho​sil bo‘ladi, qadimgi va hozirgi vulkan jarayonlari kuza​ti​ladigan joylar (Kamchatka, YAponiya, Italiya)da ko‘plab uch​raydi.


Qulama ko‘llar­tog‘ ko‘chkilari natijasida hosil bo‘ladi (Sarez ko‘li, Iskandarko‘l, Qurbonko‘l va boshqalar).


Eol ko‘llar­shamolning yer sirtidagi mayda zarracha​larni uchirishi natijasida ularning o‘rnida hosil bo‘lgan botiqlarda paydo bo‘ladi. Qozog‘iston, Markaziy Osiyoda va umuman cho‘lli hududlarda uchraydi.


Ikkilamchi ko‘llar­botqoqliklarda yoki torf qatlami yongandan so‘ng uning o‘rnidagi botiqlarda hosil bo‘ladi.


J.Ye. X a t ch i n s o n  t a s n i f i. Ko‘llarning genezisi (kelib chiqishi) bo‘yicha eng to‘la tasnifi 1957 yil​da AQSHlik gidrolog olim J.Ye.Xatchinson tomonidan yaratilgan. Bu tasnifda barcha ko‘llar kosalarining genezisi bo‘yicha 11 ta guruhga, ular esa o‘z navbatida 76 ta kichik guruhlar, turlar va kichik turlarga bo‘linadi. Quyida ushbu tasnifning qisqacha bayoni keltiriladi.

Tektonik kelib chiqishli ko‘llar kosasi tektonik kuch​lar ta’sirida hosil bo‘lgan botiqlarda joylashadi va 9 turga bo‘linadi.


Vulkan kelib chiqishli ko‘llar vulkanlar krateri, kalderasi va lava oqimi to‘sig‘idan hosil bo‘lgan ko‘llar ko‘rinishidagi 9 tur va 6 kichik turlarga bo‘linadi.


Qulama ko‘llar tog‘ jinslarining turli jarayonlar (zilzila, surilish, ko‘chki) ta’sirida qulab tushib, daryo vo​diysini to‘sib qo‘yishi natijasida hosil bo‘ladi. Ba’zan esa ularning hosil bo‘lishiga kuchli sel oqimi yotqiziqlari, tog‘ yonbag‘irlaridan nurab tushgan tosh uyumlari ham sabab bo‘​lishi mumkin. Shu holatlarni hisobga olib, ushbu guruh ko‘llari kosalari 3 tur va 3 kichik tur ko‘rinishida uchraydi.


Muzliklar faoliyati natijasida hosil bo‘lgan ko‘llar quyidagi 4  kichik guruhga bo‘linadi:


a) muzlikka bevosita tutash ko‘llar;


b) muzlik  tanasidagi ko‘llar;


v) morena to‘siqlaridan hosil bo‘lgan ko‘llar;


g) muzliklar faoliyati bilan bog‘liq holda paydo bo‘lgan botiqlik ko‘llari. Bu kichik guruhlar esa o‘z navbatida 19 tur va 20 kichik turga ajratiladi.

Karst ko‘llari tog‘ jinslari tarkibidagi modda​larning erib, cho‘kishidan hosil bo‘lgan botiqlarda paydo bo‘ladi. SHu jarayonlar bilan bog‘liq holda ular 5 tur va 2 kichik turga bo‘linadi.


Qayir ko‘llari to‘g‘onli ko‘llar, qayirdagi ko‘tarma (damba) tufayli hosil bo‘lgan ko‘llar va qoldiq ko‘llar deb ataluvchi 3 kichik guruhga, ular esa o‘z navbatida 11 turga bo‘linadi.


Eol ko‘llar­qum uyumlari bilan to‘silgan ko‘llar, shamol eroziyasi natijasida hosil bo‘lgan ko‘llar kabi 4 turga bo‘linadi.


Qirg‘oq bo‘yi ko‘llari­dengizlar va yirik ko‘llar qirg‘oqlari bo‘yida to‘lqinlar yuvib tushirgan tog‘ jinslari uyumi to‘sig‘idan hosil bo‘ladi va 5 turga bo‘linadi.

Organik kelib chiqishli ko‘llar o‘simliklar to‘sig‘i tufayli hosil bo‘lgan ko‘llar, marjon ko‘llar, ikkilamchi ko‘llar ko‘rinishidagi 3 turga ajratiladi.

Antropogen ko‘llar­insonning xo‘jalik faoliyati natijasida paydo bo‘ladi va 3 turga bo‘linadi.

Meteorit ko‘llar­yer sirtiga meteoritlarning tushi​shi natijasida hosil bo‘lgan botiqlarda paydo bo‘ladi va ular 2 turga ajratiladi.


Yuqorida qayd etilganlardan ma’lum bo‘ldiki, ko‘pchi​lik ko‘llarning hosil bo‘lishi tektonik harakatlar yoki muzliklar faoliyati bilan bog‘liq ekan. Jumladan, Yer sirti quruqlik qismining 30 % idagi landshaft zonalarining hosil bo‘lishi muzliklarning faoliyati bilan bog‘liq va bu yerlar ko‘llar sonining beqiyos darajada ko‘pligi bilan aj​ralib turadi. Masalan, D.Mark va M.Gudchayld ma’lu​motlari bo‘yicha Kanada qalqonida 1:50000 masshtabli kartadan aniq​​​​​​​​​langan ko‘llar zichligi 0,4­0,6 km2/km2 bo‘lib, soni 2000000 dan ortiq.

Nazorat savollari:


1. Ko`l deb nimaga aytiladi?

2. Ko`llar kelib chiqishiga ko`ra qanday turlarga bo`linadi?


3. Ikkilamchi ko`llar deb nimaga aytiladi?

4. Meteorit ko`llarga ta’rif bering.


5. Yer yuzida qanday ko`llar keng tarqalgan?
MAVZU: Ko‘llar morfologiyasi va morfometriyasi. O‘rta Osiyo va O‘zbеkiston ko‘llari
Reja.
1. Ko‘llar morfologiyasi va morfometriyasi.
2. O‘rta Osiyo va O‘zbеkiston ko‘llari 
Tayanch atamalar: Ko‘llar morfologiyasi, ko‘llar morfometriyasi, izogips, tekislik ko‘llari, ko‘llar kosalari, qirg‘oq chi​zig‘i, ko‘l​larning suv yuzasi maydoni, ko‘llar gidrologiyasi.

Ko‘llarning suv yuzasi maydoni, uni chegaralab turgan qirg‘oq chizig‘i va kosasining shakli, ko‘rinishi ko‘llar mor​fologiyasini ifodalaydi. Yer kurrasida barcha morfo​logik belgilari bo‘yicha aynan o‘xshash bo‘lgan ko‘llarni uch​ratish qiyin.


Ko‘llar shakli (morfologiyasi) va shu shakl o‘lcham​larining sonli qiymatlarda ifodalanishi ko‘llar morfo​metriyasi deb yuritiladi. Ko‘llarning suv yuzasi hamda ko​sasining shakl va o‘lchamlarini, undagi suv miqdorini ifo​dalaydigan mutlaq va nisbiy qiymatlari birgalikda ko‘l​larning morfometrik­shakl va o‘lcham ko‘rsatkichla​rini tashkil etadi.

Ko‘llarning morfometrik ko‘rsatkichlarini aniqlash uchun ularning izobatlar (bir xil chuqurlikka ega bo‘lgan nuqtalarni tutashtiradigan chiziq) yoki izogipslar (bir xil chuqurlikka ega bo‘lgan nuqtalarni tutashtiradigan chiziq dengiz sathiga nisbatan olingan balandlik ko‘rinishida berilishi)da ifodalangan plani bo‘lishi kerak. Bu plan ko‘l yuzasini s’yomka qilish va unda bajarilgan chuqurlik o‘lchash ishlari ma’lumotlari asosida chiziladi. Ana shunday ish​larni amalga oshirish usullarini o‘rganish gidrometriya, topografiya va boshqa kurslarning vazifasi hisoblanadi.

Ko‘llarning morfometrik ko‘rsatkichlarini ikki, ya’ni suv yuzasi va ko‘l kosasi guruhlariga bo‘lib, alohida­ alohida ko‘rib chiqish ularni o‘rganishni osonlashtiradi. Bu holat ko‘llarni morfometrik belgilariga ko‘ra tasnif​lashni amalga oshirishda ham o‘ziga xos qulaylik yaratadi.


I. Ko‘llar suv yuzalarining shakl va o‘lchamlari ko‘l​ning suv yuzasi, uning maydoni, uzunligi, kengligi, bosh o‘qi yo‘nalishi, qirg‘oq chizig‘i va izobat (izogips)lar uzun​liklari, ularning egri­bugriligi, orolliligi kabi ko‘rsat​kichlar orqali ifodalanadi. Quyida ularning har biri us​tida to‘xtalib o‘tamiz.


Ko‘l yuzasi maydoni "0" izobat, ya’ni qirg‘oq chizig‘i bilan chegaralanadi. Bu ko‘rsatkich orollar maydonini qo‘shib yoki ularni hisobga olmay aniqlanishi mumkin. SHuni nazarda tutadigan bo‘lsak, quyidagi ikki yuza bir­biridan farqlanadi:


a) ko‘lning suv yuzasi maydoni (Fk), bunda "0" izobat ichidagi suv yuzasigina hisobga olinadi;


b) ko‘lning umumiy maydoni (Fu), ko‘ldagi orollar yuzasi ham qo‘shib hisoblanadi.


Ko‘lning uzunligi (Lk), suv yuzasining asosiy o‘lcham ko‘rsatkichlaridan biri hisoblanadi va uning quyidagi ko‘​rinishlari o‘zaro farqlanadi:


a) ko‘lning eng katta uzunligi (Lmax)­suv yuzasi bo‘y​lab qarama­qarshi qirg‘oqlardagi bir­biridan eng uzoq ma​sofada joylashgan ikki nuqtani tutashtiradigan chiziqning uzunligi. Ko‘lning suv yuzasi shakliga bog‘liq holda u to‘g‘ri chiziq yoki egri chiziq ko‘rinishida bo‘ladi;


b) ko‘lning samarali uzunligi (Lc), ko‘l yuzasidagi ixtiyoriy nuqta bilan qirg‘oqda undan eng uzoq masofada joylashgan nuqtani tutashtiruvchi to‘g‘ri chiziq. Bu chiziq shamol va to‘lqinlarning tarqalishiga halaqit beradigan quruqlik yoki orolni kesib o‘tmasligi kerak;


v) ko‘lning eng katta samarali uzunligi (Lmc), qir​g‘oqlarda bir­biridan eng uzoq masofada joylashgan ikki nuqtani tutashtiruvchi to‘g‘ri chiziqning uzunligi. Bu chiziq yo‘nalishida shamol va to‘lqinlar harakatiga orol yoki bo‘rtib chiqqan yarim orollar halaqit bermaydi. Ayrim hollarda ko‘lning eng katta uzunligi bilan ko‘lning eng katta sa​marali uzunligi ustma­ust tushishi mumkin;

g) ko‘lda shamolning samarali tarqalish uzunligi (Lsh), ko‘l yuzasidagi ixtiyoriy nuqta bilan qirg‘oqlardagi sha​molning asosiy yo‘nalishidan 45 gradusdan kichik farq bilan joylashgan nuqtalarni tutashtiruvchi chiziqlar uzunligi.

Ko‘lning kengligi (Vk) turli hisoblashlarda yoki ma’​lum ko‘llar guruhini o‘zaro solishtirish maqsadida aniq​lanadi. Ko‘llarning eng katta kengligi, eng katta samarali kengligi va o‘rtacha kengligi sonli qiymatlari bo‘yicha bir­biridan farq qiladi. Quyida ularning tabiiy mohiyati, aniqlanish usullari bayon etiladi:

a) ko‘lning eng katta kengligi (Vmax), qarama­qarshi qirg‘oqlardagi bir­birlaridan eng uzoq masofada joylash​gan ikki nuqtani tutashtiruvchi va shu bilan birga ko‘lning maksimal uzunligiga perpendikulyar bo‘lgan chiziqning qiymati. Bu chiziq orollarni kesib o‘tishi mumkin, lekin yarim orolni kesib o‘tmasligi kerak;


b) ko‘lning eng katta samarali kengligi (Vs), qarama­qarshi qirg‘oqlardagi bir­birlaridan eng uzoq ma​sofadagi nuqtalarni tutashtiruvchi va eng katta samarali uzunlikka perpendikulyar bo‘lgan chiziqning uzunligi. Bu chiziq orolni ham, yarim orolni ham kesib o‘tmasligi kerak;


v) ko‘lning o‘rtacha kengligi (Vo‘rt), ko‘lning suv yuzasi maydoni (Fk)ning ko‘lning eng katta uzunligi (Lmax)ga nisbati sifatida hisoblab topiladi:

Ko‘lning bosh o‘qi yo‘nalishi ko‘lning eng katta uzun​ligi (Lmax)ning umumiy yo‘nalishiga qarab, bevosita joy​ning o‘zida kompas  yordamida aniqlanadi.


Ko‘lning qirg‘oq chizig‘i uzunligi (

) qirg‘oqlarni che​garalab turgan "0" izobat uzunligi bo‘yicha aniqlanadi. Bu ko‘r​satkichdan tashqari ko‘lning umumiy (yig‘indi) qirg‘oq chizig‘i uzunligi (

l

) tushunchasi ham mavjud. Bunda ko‘l qirg‘oqlarini ifodalovchi asosiy "0" izobat bilan birga ko‘l​dagi barcha orol va orolchalarga tegishli "0" izobatlar uzunliklari ham qo‘shib hisoblanadi.


Ko‘lning qirg‘oq chizig‘i egri­bugriligi tegishli koeffitsient ­

 bilan ifodalanadi. Bu koeffitsient qirg‘oq chizig‘i qiyofasining sonli ko‘rsatkichi bo‘lib, qu​yidagicha aniqlanadi:

ifodadagi belgilashlar yuqorida keltirilgan. Ushbu ifo​dadan ko‘rinib turibdiki, 

 "0" izobat (izogips) bilan chegaralangan qirg‘oq chizig‘i uzunligining maydoni ko‘l may​doniga teng bo‘lgan doirani chegaralovchi aylana uzun​ligiga nisbati bilan ifodalanadi. Demak, suv yuzasi shakli mutlaq doira ko‘rinishidagi ko‘lda 
[image: image75.wmf]Э

К

q1 ga teng bo‘ladi. Ko‘l​larda qirg‘oq chizig‘i egri­bugri bo‘lganligi sababli doimo 

 > 1 sharti bajariladi.


Ko‘lning orolliligi (

) ko‘ldagi orollar, orolchalar va qoyalar egallagan maydon (

)ning ko‘lning umumiy maydoniga nisbati sifatida foizlarda ifodalanadi:

bu yerda 

 bo‘lib, ko‘ldagi orol va orolchalarning yig‘indi maydonidir.


Izobat (izogips)lar uzunligi (

l

). Ko‘l tubi kartasi (plani)ni tuzishda dastlab ma’lum qoidalar asosida, turli qurilma yoki uskunalar yordamida, chuqurlik o‘lchash ishlari bajariladi. Mana shu ma’lumotlardan foydalanib, ko‘l tubi relefining izobat (izogips)larda ifodalangan plani chiziladi. SHu plan asosida istalgan chuqurlikka tegishli bo‘lgan izobat (izogips)lar uzunliklarini aniqlash mumkin.


II. Ko‘llar kosalarining shakl va o‘lchamlari ko‘l haj​mi (ko‘l kosasining suv sig‘imi), ko‘lning chuqurligi, ko‘l tubi nishabligi, ko‘l tubining g‘adir­budurligi, ko‘lning haj​miy egri­bugriligi kabi ko‘rsatkichlar bilan ifoda​lanadi. Bu ko‘rsatkichlarni aniqlash katta ilmiy va amaliy ahamiyatga ega. Shuning uchun quyida ularning har birini batafsil yoritishga harakat qilamiz.


Ko‘l hajmi (Vk) ko‘lda mavjud bo‘lgan suv hajmidir. Uning qiymati quyidagi ifodalarning biri bilan aniq​lanishi mumkin: 

bu yerda: 

EMBED Equation.3[image: image86.wmf]h

­izobatlar farqi; 

­eng quyi izobat bilan eng katta chuqurlik orasidagi farq; 

 bo‘lib, izobatlar soni (tartibi)ni ifodalaydi; 

­izobatlar bilan che​garalangan maydonlar. YUqoridagi (2) ifoda Simpsonning parabolik ifodasi deb ataladi.


Ko‘lning chuqurligi (hk). Ko‘llar gidrologiyasi bilan bog‘liq bo‘lgan turli muammolarni hal etishda, jumladan ko‘llar kosalari shaklini solishtirishda, ko‘llardagi dina​mik va termik jarayonlarni o‘rganishda ularning eng katta (hmax) va o‘rtacha (ho‘rt) chuqurliklarini aniqlashga zarurat seziladi. Ulardan tashqari ko‘llarning nisbiy chuqurligi (hn), ko‘lshunoslikka oid ayrim chet el adabiyotlarida esa mediana chuqurligi (h50) va kvartil chuqurliklari (h25, h75) bir­birlaridan farqlanadi:


a) ko‘lning eng katta chuqurligi (hmax) ko‘llarda bajarilgan chuqurlik o‘lchash ishlari natijasida to‘plangan ma’lumotlarni solishtirish asosida aniqlanadi, ya’ni ularning eng katta qiymati tanlab olinadi;

b) ko‘lning o‘rtacha chuqurligi (ho‘rt) ko‘ldagi suv hajmi (Vk)ni ko‘lning suv yuzasi maydoni (Fk)ga nisbati sifatida aniqlanadi:

v) ko‘lning nisbiy chuqurligi (hn) eng katta chuqurlik (hmax)ning ko‘lning foizlarda ifodalangan o‘rtacha dia​metriga nisbati sifatida quyidagi ifoda yordamida hi​soblanadi:

g) ko‘lning mediana chuqurligi (h50) ko‘l kosasining foizlarda ifodalangan gipsografik egri chizig‘ida 50% li maydonga to‘g‘ri keladigan chuqurlikni ifodalaydi;

d) ko‘lning kvartil (chorak) chuqurligi (h25, h75)­ko‘l kosasining foizlarda ifodalangan gipsografik egri chi​zig‘ida 25 va 75% li maydonlarga to‘g‘ri keladigan chuqur​liklar.


Ko‘l tubi nishabligi (
[image: image92.wmf]К

Á

), ko‘l kosasining ayrim qismlari yoki umumiy ko‘l tubi uchun o‘rtacha qiymat sifa​tida aniqlanishi mumkin. Ixtiyoriy ikki izogips (izobat) orasidagi nishablik quyidagi ifoda bilan aniqlanadi:

bu yerda: 

 izogipslar bilan chega​ralangan maydonlar, km2.


Ko‘l tubining o‘rtacha nishabligi (
[image: image98.wmf]К

)ni hisoblash uchun quyidagi ifoda taklif qilingan:

ifodadagi belgilashlar yuqorida keltirilgan.


Qayd etilgan nishabliklar bilan bir qatorda ba’zi chet el maxsus adabiyotlarida ko‘lning mediana nishabligi (
[image: image100.wmf]м

Á

) tushunchasi ham ishlatiladi. Bu kattalik ko‘lning turli chuqurliklariga mos keladigan suv yuzasi maydonlari (Fi) bilan ko‘l tubining nishabli​gi orasidagi bog‘lanishni ifodalaydigan egri chiziqdan foydalanib topiladi. Bu egri chiziqda ko‘lning mediana nishabligi 50 % li maydonga to‘g‘ri keladi.


Ko‘l tubining g‘adir­budurligi (
[image: image101.wmf]К

n

) uning notekislik darajasini xarakterlaydi va quyidagi ifoda bilan aniq​lanadi:

ifodadagi belgilashlar yuqorida qayd etilgan. SHuni ta’​kidlash lozimki, ma’lum guruhdagi ko‘llar tubi g‘adir­bu​durligini solishtirish uchun hisoblashlarda izogips (izobat)lar sonini bir xilda olish lozim.

Ko‘lning hajmiy egri­bugriligi maxsus koeffitsient (Dv) orqali aniqlanadi va u ko‘l kosasi shaklining ko‘rsatkichi bo‘lib xizmat qiladi. Aslida bu kattalik asosi ko‘l yuzasiga, balandligi esa o‘rtacha chuqurlikka teng bo‘lgan tsilindr hajmining xuddi shunday asosli va balandligi ko‘lning eng katta chuqurligiga teng bo‘lgan konus hajmiga nisbati bilan aniqlanadi:

Oxirgi ifoda bo‘yicha fikr yuritiladigan bo‘lsa, Dvq0,33 bo‘lsa, ko‘l kosasi konussimon, Dvq1,0 bo‘lganda esa-tsilindrsimon bo‘ladi. Demak, har qanday ko‘l uchun 0<Dv<1,0 sharti bajariladi.


Ko‘llarning yuqorida o‘rganib chiqilgan shakl va o‘l​chamlarini ifodalaydigan ko‘rsatkichlarning barchasi ko‘l​shunoslik fanida juda muhim hisoblanadi. Shuni alohida ta’kidlash lozimki, bu ko‘rsatkichlarning deyarli hammasi ko‘ldagi suv sathi tebranishiga mos ravishda o‘zgaradi. Bun​dan tashqari, ko‘lga daryolar keltirib quyadigan loyqa oqi​ziqlar bilan ko‘l kosasining to‘lib borishi natijasida ham ularning qiymatlari o‘zgarib boradi.

O‘rta Osiyo ko‘llari morfologiyasi va morfometriyasi

O‘rta Osiyo ko‘llari ham bir­biridan suv yuzasi may​donining o‘lchamlari, ularning ko‘rinishlari, ko‘l kosala​rining shakllari, chuqurliklari va boshqa ko‘rsatkichlari bilan farqlanadi. Ushbu holatni hisobga olib, O‘rta Osiyo ko‘llarining morfologiyasi va morfometriyasini ham suv yuzalari va ko‘l kosalari ko‘rsatkichlari bo‘yicha o‘rganish ancha qulaydir.


Ko‘llar suv yuzalarining o‘lcham ko‘rsatkichlari ko‘l​larning suv yuzasi maydoni, uzunligi, kengligi, qirg‘oq chi​zig‘ining uzunligi, qirg‘oq chizig‘ining egriligi kabi kat​taliklar bilan ifodalanishi yuqorida qayd etib o‘tildi. Albatta, o‘lkamizdagi barcha ko‘llarni shu nuqtai­nazardan o‘rganish murakkab vazifa. SHuni hisobga olib, yuqorida sa​nab o‘tilgan ko‘rsatkichlar bo‘yicha nisbatan yirik va xa​rakterli ko‘llar tahlil etiladi.


Suv yuzasi maydoni bo‘yicha Orol, Balxash va Issiq​ko‘llardan keyin Aydarko‘l, Sariqamish ko‘llari turadi. Har ikki ko‘l ham o‘lkamizning tekislik qismida, inson xo‘​jalik faoliyati, ya’ni antropogen omil ta’siri natijasida hosil bo‘lgan.


Ko‘llar kosasining o‘lcham ko‘rsatkichlari. Yer sir​tidagi barcha ko‘llar kosalari hosil bo‘lish sharoitiga bog‘​liq holda bir­birlaridan shakl va o‘lchamlari bo‘yicha keskin farq qiladi. O‘rta Osiyo ko‘llarini suv hajmi, chuqurligi va ko‘l kosasining shakli bo‘yicha o‘rganish maqsadida man​balarda keltirilgan ma’lumotlardan foydalanib, suv haj​mi 1 mln. m3 dan katta bo‘lgan 52 ta ko‘llar ajratib olindi.


Yirik ko‘llar (Orol, Issiqko‘l)ni hisobga olmaganda Sariqamish ko‘li suv hajmining (V q 28,5 km3) kattaligi bi​lan ajralib turadi. Undan keyingi o‘rinni suv hajmi (V26,53 km3) bo‘lgan Qorako‘l egallaydi. Umuman O‘rta Osiyoda suv hajmi 1 km3 dan katta bo‘lgan ko‘llar soni bor­ yo‘g‘i 8 ta ni tashkil etadi. Ajratib olingan ko‘llarning 7 tasining suv sig‘imi 0,1­0,6 km3 oralig‘idagi qiymatlarni qabul qilsa, qolgan barcha ko‘llarda suv sig‘imi 0,1 km3 dan kamdir. Ularning ko‘pchiligi, aniqrog‘i 23 tasida suv sig‘imi 1,0­10,0 mln.m3 oralig‘ida o‘zgaradi.


Tog‘li hududlardagi ko‘llar chuqurliklarining kattaligi bilan tekislik ko‘llaridan keskin ajralib turadi. Ma​salan, Sarez ko‘lining eng katta chuqurligi 499,6 m bo‘lsa, Qorako‘lda 238 m, Sarichelakda esa 234 m va hokazo.


Tekislik ko‘llarida esa, yuqoridagining aksi kuza​tiladi. Masalan, suv sig‘imi nisbatan katta bo‘lgan Sari​qamish ko‘lining eng katta chuqurligi bor­yo‘g‘i 39,5 m tashkil etadi. Bu qiymat ham mavsumlar va yillar davomida o‘zgarib turadi.

Nazorat savollari:

1. Ko‘llarni kelib chiqishi­genezisi bo‘yicha tasniflash​ning ahamiyatini aytib bering.

2. Ko‘llarning genezisi bo‘yicha tasniflari qaysi olim​lar tomonidan ishlab chiqilgan?

3. M.A.Pervuxin tasnifi qachon yaratilgan va unda ko‘l​lar qanday guruhlarga ajratilgan?

4. B.B.Bogoslovskiy tasnifining oldingi tasniflardan farqi nimada?

5. O‘rta Osiyo ko‘llarining A.M.Nikitin tomonidan tak​lif etilgan tasnifi qanday yaratilgan?

6. Ushbuda keltirilgan tasnif A.M.Nikitin tasnifidan qanday farq qiladi?

7. Antropogen ko‘llar qanday guruhlarga ajratiladi?

8. "Ko‘llar morfologiyasi" va "ko‘llar morfometriyasi" tushunchalarini ma’nosini aytib bering.

9. Ko‘llar suv yuzasining shakli va o‘lchamlari qanday ko‘rsatkichlar orqali ifodalanadi?

MAVZU: Suv omborlarning morfologik va marfomеtrik ko‘rsatkichlari. Suv omborlarning tashkil etilishining muammolari.
Reja:
1. Suv omborlarning morfologik va marfomеtrik ko‘rsatkichlari.
2. Suv omborlarning tashkil etilishining muammolari.
Tayanch iboralar: Loyqa oqiziqlar, sedimentatsiya muvozanati, loyqa oqiziqlarning solish-tirma og‘irligi, gidrometrik kuzatishlar, , gidrodinamika, gidroximiya, gidrobiologiya, tog‘ jinslari

Ma’lumki, yer yuzidagi ayrim daryolar juda ham loyqa oqadi. Natijada bunday daryolarda barpo etilgan suv om​borlarini tez loyqa bosa boshlaydi, oqibatda ularning suv sig‘imi yildan­yilga kamaya boradi. Ayrim hollarda esa ular bir necha yil maboynidayoq daryolar oqimini jilovlab turish uchun yaroqsiz holga keladi. Masalan, Turkmaniston Respublikasidagi Murg‘ob daryosida barpo etilgan Sulton​bent suv omborining suv sig‘imi qurilganidan keyin 15 yil ichida 70 foizga kamayib qolgan. Umuman, shuni ta’kidlab o‘tmoq zarurki, tez loyqa bosa borganligi sababli tog‘li hududlardagi suv omborlarining "umri" qisqa bo‘ladi. Ana shu xususiyatiga ko‘ra ular tekisliklardagi suv ombor​laridan tubdan farq qiladi.


Suv omborlariga daryo yoki kanallar suvi bilan oqib keladigan loyqa oqiziqlar to‘g‘risida qisqacha to‘xtalib o‘tamiz. Masalan, Kattaqo‘rg‘on suv omboriga kanal orqali kelib quyilayotgan suv bilan birga sekundiga 22 kg yoki aniqrog‘i har yili o‘rta hisobda 0,847 mln. metr kub oqi​ziqlar kelib cho‘kadi. Natijada suv omborining sig‘imi yi​liga shuncha miqdorga qisqaradi.


Loyqa oqiziqlarning cho‘kishi tufayli Kosonsoy suv ombori hajmi u qurilganidan boshlab har 10 yilda 2,5 foizdan 3 foizgacha qisqarmoqda yoki Quyimozor suv omboriga kelib quyilayotgan suv sekundiga o‘rtacha 50 kg ga yaqin loyqa oqiziqlarni keltirib yotqizadi. Umuman, shunga o‘xshash misollarni ko‘plab keltirish mumkin. Quyida suv ombo​rlaridan samarali foydalanishda ularning loyqa oqi​​​​ziqlar bilan to‘lib borish jarayonini o‘rganishning mu​himligini hisobga olib, suv omborlarining sedimen​tatsiya muvozanati va uning elementlarini miqdoriy baho​lash muammolari yoritiladi.


Suv omborlarining sedimentatsiya (cho‘kmalar hosil bo‘lishi) muvozanatini o‘rganish katta ilmiy va amaliy ahamiyatga ega. Suv omborlarining sedimentatsiya muvozanati tenglamasini quyidagi ko‘rinishda ifodalash mumkin:

Wcho‘kma q Wkirim Q Wqirg‘oq Q Weol­Wchiqim ((W,

bu yerda: Wcho‘kma­suv omborida cho‘kib qolgan loyqa oqiziqlar hajmi; Wkirim­suv omboriga daryolar, soylar keltirib quya​digan loyqa oqiziqlar hajmi; Wqirg‘oq­ suv omboriga qir​g‘oqlarning yemirilishi, qulab tushishi natijasida qo‘shi​ladigan tog‘ jinslari hajmi; Weol­suv omboriga shamol keltirgan, chang­to‘zonlardan hosil bo‘ladigan cho‘kmalar; Wchiqim­suv omboridan chiqib ketadigan loyqa oqiziqlar haj​mi, (W­hisob davrida suv omboridagi cho‘kmalar haj​mining o‘zgarishini ifodalaydi.


Yuqoridagi kattaliklarni og‘irlik miqdorida (tonna yoki kg) yoki hajm ko‘rinishida ifodalash mumkin. Ma’lumki, suv omborlarining sig‘imi hajm birliklarida (m3, km3) ifodalanadi. SHuni hisobga olib, misol tariqasida Chorbog‘ suv omborida cho‘kkan loyqa oqiziqlar miqdorini hajm birligida ifodalashga harakat qildik. Shu masala bilan bog‘liq bo‘lgan hisoblash ifodalari keyingi mavzularda keltiriladi.


Yuqoridagi ifodani, sedimentatsiya muvozanati teng​la​​ma​sini bevosita Chorbog‘ suv omboriga tadbiq etadigan bo‘l​sak, quyidagi mulohazalarni hisobga olish lozim. Bi​rin​chidan, ifodadagi Wkirim bir necha tashkil etuvchi​lardan iborat:


­ suv omboriga yirik daryolar­Chotqol va Piskom kel​tirib quyadigan loyqa oqiziqlar miqdori (Wdaryo);


­ suv omboriga gidrometrik kuzatishlar olib bori​ladigan kichik daryolar va soylar keltirib quyadigan loyqa oqiziqlar miqdori (Wsoy);


­ suv omboriga gidrometrik kuzatishlar olib boril​maydigan soylar keltirib quyadigan loyqa oqiziqlar miq​dori (Wh.o.);


Ikkinchidan, suv omboriga yuza oqim bilan qirg‘oq bo‘yi maydonidan qo‘shiladigan loyqa oqiziqlar miqdori (Wq.b.) ham ancha katta qiymatlarni tashkil etadi. Demak, Chorbog‘ suv ombori uchun Wkirim quyidagi tashkil etuvchilardan iborat bo‘ladi:

Wkirim q Wdaryo Q Wsoy Q Wh.o. Q Wq.b. .


Chorbog‘ suv omboriga qirg‘oqlarning yemirilishi, qulab tushishi natijasida qo‘shilgan tog‘ jinslari hajmi haqida ma’lumotlar deyarli yo‘q hisobida. Shuning uchun keyingi hisoblashlarda Wqirg‘oq e’tiborga olinmaydi, aniqrog‘i uning qiymati 0 ga teng deb qabul qilinadi.


Suv omboriga shamol keltiradigan tog‘ jinslari haqida ham ma’lumotlar yo‘q.


Suv omboridan quyi befga oqib chiqadigan loyqa oqiziqlar miqdorini (Wchiqim) ham 0 ga teng deb qabul qil​dik. Ushbu mulohazalardan so‘ng Chorbog‘ suv ombori sedi​mentatsiya muvozanati tenglamasini quyidagi ko‘rinishda ifodalash mumkin:

Wcho‘kma q Wdaryo Q Wsoy Q Wh.o. Q Wq.b. ((W ,

ifodadagi belgilashlar yuqorida berilgan.

Sedimentatsiya muvozanati elementlarini miqdoriy baholash


Chorbog‘ suv omborining yuqorida keltirilgan sedi​men​tatsiya muvozanati tenglamasidagi kattalik​larni miqdo​riy baholashda gidrometrik kuzatishlar ma’​lumotlaridan, O.P.SHcheglovaning tuproq yuvilishi karta​sidan va boshqa ma’lumotlardan foydalanish mumkin. Hisoblashlar quyi​dagi tartibda bajariladi:


1) suv omboriga yirik daryolar keltirib quyadigan loy​qa oqiziqlar miqdori quyidagi ifoda bilan aniq​lanadi:

Wdaryo q (R * T ,

bu yerda: (R­Chotqol va Piskom daryolarining hisob davri uchun aniqlangan o‘rtacha ko‘p yillik oqiziqlari sarfi, kgG‘s; T­hisob davri, sekundlarda.


Hisob davri (1971­1998 yillar)da suv omboriga yirik daryolar keltirib quygan va yuqoridagi ifoda yordamida aniqlangan loyqa oqiziqlar miqdori 34,18
[image: image104.wmf]·

106 tonnaga teng bo‘ldi;


2) suv omboriga gidrometrik kuzatishlar olib bori​ladigan soylar keltirib quygan loyqa oqiziqlar miqdori (Wsoy) ham yuqoridagi usulda aniqlandi va uning qiymati 0,28
[image: image105.wmf]·

106 tonnaga teng ekanligi hisoblab topildi;


3) suv omboriga gidrometrik kuzatishlar olib boril​maydigan soylar suvi bilan qo‘shiladigan loyqa oqiziqlar miqdorini aniqlashda O.P.Shcheglova tomonidan tuzilgan tuproq yuvilishi kartasidan foydalandik.


Ma’lum bo‘lishicha, Chorbog‘ suv omboriga 20 ga yaqin kichik soylar quyilib, ularning yig‘indi suv to‘plash may​doni 508 km2 ga teng. Hisoblashlar jadvalda olib bo​rildi. 

20.1-jadval

4) suv omboriga yuza oqim bilan qirg‘oqbo‘yi may​donidan qo‘shiladigan loyqa oqiziqlar miqdori (Wq.b.)ni hisoblashda asosiy muammo qirg‘oqbo‘yi maydoni yuzasini aniqlashdan iborat bo‘ladi. Uning qiymatini quyidagi ifoda bilan aniqlash mumkin:

Fq.b. q Fs.o.­( Fdaryo Q Fsoylar) ,

ifodadagi Fs.o. ­suv omborining suv to‘plash maydoni bo‘lib, uning qiymati A.M.Nikitin ma’lumotlari bo‘yicha 10000 km2 ga teng; Fdaryo­gidrometrik kuzatishlar olib boriladigan daryo va soylarning yig‘indi suv to‘plash maydoni bo‘lib, uning qiymati 9464,4 km2 ga teng; Fsoylar­gidrometrik ku​zatishlar olib borilmaydigan soylarning yig‘indi maydoni bo‘lib, yuqorida qayd etilganidek 508 km.kv ga teng. Aniq​langan qiymatlarni yuqoridagi ifodaga quysak, Fq.b.q27,6 km2 ekanligi ma’lum bo‘ladi. Yuvilish modulining O.P.Shcheglova kartasidan aniqlangan qiymatining 550 tG‘km2 ga teng ekanligini hisobga olsak, qirg‘oq bo‘yi maydonidan yuza oqim bilan suv omboriga qo‘shiladigan loyqa oqiziqlar miqdori 0,015
[image: image107.wmf]·

106 tonnaga teng bo‘ladi. Hisoblashlar na​tijalari jadvalda jamlandi.

20.2-jadval 

Chorbog‘ suv ombori tubidagi loyqa oqiziqlar chûkmalari

tashkil etuvchilarining miqdoriy qiymatlari

	Miqdori
	Wdaryo
	Wsoy
	WH.o.
	Wq.b.
	Wchûkma

	106 tonna

106 m3
%
	34,180

22,94

80,80
	0,280

0,19

0,66
	7,824

5,25

18,50
	0,015

0,010

0,04
	42,299

28,39

100


Izoh: belgilashlar 4.4.1 mavzuda qayd etilgan.


Jadvaldan ko‘rinib turibdiki, suv omboriga quyila​digan loyqa oqiziqlarning 80 % dan ortig‘i asosiy daryo​lar-Chotqol va Piskom hissasiga to‘g‘ri keladi. Keyingi o‘rinda esa gidrometrik kuzatishlar olib borilmaydigan soylar turadi. Suv omborida cho‘kadigan loyqa oqiziq​larning umumiy miqdoriga nisbatan ushbu tashkil etuv​chining hissasi 18,50 % ga teng. Gidrometrik kuzatishlar olib boriladigan soylarning hissasi esa 1% ga ham yetmaydi. Umuman, hisoblashlar natijalarining ko‘rsa​tishicha, hisob davrida Chorbog‘ suv omboriga 42,30 mln.tonna loyqa oqiziqlar kelib tushgan.

Suv omborida cho‘kkan loyqa oqiziqlar hajmini aniqlash

Har qanday suv omboridan foydalanish muddati unga kelib quyiladigan loyqa oqiziqlar miqdori va hajmiga bog‘liq. Yuqorida bajarilgan hisoblashlar natijasida shu narsa ma’lum bo‘ldiki, Chorbog‘ suv omborida u foy​da​lanishga topshirilgan 1971 yildan 1998 yilgacha cho‘kkan loyqa oqiziqlar miqdori 42,30 mln. tonnaga teng bo‘lgan. Shu og‘irlikdagi loyqa oqiziqlarning qancha hajmni egallashi quyidagi ifoda bilan aniqlanadi:

bu yerda: VR­suv omborida cho‘kib qolgan loyqa oqiziqlar hajmi; 

­loyqa oqiziqlar og‘irligi.


Yuqoridagi ifodada 

­loyqa oqiziqlarning solish-tirma og‘irligini ifodalaydi. Uning qiymati turli suv omborlarida turlicha bo‘ladi va bu o‘zgarish suv omborlari havzasidagi tog‘ jinslarining xususiyatlari bilan aniq​lanadi. Hatto birgina suv omborining turli qismlarida uning qiymatlari turlicha bo‘lishi mumkin. Masalan, biz o‘rganayotgan Chorbog‘ suv omborida 1985 yilning kuzida o‘t​kaziladigan batimetrik s’yomka natijasida loyqa oqiziq​lardan hosil bo‘lgan cho‘kmaning solishtirma og‘irligi quyidagi oraliqlarda o‘zgargan: maksimal qiymati 1,72 t/m3, minimal qiymati 1,30 tG‘m3 va nihoyat loyqa oqiziqlar solishtirma og‘irligining o‘rtacha qiymati 1,49 t/m3 ga teng bo‘lgan.


Agar yuqorida keltirilgan qiymatlarni hisobga olib, ya’ni loyqa oqiziqlar solishtirma og‘irligining o‘rtacha qiymatini 1,49 tG‘m3 deb qabul qilsak, suv omborida cho‘kib qolgan loyqa oqiziqlar hajmi quyidagiga teng bo‘ladi:

Demak, Chorbog‘ suv omboridan 1971­1998 yillar davo​mida foydalanish natijasida uning hajmi, loyqa oqi​ziqlar cho‘kishi hisobiga, qariyib 30 mln. m3 ga qisqargan. Bu raqam suv omborining to‘liq hajmi­2 mlrd.m3 ga nisbatan 1,5 % ni tashkil etadi.


Hisoblashlar natijalari Chorbog‘ suv omborida 1985 yilda o‘tkazilgan batimetrik s’yomkalar ma’lumotlari bilan solishtirilib ko‘rildi. A.M.Nikitin ma’lumotlari bo‘yicha 1985 yilgi batimetrik s’yomkalar natijasida Chorbog‘ suv omborida hosil bo‘lgan cho‘kmaning hajmi 14 mln. m.3 ni tashkil etgan yoki boshqacha qilib aytganda suv ombori hajmi har yili o‘rtacha 1 mln.m3 kamaygan. Yuqorida gid​rometrik va boshqa ma’lumotlar asosida bajarilgan hi​soblashlar natijalari ham suv omborida to‘plangan o‘rtacha yillik cho‘kmalar hajmining 1 mln.m3 ekanligini tas​diqladi.

Suv omborlari bilan bog‘liq bo‘lgan muammolar


Suv omborlari barpo etilgach, ularning har biri o‘ziga xos bo‘lgan suv sathi, harorati, gidroximiyaviy, gidrofizik va gidrobiologik rejimlarga ega bo‘ladi. Shu bilan bir qatorda daryolar, kanallar suvi bilan oqib keladigan oqi​ziqlar va suv massalarining shamol ta’sirida harakat​lanib, to‘lqinlar hosil bo‘lishi, ular ta’sirida qirg‘oq​larning yemirilishi tufayli suv ombori kosasining shakli va hajmi o‘zgara boradi. Bundan tashqari suv ombori bunyod etilgach, u egallagan va uning ta’siri seziladigan hu​dud​larda ham keskin o‘zgarishlar bo‘ladi. Bu o‘zgarishlar maj​muiga quyidagilar kiradi:


­ ko‘plab yer maydonlari suv ostida qoladi;


­ Yer osti suvlari rejimi o‘zgaradi;


­ suv omborining ta’siri seziladigan yerlardagi tup​roqning suv bilan bog‘liq bo‘lgan xususiyatlari o‘zgaradi;


­ meteorologik elementlar­havo harorati, havo nam​ligi, shamol rejimi o‘zgaradi. Ayrim yirik suv omborlari ta’​sirida atrof hududda hatto bulutlik va yog‘in miqdori ham o‘zgaradi;


­ yuqoridagi o‘zgarishlarga bog‘liq holda va ularning na​tijasi sifatida suv ombori hamda uning atrofida o‘sim​lik qoplami, hayvonot olami ham o‘zgaradi.


Suv omborlarini qurish natijasida har bir hududning suv muvozanati elementlarida ham o‘zgarish bo‘ladi. Bevosita o‘lkamiz misolida ko‘radigan bo‘lsak, suv omborlarining bar​po etilishi suv yuzasidan bo‘ladigan bug‘lanish miqdo​rining ortishiga sabab bo‘lganiga ishonch hosil qilamiz. Bunga dalil sifatida A.M.Nikitin tomonidan aniqlangan ma’lumotlarni keltirish mumkin (24­jadval).


Jadvaldan ko‘rinib turibdiki, suv omborlari yuza​sidan bo‘ladigan o‘rtacha yillik bug‘lanish miqori undagi suv hajmiga nisbatan 0,6 foizdan (Kosonsoy suv ombori) 13 foizgacha (Tuyamo‘yin suv ombori) o‘zgaradi.


Shu narsa ham ma’lumki, tekislikdagi suv omborlari yuzasidan bo‘ladigan bug‘lanish miqdori tog‘lardagiga nis​batan bir muncha katta bo‘ladi. Tog‘lardagi suv ombor​larining afzalligi yana quyidagilardan iborat: daryo vo​diysi mavjud bo‘lgani uchun faqat to‘g‘on qurish kerak; katta yer maydonlarini suv bosmaydi; ularning Yer osti suvlari sathiga ta’siri tekislikdagi kabi salbiy oqibatlarga olib kelmaydi; energiya olish uchun qulay.


Suv omborlari barpo etilgach, juda katta miqdordagi suv ularni to‘ldirishga sarf bo‘ladi. Bu esa suv omborlari qurilgan hududning suv zahiralariga ma’lum darajada ta’sir etadi. Shuni ham ta’kidlash lozimki, suv ombor​larining foydali (boshqarib turiladigan) hajmini to‘l​dirishga ketadigan sarf vaqtinchali, ya’ni istalgan vaqtda undan foydalanish mumkin bo‘lsa, foydasiz hajmini to‘l​dirishga ketgan suvdan esa bunday foydalanishning im​koniyati yo‘q.

20.3-jadval

O‘zbekistondagi ayrim suv omborlari yuzasidan bûladigan 

yillik bug‘lanish miqdori

	Suv ombori
	Suv yuzasi maydoni,

km2
	Suv sig‘imi, mln.m3
	Bug‘lanish miqdori

	
	
	
	mln.m3
	suv sig‘imiga

nisbatan,%

	Janubiy Surxon

Uchqizil

Chimqûrg‘on

Kattaqûrg‘on 

Quyimozor

Kosonsoy

Tuyabûg‘iz

Tuyamûyin
	65,0

10,0

45,1

79,5

16,3

7,6

20,0

790,0
	666,0

160,0

440,4

840,0

805,8

160,0

210,0

7800,0
	60,0

10,0

28,0

41,0

16,0

1,0

12,0

1000,0
	9,8

6,2

6,4

4,8

2,0

0,6

5,7

12,8



Afsuski, yangi suv omborlari qurilishi bilan bu hajm miqdori yildan­yilga ortmoqda. Masalan, 60­yillarning ikkinchi yarmida Sirdaryo havzasida suv omborlarining foydasiz hajmini to‘ldirish uchun yiliga 1 km.kub suv sarflangan bo‘lsa, 70­yillarning oxirida u 2,5 km.kub ga yetdi yoki havzada umumiy yo‘qotilgan suvga nisbatan 3,5 foizdan 7,4 foizgacha ortdi. Birinchi holda bu Chordara va Chorbog‘ suv omborlari sababli bo‘lsa, ikkinchi holatda An​dijon, To‘xtag‘ul suv omborlari tufayli bo‘ldi. Amudaryo havzasida esa Norak, To‘dako‘l, Tolimarjon va boshqa suv omborlarining foydasiz hajmini to‘ldirish uchun yiliga 1,5 km.kub suv kerak bo‘ladi. Keyingi yillarda yirik suv omborlari (Tuyamo‘yin) qurilishi natijasida suvning bu tartibda isrof bo‘lishi yanada ortib ketdi.


Xulosa qilib aytadigan bo‘lsak, hozirgi kunga kelib, o‘lkamizda ko‘plab katta­kichik suv omborlari ishlab tu​ribdi. Ular o‘zi joylashgan hududning suv havzalari qa​toridan munosib o‘rin egallagan va shu hudud xalq xo‘​jaligining tegishli sohalariga xizmat qilmoqda.


Har bir suv omborida, u qaysi davlat hududida joy​lashgan bo‘lsa, shu davlat Gidrometeorologiya xizmati va Suv xo‘jaligi vazirligi xodimlari tomonidan maxsus kuza​tishlar olib boriladi. Bu kuzatishlar suv omborlarining suv sathi tartibini, gidrobiologiyasini, gidroximiyasini, gidrofizikasini, gidrodinamikasini o‘rganish maqsadida amalga oshiriladi. Ayni paytda to‘plangan kuzatish ma’lu​motlari suv omborlariga xos bo‘lgan qonuniyatlarni to‘la ochib berish uchun yetarlidir. Bu vazifani bajarish va har bir suv ombori haqida tegishli xulosalar chiqarish muta​xassislar (muhandis­gidrologlar)ning vazifasidir.

Nazorat savollari:

1. Suv omborlari dinamikasini belgilovchi asosiy omil​larni ayting.

2. Suv omborlarining sedimentatsiya muvozanati ten​g​lamasi qanday tuziladi?

3. Sedimentatsiya muvozanati tenglamasi elementlarini miqdoriy baholashda qanday ma’lumotlardan foydala​niladi?

4. Gidrometrik kuzatishlar olib borilmaydigan daryo va soylar suvi bilan suv omboriga qo‘shiladigan loyqa oqi​ziqlar miqdori qanday baholanadi?

5. Suv omborida cho‘kkan loyqa oqiziqlar hajmini aniq​lashda qanday usullardan foydalaniladi?

6. Suv ombori qurilgach, uning ta’sir zonasida qanday o‘zgarishlar kuzatiladi?

7. O‘zbekiston suv omborlari yuzasidan bo‘ladigan o‘rtacha yillik bug‘lanish miqdori qanday qiymatlarga ega?

8. Tog‘li hududlarda qurilgan suv omborlari qanday af​zalliklarga ega?

9. Tuyamo‘yin suv ombori bilan bog‘liq bo‘lgan qanday muam​molarni bilasiz?

10. Suv omborlarida amalga oshiriladigan maxsus gid​rologik kuzatishlarning ahamiyati nimalardan iborat?

MAVZU: Muzliklar va ularning ahamiyati. O‘zbekiston va O‘rta Osiyo muzliklari.
Reja:
1. Muzliklarning hosil bo‘lishi va ularning rejimi.
2. O‘zbekiston va O‘rta Osiyo muzliklari.
Tayanch iboralar: Qor qoplami, qor chizig‘i,  xionosfera chegarasi, qor ko‘chkilari, qor surilmalari, firn, muzlik massasi, kara muzliklari, palaxsa qoyalar, muzliklar tipi, muzlik yoriqlari, muzlik tili.

Muzliklar yer sirtining qor chizig‘i chegarasidan yuqori qismida, relef hamda iqlim sharoiti qulay kelgan joy​larida qorning to‘planishi va zichlashishidan hosil bo‘ladi. Ular o‘zi joylashgan hududning iqlimiga, daryolarining suv rejimiga sezilarli ta’sir ko‘rsatadi, ayniqsa tog‘ muzliklari daryolarni to‘yintiruvchi asosiy manbalardan biri hisoblanadi. Quyida muzliklarning paydo bo‘lishini belgilovchi omillar­qor qoplami, qor chizig‘i, qor ko‘chkilari haqida ma’lumotlar keltirilib, so‘ng muzliklarning tur​lari, tarqalishi, rejimi va gidrologik ahamiyati kabi ma​salalar yoritiladi.


Qor qoplami qorning yer sirtida to‘planishidan hosil bo‘ladi. SHamol ta’sirida u yer sirtida notekis taqsim​lanadi. Natijada qor qoplamining asosiy ko‘rsatkich​lari-qalinligi, strukturasi (tuzilishi), zichligi, suv miq​dori turli hududlarda turlicha bo‘ladi. Daryolarning suvli​ligi ko‘p jihatdan ularning havzalarida yilning sovuq davrlarida to‘plangan qor qoplami miqdoriga bog‘liq bo‘ladi.


Tabiatda quruq va xo‘l qor qoplamlari bir­biridan farq qiladi. Quruq qor qoplamining zichligi o‘rtacha 0,06 g/sm3 ga teng bo‘lsa, xo‘l qor qoplaminiki esa 0,20 g/sm3 at​rofida bo‘ladi.


Yer sirtida shunday yuza (sath)lar mavjudki, u joylarda qor ko‘rinishida yoqqan atmosfera yog‘inlarining o‘rtacha yillik miqdori uning erishiga va bug‘lanishiga sarf bo‘lgan qiymatiga teng bo‘ladi. Aniqrog‘i ma’lum balandlikda qor to‘planishi va uning sarflanishi muvozanatda bo‘ladi. Relef va iqlim sharoitlarining o‘zaro munosabati tufayli vujudga kelgan bunday sath qor chegarasi yoki qor chizig‘i deb ataladi. Demak, qor chizig‘ining hosil bo‘lishida relef juda katta ahamiyat kasb etadi.


Qor chizig‘idan pastda qor shaklida yoqqan yog‘inlarning miqdori ularning erishga va bug‘lanishga sarflanishidan kam, qor chizig‘idan yuqorida esa buning aksi bo‘ladi. Qor chizig‘idan yuqorida, xionosfera deb ataladigan qatlam doirasida, muntazam ravishda qorning to‘planishi kuzati​ladi. Xuddi shu xionosfera chegarasida doimiy qorliklar va muzliklar hosil bo‘ladi. Xionosfera qatlamidan yuqoriga ko‘tarilgan sari esa yog‘adigan qor miqdori sarf bo‘la​diganidan kamaya boradi.

Qor chizig‘ining geografik kengliklar bo‘yicha taq​sim​lanishi 45­rasmda keltirilgan. Qor chizig‘i qutb doirasida, havo haroratining pastligi tufayli, okean sathigacha tushadi. Jumladan, janubiy yarim sharda qor chizig‘i 620 janubiy kenglikdan boshlab okean sathiga to‘g‘ri keladi. Sababi, janubiy yarim shar iqlimiga asosiy ta’sirini okean ko‘rsatadi. Qor chizig‘ining eng baland nuqtasi sub​tropiklarda joylashgan (6400 m gacha). Ekvator havosi nam bo‘lib, u yerda yog‘in miqdori bir muncha ortadi va qor chizig‘i balandligi 4400­4900 m gacha tushib qoladi. Tog‘li hudu​dudlarda qor chegarasi balandligi yil fasllari bo‘yicha o‘z​garib turadi (46-rasm, a).

Yer sirtining qor to‘planadigan qismida qor qoplami va muzliklar zahirasi doimiy ravishda kamayib turadi. Bu kamayish ikki xil yo‘l bilan-qor ko‘chkilari va muzlik​larning qor chizig‘idan pastga siljishi ko‘rinishida kuza​tiladi.

Qor ko‘chkilari


Qor ko‘chkilari (lavinalar) deb, tog‘ yonbag‘irlarining qiya yuzalari bo‘ylab surilib tushadigan qor uyumlariga aytiladi. Ko‘chkilar qiyaligi 150 dan katta va qor qalinligi 0,5 m dan ko‘p bo‘lgan tog‘li va qutb oldi hududlari uchun xarakterlidir. Ko‘chkilarning paydo bo‘lishi sabablari turlichadir. Masalan, quruq ko‘chkilar yangi yoqqan qor bilan eski qor orasida ishqalanish kuchi kichikligi va shu tufayli yaxshi jipslashmaganligi sababli vujudga keladi. SHamol​ning kuchli esishi ham ma’lum sharoitlarda ko‘chkilarga sabab bo‘lishi mumkin. Ba’zan havo haroratining ko‘ta​rilishi yer sirti bilan qor qatlami o‘rtasida erigan suv hosil bo‘lishiga olib keladi. Suv esa tungi soatlarda yoki haroratning keskin pasayishi natijasida muzlaydi. Bu bilan qorning surilishiga va "xo‘l ko‘chkilar" hosil bo‘​lishiga sharoit yaratiladi. Ko‘chkilar hosil bo‘lishining bosh​​​​​qa juda ko‘p sabablari mavjud.


Qor uyumlarining yonbag‘irlarda surilish holatiga ko‘ra G.K.Tushinskiy ko‘chkilarni uch turga bo‘ladi: qor suril​malari, novsimon yonbag‘irlar ko‘chkilari va sakrovchi ko‘chkilar.


Qor surilmalari qor juda ko‘p miqdorda yoqqan yillari kuzatilib, bunda qor qoplami yonbag‘irda keng front bo‘ylab suriladi. Ikkinchi holda esa qor ma’lum novsimon yonbag‘rda suriladi va uning tubida konussimon uyilma hosil qiladi. Sakrovchi ko‘chkilar esa juda katta tezlikka ega bo‘ladi, chun​ki ular nishabligi keskin ortgan yonbag‘irlarda kuza​tiladi.


Yuqorida aytilganlardan ko‘rinib turibdiki, ko‘chkilar juda havfli hodisa bo‘lib, katta ziyon keltirishi va ba’zi hollarda inson hayotiga ham havf solishi mumkin. Shuning uchun ko‘chkilarni o‘rganishga katta ahamiyat berilmoqda. Butun o‘lkalar bo‘ylab ko‘chkilar tushishi mumkin bo‘lgan joylar xaritalarga tushiriladi. Ularni o‘rganish, kuzatish uchun maxsus kuzatish joylari­stantsiyalar tashkil etilgan. Masalan, Ohangaron daryosi havzasida tashkil qilingan Qizilcha qor ko‘chki stantsiyasining faoliyati diqqatga sazovordir. Ko‘chkilarni oldini olish uchun tog‘ yonbag‘ir​lariga daraxtlar ekiladi, ularda zinasimon maydonchalar (terrasalar) hosil qilinadi. Ayrim hollarda esa inson hamda xalq xo‘jaligi inshootlarining xavfsizligini ta’​minlash maqsadida sun’iy ravishda ham qor ko‘chkilarini hosil qilish mumkin. Bunday tadbirlarni amalga oshirish mamalakatimizdagi ayrim tog‘ qishloqlari hamda Kamchiq do​voni kabi tog‘li hududlardan o‘tadigan avtomobil yo‘lla​rida xavfsizlikni ta’minlashga imkon beradi.

Qorning gletcher muziga (muzlikka) aylanishi


Qor chizig‘idan yuqorida, ya’ni musbat muvozanatli qismda qor qoplami vaqt o‘tishi bilan firn­qotgan qorga aylanadi. "Firn" nemischa "Firnschnee" so‘zidan olingan bo‘​lib, "o‘tgan yilgi" degan ma’noni beradi. Qorning firnga aylanish jarayoni firnlashuv deb ataladi. Bu hodisaga birinchi sabab qor qoplami yuqori qatlamining uning pastki qismiga ko‘rsatadigan bosimidir. SHu bilan bir qatorda qor qoplamining yuqori qismida erigan qor suvlarining uning pastki qismiga o‘tishi va u yerda muzlashi ham firnlashuvga sabab bo‘ladi.


Demak, firnlashuv jarayoni ikki xil sharoitda kechadi: a) manfiy haroratda, bosim ta’sirida firnlashuv, bunday sharoitda rekristallizatsiyalashgan firn hosil bo‘ladi; b) erish va qaytadan muzlash sharoitida hosil bo‘lgan firn, u rejelyatsion firn deyiladi. Firnning zichligi 0,35­0,80 gG‘sm3 ga teng bo‘ladi.


Firnlashuv jarayoni iqlim sharoitiga bog‘liq holda turli hududlarda turlicha vaqtni talab etadi. Masalan, bu jarayonning to‘la kechishi uchun And tog‘larining Chili qismida 4 oy, Alp va Iliorti Olatovida 1 yil, Janubiy Alyaskada 4 yil zarur bo‘lsa, Grenlandiyada 20 yilgacha cho‘ziladi.


Firnning zichlashib borishi gletcher muzligining hosil bo‘lishiga olib keladi (zichligi 0,90 gG‘sm3 gacha). Uning yanada zichlashishi natijasida esa haqiqiy muzlik hosil bo‘ladi.


Ma’lum sharoitlarda muzlik elastiklik xususiyatiga ega bo‘ladi, u qanchalik katta bosim ostida bo‘lsa va harorati erish haroratiga qancha yaqin bo‘lsa, uning elastikligi shuncha katta bo‘ladi.


Muzliklar doimiy harakatda bo‘ladi. Harakat tezligi yonbag‘ir nishabligi va muzlik qoplami qalinligiga bog‘liq. Nisbatan yuqori haroratlarda ham tezlik ortadi. Lekin ko‘p hollarda muzlikning harakat tezligi 1 kunda 0,5 m dan oshmaydi, eng katta tezlik (10­40 mG‘kun) Grenlandiya muz​liklarida o‘lchangan. Muzlik yuzasining o‘rta qismi uning chekkalariga nisbatan, yuza qismi chuqur qismlariga nis​batan tezroq harakatlanadi. Yoz oylarida qishdagiga nis​batan, kunduz kunlari esa tungi soatlarga nisbatan tez ha​rakatlanadi. Agarda muzlik tubi relefi va yuzasi qir​qimida (profilida) keskin o‘zgarishlar bo‘lsa, unga muzlik​ning elastikligi bardosh bera olmaydi va natijada muz​likda chuqur yoriqlar hosil bo‘lishi mumkin. O‘rta Osiyo muz​​​liklarida bunday yoriqlar juda ko‘p va ular muzshu​nos­glyatsiolog tadqiqotchilar hamda tog‘ sayohatchilari hayoti uchun juda xavflidir.


Muzlik qatlamlardan iborat bo‘ladi, chunki u yil davomida turli mavsumlarda turlicha qiymatlarda to‘yinadi. Ular bir­biridan zichligi va rangi bilan ajralib turadi va me’yordagi atmosfera bosimi (760 mm) da 0 0S haroratda eriydi. Bosim 1 atmosferaga ortishi bilan uning erish harorati 0,00730S ga pasayadi. Bu holat muzlik suvlari hi​sobiga to‘yinuvchi daryolarda doim suv oqib turishini ta’​minlaydigan omillardan biri hisoblanadi.

Muzliklarning hosil bo‘lishi va ularning rejimi


Muzliklarning hosil bo‘lishi yer sirti relefi va iqlimi xususiyatlari bilan bevosita bog‘liq. Ma’lumki, qorning to‘planishi tog‘ relefi uchun xos bo‘lgan, ko‘tarilgan yuzalar bilan chegaralangan, nisbatan tekis maydonchalar (botiqlar)da kuzatiladi.Bunday joylarda qor qancha ko‘p yog‘sa va manfiy harorat qancha uzoq saqlansa, muzlik hosil bo‘lishiga shuncha qulay sharoit yaratiladi.


Muzlik, yuqorida ta’kidlanganidek, yer sirtining musbat muvozanatli qismida hosil bo‘ladi. U harakatga kelib, qor chizig‘ini kesib o‘tadi va manfiy muvozanatli qismga kiradi. U yerda erish boshlanadi. Demak, har qanday muzlikda quyidagi ikki xarakterli qism mavjud bo‘ladi (46­rasm): muzlikning to‘yinish qismi­firn oblasti va muzlikning sarf bo‘lishi­ablyatsiya oblasti yoki muzlik tili. To‘yinish qismi bilan sarf bo‘lish qismi o‘rtasidagi chegara firn chizig‘i deb ataladi. Yuqorida ko‘rsatilgan qismlar ayniqsa tog‘ muzliklarida yaqqol namoyon bo‘ladi.


Muzlik o‘z harakati natijasida vodiy yonbag‘irlariga va o‘zi joylashgan zaminga ta’sir ko‘rsatib, tog‘ jinslarini sidirib o‘zi bilan olib ketadi. Shu bilan birga muzliklar sirtida denudatsiya natijasida hosil bo‘lgan tog‘ jinsla​rining to‘planishi ham kuzatiladi. Har ikki holda ham tog‘ jinslarining bir qismi muzlik yuzasida saqlanib yuza morenalarni hosil qiladi. Daryolar loyqa oqiziqlarining hosil bo‘lishi uchun muzlikning chekka qismlarida yaxshi sharoit vujudga keladi. U yerda hosil bo‘lgan morenalar yon tomon morenalari deb ataladi. Morenalarning barchasi vaqt o‘tishi bilan muzlik tilida yotqizila boshlaydi.


Muzlikni to‘yintiruvchi bosh manba muzlikning to‘yi​nish qismiga yog‘adigan qordir. Ayrim hollarda shamol uchi​rib keltirgan qor va qor ko‘chkilari ham qo‘shimcha to‘yinish manbalari bo‘lishi mumkin. Ular ko‘pincha botiq joylarda to‘planadi. Ularning ayrim vodiy muzliklarining to‘yini​shiga birgalikda qo‘shgan hissasi 25 foizgacha boradi.

Muzlik massasining sarf bo‘lishi esa ablyatsiya (muz​likning erishi va bug‘lanishi) hamda mexanik sabablar­muzlik tilining sinib ketishi, to‘yinish qismidagi qor​ning shamol uchirib ketishi kabi ko‘rinishlarda ro‘y beradi.


Muzlik massasi muvozanatida kirim va chiqim qism​lari elementlarining o‘zgarishi natijasida uning o‘lcham​lari ham o‘zgaradi. Ular teng bo‘lgan hollarda muzlik o‘zgarmas­turg‘un holatda saqlanadi. Kirim qismi ortganda muzlik o‘lchami ortadi, kamayganda esa muzlik chekinadi. Muzliklarning ko‘p yillik tebranishi to‘yinish sharoiti o‘zgarishi bilan bog‘liq yoki, boshqacha qilib aytganda, bu tebranish iqlim sharoitining o‘zagarishini aks ettiradi.


Ablyatsiya miqdori odatda suv qatlami qalinligi bilan ifodalanadi. Muzlikdan bo‘ladigan bug‘lanish juda kam (1­2 mmG‘kun) bo‘lib, uning qiymati suv muvozanatiga sezilarli ta’sir etmaydi. Shu sababli umumiy ablyatsiya miqdori, asosan, erish miqdori bilan aniqlanadi. Muzlikning erish tezligi haroratga bog‘liq bo‘lib, bu muammoni ko‘pgina olimlar o‘rgangan. Masalan, O.A.Drozdov Zarafshon va Fedchenko muzliklarida olib borilgan kuzatishlar nati​jalariga asoslanib, muzlikning erish miqdori bilan quyosh radiatsiyasi orasida quyidagi bog‘lanish mavjudligini aniqlagan:

Muzlik sirtida morena qoplamining oz yoki ko‘p bo‘​lishi ham uning erish jadalligiga ta’sir qiladi.

Muzliklarning turlari va tarqalishi. Yer kurrasida asosan ikki turdagi muzliklar­materik muzliklari va tog‘ muzliklari bo‘ladi. Yerning landshaft qobig‘ida asosiy o‘rinni materik muzliklari­Antarktida va Grenlandiya muzliklari egallaydi. Ularning o‘lchamlari juda katta bo‘lib, yassi­qabariq bo‘ladi va muzlik osti relefiga bog‘liq emas. Qorning to‘planishi ularning markaziy qism​larida, sarf bo‘lishi esa chekka qismlarida boradi. Muzlik massasi ham markazdan chekka taraflarga qarab harakat​lanadi. Ularda sarf bo‘lish, asosan, chekka qismlarda, ya’ni sinib, aysberglar hosil bo‘lishi ko‘rinishida kechadi.


Tog‘ muzliklari nisbatan kichik o‘lchamli bo‘ladi. Ularning shakli muzlik joylashgan yuzaning relefi bilan aniqlanadi, harakati ham yer sirtining muzlik osti nishabligiga bog‘liq bo‘ladi. Materik muzliklaridan farqli o‘laroq, ularda nishablik faqat bir tomonga, ya’ni manbadan muzlik tiliga qarab boradi. Tog‘ muzliklarining ko‘pgina turlari mavjud. Ularning eng soddalari tog‘ yonbag‘irlari muzliklari va tog‘ cho‘qqilari muzliklaridir. Ular quyi​dagi turlarga bo‘linadi: kaldera muzliklari­o‘chgan vul​qonlar kraterlarida joylashadi; yulduzsimon muzliklar-uning umumiy firn qismidan chiqadigan bir nechta tili bo‘ladi (masalan, Fedchenko muzligi); kara muzliklari­kara (baland tog‘lardagi tavoqsimon tabiiy botiqlik) larda joylashadi va, nihoyat, osilma holda uchraydigan muzliklar.

Yer yuzasida muzliklarning taqsimlanishi

(S.V.Kalesnik ma’lumtlari bo‘yicha)
	Muzliklar mavjud bo‘lgan xududlar
	Muzliklar maydoni, km2
	Muzliklar mavjud bo‘lgan xududlar
	Muzliklar maydoni, km2

	A r t i k a
	Oltoy va Sayan
	914

	Grenlandiya
	1802600
	Eron, Kichik Osiyo
	100

	Kanada arxipelagi
	155000
	Tyanshan va Pomir
	20375

	Shpitsbergen
	58000
	Xindikush, Himolay va Qoraqurum
	57285

	YAn­Mayen
	117
	Tibet tog‘ligi
	32150

	Islandiya
	11785
	Hammasi
	114147

	Yangi Yer
	23900
	SH i m o l i y  A m ye r i k a

	Frants­Iosif Yeri
	14360
	Alyaska
	52000

	Shimoliy Yer
	16908
	Kanada
	15000

	Arktikadagi boshqa orollar
	758
	AQSH va Meksika
	661

	Hammasi
	2083438
	Hammasi 
	67661

	E v r o p a
	Janubiy Amerika
	25000

	Piriney
	30
	Afrika
	23

	Alp
	3600
	O k ye a n i ya

	Skandinaviya
	5000
	YAngi Gvineya
	15

	Ural
	25
	YAngi Zelandiya
	1000

	Hammasi
	8656
	Hammasi
	1015

	O s i yo
	A n t a r t i d a

	Kavkaz
	1800
	Antarktida
	13200000

	Sibir
	477
	Orollar
	4000

	Koryak tog‘ligi
	180
	Hammasi
	13204000

	Kamchatka
	866
	Yer yuzasi bo‘yicha 
	15503939


Vodiy muzliklari bir muncha murakkab tuzilgan. Ular ichida oddiy­bir oqimli (46­rasm), murakkab (bir necha tartibdagi irmoqli) va daraxtsimon muzliklar bor. Bu​lardan tashqari bir necha mustaqil muzliklarning qo‘shi​lishidan hosil bo‘lgan murakkab muzliklar ham mavjud. Bu​larga skandinaviya, alyaska va boshqa turdagi muzliklarni kiritish mumkin.


Muzliklar yer sirtining quruqliq qismida notekis taqsimlangan jadvalda. Yer yuzidagi muzliklarning umu​miy maydoni 15,5 mln.km2 ga teng bo‘lib, quruqlikning 10 foizdan ko‘proq qismini egallagan. Barcha muzliklarning umumiy hajmi 24 mln.km3 ga teng. Hisoblashlarning ko‘rsa​tishicha, shu hajmdagi muzlikning erishi Dunyo okeani sat​hining 60 metrga ko‘tarilishiga olib kelar ekan. Jadvaldan ko‘rinib turibdiki, Yer yuzasidagi muzliklar umumiy may​donining 98,6 foizi qutb o‘lkalariga to‘g‘ri keladi.

O‘zbekiston muzliklari. O‘zbekistondagi ayrim tog‘ yonbag‘irlarida muzliklar saqlanib qolishining asosiy sabablarini bu yerlarning orografik jihatdan qulayligi, yog‘in miqdorining boshqa hududlarga nisbatan ko‘p yog‘ishi, havo haroratining past bo‘lishi va boshqa qator omillar ta’sirlari bilan tushun​tirish mumkin. Muzliklarning soni va ularning massasi miqdori asosan iqlimiy omillarga bog‘liq bo‘lib, uzoq yillar davomida o‘zgarib turadi.


O‘zbekiston tog‘larida muzliklar Chirchiq, Qashqadaryo va Surxondaryo havzalarining yuqori­suvayirg‘ichlarga yaqin qismlarida joylashgan. Ularning "Muzliklar katalogi" bo‘yicha aniqlangan soni 550 ga yaqin bo‘lib, umumiy maydoni 232,2 km2 ni tashkil etadi.


Mamalakatimizdagi muzliklarning soni, maydoni va eng katta muzliklar haqidagi ma’lumotlar jadvalda ilk bor keltirilmoqda.

O‘zbekiston muzliklari haqida ayrim ma’lumotlar

	Daryo havzasi
	Muzliklar soni
	Maydoni, km2
	Eng katta muzlikning nomi

	
	
	Umumiy
	Eng katta muzlik
	

	Piskom
	250
	127,8
	3,8
	Ayutor­3

	Qashqadaryo
	58
	20,8
	2,6
	Severtsov

	Surxondaryo
	239
	83,6
	1,9
	CHap Qaznoq

	Hammasi
	547
	232,2
	­
	­



Jadvaldan ko‘rinib turibdiki, Respublikamizdagi tog‘ muzliklari soning 50 foizga yaqini Piskom daryosi hav​zasida joylashgan. Bu havzada 250 ta muzlik borligi aniq​landi. Ularning umumiy maydoni 127,8 km2 ga teng. Mam​lakatimizdagi eng katta muzlik­Ayutor­3 muzligi ham Pis​kom havzasida joylashgan bo‘lib, uning umumiy maydoni 3,8 km2 ga teng.


Surxondaryo havzasida esa jami 239 ta muzlik mavjud bo‘lib, ularning umumiy maydoni 83,6 km2 ga teng. Bu havzadagi eng katta muzlikni nomi Chap Qaznoq deb ataladi, uning maydoni 1,9 km2 ga teng.


Respublikamizdagi muzliklarning eng kam soni Qash​qadaryo havzasida joylashgan. Bu havzada jami 58 ta muzlik bo‘lib, ularning umumiy maydoni 20,8 km2 ga teng. Havzadagi eng katta muzlik Severtsov muzligi bo‘lib, maydoni 2,6 km2 ga teng.


Muzliklarning Respublikamizdagi daryolarning to‘yi​nishidagi ahamiyati juda katta. Bu muzliklar hozirgi davr​​dagi iqlim sharoitida bitmas­tuganmas suv manbaidir.


Respublikamiz tog‘larida mavjud bo‘lgan aksariyat muz​liklar shimoli­g‘arbiy ekspozitsiyalarda joylashgan bo‘lib, morfologik turi bo‘yicha kara, ya’ni yonbag‘irlardagi qo​zonsimon kichik botiqlarda hosil bo‘lgan muzliklar tipiga mansubdir. Ular orasida uzunligi 0,5­1,0 km dan iborat osilma muzliklar ham mavjud. Lekin ularning soni juda oz miqdorni tashkil etadi. O‘zbekiston tog‘larida botiqlik (kotlovina) muzliklari ham bor. Ayrim muzliklar palaxsa qoyalar ko‘rinishida, ba’zan esa morenalar bilan ko‘milgan holda uchraydi.


Muzliklarning gidrologik rejimini o‘rganish, ularda gidrologik tadqiqotlar olib borish va shu maqsadda maxsus ilmiy ekspeditsiyalar tashkil etish lozim. Bu esa kelajakda mamlakatimiz xalq xo‘jaligi tegishli tarmoqlarining barqaror rivojlanishida katta amaliy foyda keltiradi.


O‘zbekiston muzliklarini o‘rganishda Birinchi (1882­ 1883 y.y.), Ikkinchi (1932­1933 y.y.), Uchinchi (1957­1958 y.y.). Xalqaro geofizika yillari, Xalqaro geofizik hamkorlik (1959 y.) va Xalqaro gidrologik o‘n yillik (1966­1975 yil​lar)ning ahamiyati katta bo‘ldi. Bu yillarda mamlakati​mizdagi ko‘pchilik muzliklar holati maxsus dasturlar aso​sida kuzatilib turildi.


O‘zbekistonda muzliklarni o‘rganish bo‘yicha ilmiy­ tadqiqot ishlari O‘zbekiston Respublikasi Vazirlar Mah​kamasi huzuridagi Boshgidrometga qarashli O‘rta Osiyo gid​rometeorologiya ilmiy tadqiqot instituti (O‘OGMITI)ning Glyatsiologiya bo‘limida, O‘zbekiston FA Geologiya va geo​fizika institutining Glyatsiologiya laboratoriyasida amalga oshirilmoqda. 1967 yilda mamlakatimiz hududidan tashqa​rida (Tojikiston Respublikasida) joylashgan Abramov muz​ligida O‘OGMITI ning glyatsiologik tadqiqotlar o‘tka​zuvchi maxsus stantsiyasi tashkil etilgan edi. Unda 1999 yil avgust oyigacha uzluksiz kuzatishlar va tadqiqotlar o‘tka​zildi. Lekin, shu muddatdan boshlab bir to‘da qurollangan jangarilar stantsiyani zo‘rovonlik bilan egallab oldi. Na​tijada u yerda amalga oshirilayotgan barcha ishlar butun​lay to‘xtib qo‘yildi.


Hozirgi kunda O‘OGMITIda "O‘rta Osiyoda glyatsiologik tadqiqotlar" mavzuida doimiy ravishda ilmiy to‘plamlar chop etiladi. O‘zbekistonning tog‘ daryolari havzalaridagi barcha muzliklarning katalogi tuzilgan. Bu ishlarda va umu​​man muzliklarni o‘rganishda N.L.Korjenevskiy,  O.P.SHcheg​lova,  V.F.Sus​lov, A.S.SHetinnikov, A.A.Akbarov, G.Ye.Glazirin, B.A.Ka​​molov, L.A.Kanaev, V.G.Konovalov, M.A.Nosirov kabi olimlarning hissalari katta.

Nazorat savollari:

1. Firn­qotgan qor qanday hosil bo‘ladi?

2. Gletcher muzligining zichligi qanday oraliqlarda o‘z​garadi?

3. Muzliklardagi yoriqlar qanday hosil bo‘ladi?

4. Muzliklar hosil bo‘lishini belgilovchi omillarni sanab bering.

5. Firn chizig‘ining tabiiy mohiyatini tushuntiring.

6. Morenalar qanday hosil bo‘ladi? 

7. Materik va tog‘ muzliklarining farqi nimada?

8. Tog‘ muzliklarining qanday turlarini bilasiz?

9. Yer kurrasida muzliklarning taqsimlanishiga umumiy tavsif bering.

10. Daryo havzasidagi muzlik uning oqimiga qanday ta’sir ko‘rsatadi?

11. Asosan muzlik suvlari hisobiga to‘yinadigan daryo​larda to‘linsuv davri qachon kuzatiladi?

12. O‘rta Osiyo daryolarining to‘yinishida muzliklarning hissasiga umumiy tavsif bering.

13. O‘zbekiston muzliklari qaysi daryolar havzasida joy​lashgan?

14. O‘zbekistondagi eng katta muzlikni ayting.

15. O‘zbekistonda muzliklarning gidrologik rejimini o‘r​​ga​nadigan qanday muassasalarni bilasiz?

MAVZU: Yer osti suvlari  va ularning gеografiyasi.  
Reja:

1. Yer osti suvlarining paydo bo‘lishi.
2. Yer osti suvlarini genezisi bo‘yicha tasniflash.

3. Yer osti suvlarining joylashish o‘rniga va minerallashuv darajasiga ko‘ra turlari
Tayanch iboralar: Yer osti suvlari, aeratsiya zonasi, grunt suvlari, artezian suvlari, to‘yinish zonasi, sho‘r suvlar, chuchuk suvlar, o‘ta sho‘r suvlar, mineral tuzlar, gidrogeologik sharoit,

Yer osti suvlari gidrosferaning tashkil etuvchilari orasida hajmi jihatidan Dunyo okeanidan keyin ikkinchi o‘rinda turadi. Shuning uchun ularni o‘rganish katta ilmiy va amaliy ahamiyatga egadir.


Yer po‘sti­litosferani tashkil qilgan tog‘ jinslari, tuproq­grunt qatlamlari ichidagi bo‘shliqlarda suyuq, qattiq (muz) va bug‘ holatda uchraydigan barcha suvlar Yer osti suvlaridir. Bu suvlarning gidrosferaning boshqa tashkil etuvchilaridan farqi quyidagilardan iborat:


1) ular o‘z og‘irlik kuchi yoki bosim (napor) ta’sirida yer po‘sti qatlamlari orasida yer osti oqimi ko‘rinishida erkin harakat qilishi bilan;


2) tuproq­grunt va tog‘ jinslarini tashkil etgan zar​rachalar bilan tabiiy yoki ximiyaviy bog‘langan bo‘lishi mumkin.


Tog‘ jinslarining sirtini o‘rab olgan yupqa pardali suv tabiiy bog‘langan, minerallar tarkibidagi suv esa ximiyaviy bog‘langan hisoblanadi.


Yer osti suvlarining paydo bo‘lishi haqida turli davr​larda olimlar turlicha fikr­mulohazalar va farazlar (gi​potezalar) bayon qilganlar. Hozirgi vaqtda ilmiy nuq​tai­nazardan asoslangan va shu tufayli mutaxassislar to​monidan qabul qilingan nazariyalar quyidagilardan iborat:


­ E.Zyussning yuvenil nazariyasi;


­ A.F.Lebedevning kondensatsion nazariyasi;


­ infiltratsion (sizib o‘tish) nazariyasi;


­ relikt Yer osti suvlari nazariyasi.

Yer osti suvlarining yuvenil nazariyasi avstraliyalik geolog­olim E.Zyuss tomonidan ilgari surilgan va shu tufayli uning nomi bilan ataladi. Bu nazariyaga ko‘ra Yer osti suvlari qisman magmadan chiqadigan bug‘larning sovushi va  quyuqlashishi natijasida hosil bo‘ladi.


Kondensatsion nazariyaga ko‘ra Yer osti suvlarining ma’lum qismi tog‘ jinslari va tuproq­gruntdagi bo‘sh​liqlarga havo bilan kirib qolgan suv bug‘larining sovi​gandan keyin kondensatsiyalanib, suyuq holatga aylanishi natijasida paydo bo‘ladi.


Infiltratsion (sizib o‘tish) nazariyasiga ko‘ra Yer osti suvlarining katta qismi yomg‘ir, qor suvlari, daryolar, kanallar hamda ariqlardagi suvlarning yerga shimilishidan hosil bo‘ladi. Bu fikrlar ancha ilgari aytilgan bo‘lsa ham, uning nazariya sifatida shakllanishida A.F.Lebedevning xizmatlari kattadir.


Relikt Yer osti suvlari nazariyasining mohiyati shundan iboratki, unga asosan Yer osti suvlarining ma’lum qismi qadimgi zamonlarda dengiz yoki ko‘llar ostidagi cho‘kindi tog‘ jinslarining bo‘shliqlarida mavjud bo‘lgan suvlar hisobiga hosil bo‘ladi. Bunday suvlar "qolib ketgan" yoki "ko‘milib qolgan" (relikt) suvlar deb ataladi. Ke​yinchalik, geologik rivojlanish jarayoni natijasida, bu qatlamlarning ustida yangi qatlamlar paydo bo‘lgan. Nati​jada pastki qatlamlarda bosim ortib, ulardagi bo‘sh​liqlarda qolib ketgan suvlarning bir qismi siqilib chiqadi va boshqa qatlamlardagi suvlarga qo‘shiladi.

Yer osti suvlarini genezisi bo‘yicha tasniflash.

Yuqorida bayon qilingan nazariya va gipotezalarga mos ravishda Yer osti suvlari quyidagi guruhlarga bo‘linadi:


­ vadoz Yer osti suvlari;


­ yuvenil Yer osti suvlari;


­ sedimentatsion Yer osti suvlari.

Vadoz Yer osti suvlari, ya’ni yerning ustki qatlami­ po‘stidagi suvlar o‘z navbatida uch turga bo‘linadi:


­ infiltratsion Yer osti suvlari;


­ inflyuatsion Yer osti suvlari;


­ kondensatsion Yer osti suvlari.


Infiltratsion Yer osti suvlariga donador tog‘ jinslari orasidan shimilib, yer ostiga o‘tgan suvlar kiradi. Inflyuatsion suvlarga esa tog‘ jinslaridagi yoriqlar va bo‘sh​liqlar orqali yer ostiga o‘tadigan suvlar kiradi. Va ni​hoyat, yer osti yoriqlari va bo‘shliqlarida uchraydigan bug‘ ko‘rinishidagi nam havoning kondensatsiyalanishi natija​sida kondensatsion Yer osti suvlari hosil bo‘ladi.


Vadoz suvlar Yer kurrasida suvning umumiy ayla​nishida faol ishtirok etadi, aniqrog‘i ular Yer yuzasidagi suv havzalari hamda atmosferadagi namlik bilan chambarchas bog‘langan.


Yuvenil Yer osti suvlarining kelib chiqishi magmatik va metamorfik jarayonlar bilan bog‘liqdir. Bu guruhdagi Yer osti suvlari vodorod (N) va kislorod (O2) molekula​larining qo‘shilishidan hosil bo‘lgach, tabiatda suvning aylanishida birinchi marta ishtirok etadi.

Sedimentatsion Yer osti suvlari yuqorida ta’kid​langanidek, uzoq vaqt davomida suvning tabiiy aylanishida qatnashmasligi mumkin.


Tabiatda, kelib chiqish sharoitiga ko‘ra, bir turli bo‘lgan Yer osti suvlarini ajratish mushkul. Chunki bir geologik strukturaning geologik tarixi mobaynida Yer osti suvlarining to‘yinishida yuqorida qayd etilgan har uch guruh suvlari ham qatnashishi mumkin.
Yer osti suvlarining joylashish o‘rniga va minerallashuv darajasiga ko‘ra turlari.

Yer osti suvlari joylashishi sharoitga qarab tuproq suvi, grunt suvi, hamda qatlamlar orasidagi (bosimli) suvlarga bo‘linadi. SHu bilan birga tuproq­grunt suvlari ham, qatlamlar orasidagi suvlar ham tog‘ jinslarining g‘ovaklari, yoriqlari hamda karst bo‘shliqlarida bo‘lishi mumkin.


Yer qobig‘ining yuza qismi Yer osti suvlarining taq​simlanishiga qarab ikki zonaga­aeratsiya va to‘yinish zo​nalariga bo‘linadi. Aeratsiya zonasida tog‘ jinslari g‘ovak​lari suv bilan to‘la qoplanmagan bo‘lib, u yerda atmosfera havosi mavjud bo‘ladi. To‘yinish zonasida esa tuproq va tog‘ jinslari bo‘shliqlari suv bilan to‘lgan bo‘ladi.


Yer yuzasiga yaqin bo‘lgan tuproq qatlamida joylashgan va odatda, mavsumiy ravishda bo‘ladigan suvlar tuproq su​vlari deb ataladi. Bunday suvlarning asosiy manbai yog‘in­sochin hamda atmosferadagi namlikdir. SHuning uchun ham ular yilning namlik ko‘p bo‘lgan mavsumlaridagina hosil bo‘ladi. Tuproq suvlari boshqa Yer osti suvlariga qa​raganda anchagina yuqorida joylashgan va ulardan suvsiz yoki sal nam qatlam-aeratsiya zonasi bilan ajralgan bo‘ladi.


Aeratsiya zonasi Yer osti suvlarini yer yuzasidan pastki qatlamlarga va pastki qatlamlardan yer yuzasiga bug‘ shaklida o‘tkazib turadi.

Tuproq suvlaridan pastda joylashgan suv qatlami grunt suvlari deb nomlanadi. Grunt suvlari suv o‘tkaz​maydigan qatlamning ustida yig‘iladi va odatda qum hamda shag‘al qatlami orasida sizib yuradi. Bu yerga yer yuzasidan yomg‘ir, qor va daryo suvlari sizib o‘tadi. Chunki grunt suvlarining ustida suv o‘tkazmaydigan qatlam bo‘lmaydi. Grunt suvlari faqat og‘irlik kuchi ta’siri ostida sizib yuradi, ular bosim kuchiga ega emas.


Odatda, quduq suvi grunt suvlari qatlamidan hosil bo‘ladi. Tabiiy sharoitda, Yer po‘sti qatlamlarining geologik tuzilishiga bog‘liq holda, bunday Yer osti suvlari grunt suvlari oqimini yoki grunt suvlari havzasini hosil qilishi mumkin.


Taniqli olimlar D.S.Ibrohimov va A.N.Sultonxo‘​jaevlarning fikricha ularning asosiy farqi shundaki, grunt suvlari oqimi ancha tez sizib yuradigan hamda har yili (dinamik ravishda) to‘ldirib turiladigan zahiraga ega bo‘lsa, grunt suvlari havzasida suv juda sekin oqadi va bu yerda suvlar to‘planadi. O‘rta Osiyo sharoitida ayrim grunt suvlari oqimlari bir­birlari bilan qo‘shilib, ko‘pincha, grunt suvlari havzasini hosil qiladi. Sirdaryo, Amudaryo va boshqa daryolarning hozirgi vodiylaridagi Yer osti suvlari oqimi bunga yaqqol misoldir.


Gidrogeologik kesma bo‘yicha, grunt suvlarining ostida qatlamlar orasidagi suvlar joylashadi. Suv o‘tkazmaydigan tog‘ jinslaridan tashkil topgan ikki qatlam orasidagi bo‘shliqlarda mavjud bo‘lgan suvlarga qatlamlar orasidagi suvlar deb ataladi. Gidrogeologik kesma bo‘yicha bunday suv qatlamlari bir­ikkitadan tortib, o‘n­o‘n beshtagacha va hatto undan ham ko‘proq bo‘lishi mumkin.


Qatlamlar orasidagi bosim kuchiga ega bo‘lgan suvlar artezian suvlari deb ataladi. Artezian suvlari tarqalgan maydonlar artezian havzalari deyiladi. Ko‘pincha artezian havzalarining kattaligi bir necha yuz va hatto ming kvadrat kilometrga boradi. Artezian suvlari va artezian havzasi atamalari Frantsiyadagi Artuz viloyatining nomidan kelib chiqqan. Bu vilolyatning qadimiy nomi Arteziya bo‘lgan ekan. SHu yerda 1126­yilda kovlangan qu​duqdan suv katta bosim bilan otilib chiqqan. SHunday buyon yer ostidan bosim kuchi bilan otilib chiqadigan va suv olish uchun kovlangan quduqlar artezian quduqlari deb atala boshlandi.


Artezian havzasi, odatda uch asosiy zonadan tashkil topgan bo‘ladi:


­ to‘yinish zonasi;


­ suv bosimi hosil bo‘ladigan zona;


­ suvning yer sirtiga chiqish­bo‘shalish zonasi.


To‘yinish zonasi (oblasti) da suvli qatlam yer yuzasiga chiqib qolgan yoki yer yuziga juda yaqin bo‘lib, ularda grunt suvlari uchraydi (43­rasmga qarang). SHu sababdan bu zonada Yer osti suvlarining bosim kuchi kam yoki yo‘q bo‘ladi. Ular asosan sizot (infiltratsion) Yer osti suvlaridan hosil bo‘ladi.


Suv bosimi hosil bo‘ladigan zona to‘yinish zonasidan pastroqda joylashadi, bu yerdagi suvlar doimo gidrostatik bosim kuchiga ega bo‘ladi. SHuning uchun chuqur quduq kov​laganda, qatlamlar orasidagi suv yuqoriga ko‘tariladi, bo​sim kuchi juda katta bo‘lsa, ular yer yuzasiga otilib ham chiqadi (43­rasmga qarang).

Bo‘shalish zonasi ikkinchi zonadan pastroq yoki yuqo​riroq joylashishidan qat’iy nazar birinchi zonadan al​batta pastroq turadi. Bu zonada qatlamlar orasidagi suvlar yer yuzasiga yoki yuqoriroqda joylashgan suv qatlamlariga bosim ta’sirida oqib chiqadi. Demak, uchinchi zonada tas​virlanayotgan suv qatlamlari yer yuzasiga yaqin yoki uning sirtida bo‘lishi kerak. Shu zonaning ayrim joylarida qatlamlar orasidagi suvlar ancha katta chuqurlikda bo‘lsa ham yer yuzasiga oqib chiqishi mumkin. Bu holda suvlar yer yuza​siga yer po‘stida mavjud bo‘lgan yoriqlar orqali ko‘tariladi.
O‘rta Osiyo va unga tutash hududlarda N.N.Kenesarin va A.N.Sultonxo‘jaevlar bir nechta artezian havzalari bor​ligini aniqlashgan. Masalan, Sirdaryo artezian havzasi: bu havza o‘z navbatida yana bir qancha mayda havzalarga, Farg‘ona, Toshkent, Chimkent, Qizilqum, Orol atrofi kabi havzalarga bo‘linadi.


Ko‘rsatilgan havzalarning har birida chuqur quduqlar kovlanishi natijasida bir nechta artezian suvli qatlamlar borligi aniqlangan. Har bir qatlamdagi suv o‘ziga xos xususiyatlari bilan bir­biridan farq qiladi. Masalan, Farg‘ona artezian havzasida yigirmaga yaqin artezian suvli qatlamlar bor. Bu qatlamlar 100 metrdan boshlab 3,5­4 ming metr chuqurlikda bo‘lishiga qaramay, bosim nihoyatda kat​taligi sababli ko‘p joylarda suv yer yuzasiga otilib chiqadi.


Artezian suvlarining sifati (sho‘rligi, chuchukligi, issiq­sovuqligi), ularning tarkibidagi mineral tuzlar va gazlarning tabiati geologik, gidrogeologik sharoitga bog‘​liqdir. Masalan, artezian suvlari yer yuzasiga yaqinroq bo‘lsa, qatlamlardan tez­tez o‘tib, almashinib tursa, chuchuk hamda sovuq bo‘ladi; bu suvlar esa sizot suvlardan hosil bo‘ladi. Agarda suvli qatlamlar juda chuqurda, yer po‘stining ichkarirog‘ida bo‘lsa, juda sekin sizadi; aniqrog‘i yiliga bir­ikki metr va undan ham kam siljiydi.


Yer osti suvlari tarkibida erigan tuzlar miqdoriga qarab uch guruhga bo‘linadi:


­ chuchuk suvlar (bir litrida bir grammgacha erigan tuzlar bo‘lgan suvlar);


­ sho‘r suvlar (bir litrida 1 g dan 50 g gacha erigan tuz​lar bo‘lgan suvlar);


­ o‘ta sho‘r suvlar (bir litrida 50 g dan ko‘p erigan tuzlar bo‘ladi).


Ko‘pgina Yer osti suvlarining tarkibida inson sog‘lig‘i uchun foydali bo‘lgan ba’zi tuzlar, gazlar va organik birikmalar ham uchraydi. Bunday suvlar shifobaxsh suv​lardir. Masalan, vodorod sulfidli, karbonat angidridli, yod­bromli, radonli va boshqa xil suvlar shunday shifo​baxsh xususiyatga ega.

Nazorat savollari:

1. Yer osti suvlari joylashish o‘rniga bog‘liq holda qan​day turlarga bo‘linadi?

2. Artezian suvlar nima?

3. Yer osti suvlari tarkibida erigan tuzlar miqdoriga qarab qanday guruhlarga ajratiladi? 

MAVZU: Suv resurslari, ulardan samarali foydalanish va muhofaza qilish
Reja:

1. Suv resurslari, ulardan samarali foydalanish
2. Suv resurslarining daryolar havzalari bo‘yicha taqsimlanishi
3. Suv resurslarini muhofaza qilish.
Tayanch iboralar: Suv resurslari, daryo havzasi, ta​biiy­geografik omil, gidrologik rejimi, relef, daryo havzasi, botqoqliklar, daryo oqimi, iqlimiy omil, karst hodisalari, shamol ta’siri, antropogen omil, tuproq qoplami. 

O‘rta Osiyo, aniqrog‘i Orol dengizi havzasi suv re​surslari geografik joylashishi va gidrologik xususiyatlari nuqtai­nazaridan yagona tizimni tashkil etadi. Shu tufayli ularni nafaqat ma’muriy, ya’ni ayrim davlatlar sarxadlari bo‘yicha o‘rganish, hatto bu resurslardan shu hududda joy​lashgan alohida davlatning ma’lum maqsadga yo‘naltirilgan manfaatlari yo‘lida ustivor holda foydalanish ham qator muammolarni keltirib chiqarishi aniq.


Quyida dastlab "suv resurslari" tushunchasiga ta’rif berilib, so‘ng O‘rta Osiyoning yuza suvlari resurslari, bu suvlarning ayrim daryolar havzalari bo‘yicha taqsimlanishi, ulardan samarali foydalanish istiqbollari va muhofaza qilish masalalari haqida so‘z yuritiladi.


Suv­Yer yuzasida hayot mavjudligining asosiy shartla​ridan biridir. Lekin, hozirgi kunda, tabiatdagi barcha suvlardan bevosita foydalanib bo‘lmaydi. Shu bilan birga "suv resurslari" tushunchasini barcha suvlarning sinonimi deb tushunmaslik kerak. Haqiqatan ham bu kategoriya faqatgina tabiatga xos bo‘lmay, balki ijtimoiy­tarixiy va iqtisodiy bosqichlarda o‘zgarib turadi. Hozirgi taraqqiyot bosqichida suv resurslari tabiatdagi barcha chuchuk va o‘rtacha minerallashgan, tabiiy holda yoki sun’iy ravishda chuchuk​lashtirilgan, tozalangan suvlardan iborat bo‘lib, ayni paytda xalq xo‘jaligining barcha tarmoqlarida ishlati​layotgan va ishlatilishi mumkin bo‘lgan suv manbalari yi​g‘indisidir.


Hajmi, miqdori, hosil bo‘lish va joylashish o‘rniga bog‘liq holda suv manbalari mahalliy, regional va global suv resurslariga bo‘linadi. Xalqaro bitimlarga asosan esa milliy, davlatlararo va umumiy (umuminsoniy) suv re​surslari bir­biridan farqlanadi.


Suv qayta tiklanadigan tabiiy resurslar qatoriga kiradi. Lekin buning uchun, birinchidan, daryolar, muzlik​lar, Yer osti suvlari zahirasi asrlar davomida o‘zgarmas bo‘lishi va, ikkinchidan, insonning xo‘jalik faoliyati ta’​sirida tabiiy suvlarning ifloslanishi darajasi ularning sifat jihatdan o‘z­o‘zini qayta tiklash imkoniyatidan katta bo‘l​masligi kerak.


O‘lkamizdagi suv resurslarining asosiy manbalari daryolar, soylar, buloqlar, suv omborlari, ko‘llardagi tabi​iy toza suvlardan hamda yer ostida joylashgan chuchuk va o‘rtacha minerallashgan suvlardan iborat. Bularga qo‘shimcha ravishda muz osti va muz ko‘llari suvlarini, termal (issiq) Yer osti suvlarini, tozalangan (ikkilamchi) suvlarni, oqava suvla​ri​ning bir qismini, atmosfera yog‘inlarini va tup​roqdagi namlikni kiritish mumkin.

Demak, joylashish o‘rniga ko‘ra yuza suv resurslari bilan yer osti suv resurslari bir­biridan farq qiladi. Lekin, ular o‘zaro uzviy bog‘langan. Quyida o‘lkamizning yuza suv resurslari sifatida oqim hosil bo‘lish joyidan ke​layotgan suv miqdori tushuniladi va ular daryolarning tog‘​lardan chiqish joyidagi suv o‘lchash postlari ma’lu​motlari asosida baholangan. SHu bilan birga o‘lkamizda mavjud bo‘lgan ko‘llar va suv omborlarining suv resurslari, ular​ning tabiiy va antropogen omillar ta’sirida sarf​lanishi, suv resurslarini muhofaza qilish masalalari ham yoritiladi.

Suv resurslarining daryolar havzalari bo‘yicha taqsimlanishi

O‘rta Osiyoning yuza suvlari resurslari o‘lkaning iqlim va orografik xususiyatlariga bog‘liq holda g‘oyat notekis taqsimlangan. Uning deyarli uchdan ikki qismini egallab yotgan bepoyon tekisliklarida oqar suvlar juda kam uchraydi. Tog‘lardan bu yerlarga oqib tushadigan ko‘pchilik daryolarga, to ularning quyilish joylariga qadar, bironta ham irmoq kelib qo‘shilmaydi.


O‘lkamiz tog‘larida sertarmoq daryolar, katta­kichik soy va jilg‘alar juda ko‘p. Tog‘larni o‘rab olgan tog‘oldi tekis​liklarida ancha zich bo‘lgan sun’iy gidrografik tarmoqlar mavjud. Ular daryolar, soylar va buloqlardan suv olib, tevarak­atrofdagi yerlarga tarqalib ketuvchi irrigatsiya ka​nallaridan, ariqlardan va shuningdek, zovur hamda kollek​torlardan iborat.


Tekisliklarda va ayniqsa, tog‘oldi tekisliklarida bug‘lanish jarayoni juda kuchli bo‘ladi. Chunki tog‘larda hosil bo‘lgan suvlar bu yerda sertarmoq irrigatsiya kanallari va ariqlari orqali keng dala maydonlariga yoyilib, ularning katta qismi bevosita suv yuzasidan, tuproq yuzasidan va o‘simliklar orqali atmosferaga bug‘lanadi.


O‘rta Osiyo hududidan oqib o‘tuvchi daryolar suvlarining yillik zahirasi 129,7 km3 ga teng bo‘lib, ularning daryolar havzalari bo‘yicha taqsimlanishi 27­jadvalda keltirilgan.


Orol havzasi va umuman O‘rta Osiyoning eng yirik daryolari Amudaryo va Sirdaryodir. Mazkur daryolar va ular​ning Norin, Qoradaryo, So‘x, Chirchiq, Zarafshon, Surxondaryo, SHeroboddaryo kabi yirik irmoqlari Respublikamiz hudu​dida o‘zlarining o‘rta va quyi oqimlari chegarasida oqadi​lar. Quyida o‘lkamizda mavjud bo‘lgan yuza suv resurs​larining ana shu daryolar havzalari bo‘yicha qisqacha so‘z yuritiladi. O‘zbekistondagi yirik daryolarning suv zahira​lari to‘g‘risidagi ma’lumotlar ham 29,1­jadvalda keltirilgan.


Bu jadval ma’lumotlaridan foydalanib va ularni tahlil qilib, Orol havzasining eng yirik daryolari­Amu​daryo, Sirdaryo hamda ularga quyuluvchi ayrim irmoqlar oqi​mining daryolar uzunligi bo‘yicha o‘zgarishini ham aniqlash mumkin.

A m u d a r yo  Panj va Vaxsh daryolarining qo‘shili​shidan hosil bo‘lib, quyiroqda unga Afg‘oniston hududidan boshlanuvchi Qunduzdaryo, so‘ng o‘ng irmoqlari­Kofirnihon va Surxondaryo quyiladi. Sheroboddaryo esa Amudaryoga quyi​ladigan oxirgi o‘ng irmog‘idir. Shundan so‘ng Amudaryoga bironta ham irmoq kelib quyilmaydi, aksincha, uning suvi sug‘orishga olinishi, bug‘lanishga sarf bo‘lishi va qisman yer ostiga shimilishi oqibatida daryo uzunligi bo‘yicha kamayib boradi.

O‘rta Osiyo daryolari suv resurslari

	Daryolar havzalari
	O‘rtacha yillik suv sarfi, m3/s 
	Yillik oqim hajmi, km3G‘yil

	
	
	o‘rtacha
	eng ko‘p
	eng kam

	A M U D A R YO

	Panj
	1140,0
	35,0
	49,10
	27,66

	Vaxsh
	661,0
	20,8
	28,6
	16,2

	Kofirnihon
	187,0
	5,89
	9,81
	4,09

	Surxondaryo,SHeroboddaryo 
	127,0
	4,0
	5,71
	2,44

	Qashqadaryo
	49,6
	1,56
	2,72
	0,897

	Zarafshon
	169,0
	5,32
	6,86
	3,81

	Hammasi
	2332,6
	73,57
	100,8
	55,1

	S I R D A R YO

	Norin
	448,0
	13,8
	23,4
	8,17

	Farg‘ona vodiysi
	405,8
	12,8
	24,6
	6,35

	Turkiston tizmasim
	4,63
	0,303
	0,446
	0,225

	Ohangaron
	38,5
	1,22
	3,04
	0,577

	CHirchiq
	248,0
	7,82
	14,5
	4,53

	Kalas
	6,67
	0,21
	0,507
	0,088

	Aris
	64,2
	2,02
	4,91
	0,35

	Qoratog‘ tizmasi
	21,1
	0,663
	1,61
	0,11

	Hammasi
	1242,9
	38,84
	72,67
	20,4

	CHUV, TALAS, ISSIQKO‘L, OQSUV HAVZASI

	CHuv
	137,0
	4,33
	10,48
	0,74

	Talas
	68,0
	2,14
	5,2
	0,37

	Issiqko‘l havzasi
	118,0
	3,72
	9,03
	0,64

	Oqsuv
	225,0
	7,07
	12,2
	2,22

	Hammasi
	548,0
	17,26
	36,91
	3,97

	TURKMANISTON BERK HAVZASI

	Atrek
	9,85
	0,50
	0,74,
	0,034

	Tajan
	27,0
	0,85
	2,03
	0,093

	Murg‘ob
	53,3
	1,68
	2,6
	0,373

	Kopetdog‘ tizmasi
	10,4
	0,33
	0,70
	0,030

	Hammasi
	100,55
	3,16
	6,07
	0,53

	O‘rta Osiyo bo‘yicha jami
	4224,1
	132,83
	216,45
	890,0


Amudaryo suvidan ilgari Respublikamizning faqat Xo​razmviloyati va Qoraqalpog‘iston Respublikasidagi ekin may​​donlarini sug‘orishda foydalanilar edi. Keyinchalik, aniqrog‘i 60­yillardan boshlab, daryoning o‘rta oqimida Amu­Buxoro va Qarshi magistral kanallariga suv olinib, Bu​xoro va Qashqadaryo vohalarining bir qism yerlari ham sug‘oriladigan bo‘ldi.

S u r x o n d a r yo To‘palangdaryo va Qoratog‘daryoning qo‘shilishidan hosil bo‘ladi. To‘palangdaryo Qoratog‘daryoga nis​​batan ikki martadan ziyodroq sersuv bo‘lib, uning tog‘lar​dan chiqish joyidagi o‘rtacha ko‘p yillik suv sarfi 52,0 m3/s  teng. Qoratog‘daryoning o‘rtacha ko‘p yillik suv sarfi esa 23,0 m3/s dan oshmaydi.


Surxondaryoga o‘ng tomondan ikkita yirik irmoq­ San​gardak va Xo‘jaipak daryolari kelib quyiladi. Daryoga chap to​mondan­Bobotog‘ tizmasidan, asosan, sel vaqtida suv oqadigan bir qancha soy va jilg‘alar oqib tushadi. Biroq ularning mazkur daryo suvi miqdoriga ta’siri deyarli sezilmaydi.


Surxondaryo suvi uning butun uzunligi bo‘yicha keng ko‘lamda sug‘orishga olinadi, bir qismi esa qo‘shni SHero​boddaryo havzasiga kanallar orqali olib o‘tilgan. SHu sab​abdan uning suvliligi daryo uzunligi bo‘yicha kamayib bo​radi: o‘rtacha ko‘p yillik suv sarfi daryoning yuqori oqimida 70,2 m3/s , quyiroqda esa 68,2 m3/s  ga teng bo‘lib, bu mos ravishda yiliga 2,2 va 1,9 mlrd.m3 ni tashkil etadi.


Sh e r o b o d d a r yo havzasi Surxondaryo va Qashqadaryo havzalari o‘rtasida, Boysuntog‘ va uning davomi bo‘lgan Ko‘hitang tog‘larining sharqiy yonbag‘irlarida joylashgan. Daryo nisbatan kam suvli bo‘lib, o‘rtacha ko‘p yillik oqim miqdori bor­yo‘g‘i 236 mln.m3 ga teng. Shu sababli havzaning quyi qismi qo‘shni Surxondaryodan keltirilgan suvlar bilan sug‘oriladi. SHu maqsadda vohaga Janubiy Surxon suv om​boridan uzunligi 100 km bo‘lgan SHerobod kanali qazilgan.

Q a sh q a d a r yo  Zarafshon va Hisor tog‘ tizmalari g‘arbiy tarmog‘ining janubiy yonbag‘irlaridan boshlanadi. Daryoning asosiy irmoqlari unga chap tomondan qo‘shiladi. Tog‘lardan chiqqandan so‘ng daryoga dastlab nisbatan kamsuvli Jinnidaryo, so‘ng muzliklardan boshlanadigan sersuv Oqsuv daryosi, undan keyin esa Yakkabog‘ va Tangxoz daryolari kelib quyiladi. Qashqadaryoning oxirgi chap irmog‘i G‘uzordaryodir. U Katta O‘radaryo va Kichik O‘radaryoning qo‘shilishidan hosil bo‘lib, quyi oqimida Qorasuvdaryo deb nomlanadi.


Qashqadaryoning o‘ng qirg‘oq tomonida yirik irmoqlar yo‘q, faqat baland bo‘lmagan Qoratepa tog‘ining janubiy yonbag‘irlaridan 18 ta katta­kichik soylar oqib tushadi.


Qashqadaryo vohasi tekisliklariga tog‘li hududdan oqib keluvchi yuza suvlarining umumiy hajmi yiliga 1,56 mlrd.m3 ga teng. Havzada suv zahiralarining cheklanganligini, biroq juda katta yer fondining mavjudligini hisobga olib, uning suv resurslari qadimdan Eski Angor kanali orqali Za​rafshon suvi va o‘tgan asrning 70­yillaridan boshlab Qarshi magistral kanali orqali keltirilgan Amudaryo suvlari bi​lan to‘ldiriladi.


Z a r a f sh o n daryosi Tojikiston hududidagi Za​rafshon muzligidan boshlanadi. YUqori oqimida u Mast​chohdaryo deb atalib, chap tomondan unga Fandaryo kelib qo‘​shilgach, daryo Zarafshon nomini oladi.


Mastchohdaryo bilan Fandaryoning qo‘shilish joyidan 56 km quyida Zarafshon daryosiga chap tomondan ancha yirik hisoblangan Qishtutdaryo, so‘ng esa yana chap tomonidan Mag‘iyondaryo kelib quyiladi. Panjikent shahridan pastda Zarafshon daryosi O‘zbekiston chegarasini kesib o‘tadi va tekislikka chiqadi. Zarafshon daryosi Zarafshon botig‘iga chiqish joyidan g‘arbda, aniqrog‘i Nurota va Qoratepa tog‘laridan unga bir qancha katta­kichik soylar oqib tushadi. Biroq, ular suvining sug‘orishga olinishi yoki yoyilmalarga sizib ketishi tufayli ko‘pchiligi Zarafshonga yetib kela olmaydi.


Zarafshon daryosining suv zahiralari 1962 yildan bosh​​lab Amu­Buxoro kanali orqali keltirilayotgan Amudaryo suvi bilan to‘ldirilmoqda.


Zarafshon daryosining quyi oqimida, ya’ni daryo Za​rafshon botig‘idan Qizilqum cho‘llariga oqib chiqqanidan so‘ng unga hech qanday irmoq, hatto soylar ham qo‘shilmaydi. Su​g‘orishga sarf bo‘lishi tufayli Zarafshonning suvi quyi oqim tomon kamayib boradi. Qadimdan Zarafshon suvi bilan Eski Tuyatortar kanali orqali Sangzor vohasi yerlari, Darg‘om kanali orqali esa Qashqadaryo vohasidagi ekin maydonlari sug‘orib kelinadi. Daryoning Dupuli ko‘prigi yaqinida aniqlangan o‘rtacha yillik oqimi hajmi 5,32 km3 ga teng.

S i r d a r yo  Norin  va  Qoradaryoning  qo‘shilishidan hosil bo‘lib, suv miqdori jihatidan u Amudaryodan keyingi o‘rinda turadi.


N o r i n daryosi Markaziy Tyanshandan boshlanib, O‘zbekiston hududida havzaning eng quyi qismigina joy​lashgan. Uning o‘rtacha yillik oqimi 13,8 km3 ga teng.


Q o r a d a r yo esa o‘z suvlarini Farg‘ona va Oloy tiz​malari yonbag‘irlaridan oladi. Uning o‘rtacha yillik suv sar​fi 270 m3/s  bo‘lib, oqim hajmi 8,52 km3 ga teng.


Norin va Qoradaryo qo‘shilgan yerdan boshlab Sirdaryo deyarli 300 km masofada Farg‘ona vodiysi bo‘ylab oqib o‘tadi. SHu oraliqda uning Chotqol, Qurama, Oloy va Tur​kiston tizmalari yonbag‘irlarida hosil bo‘ladigan katta­kichik ir​moqlari bor. Lekin, ular suvining sug‘orishga olinishi oqibatida, ko‘pchiligi Sirdaryo o‘zaniga yetib kelmaydi.


Farg‘ona vodiysi chegarasida Sirdaryoning yirik chap irmoqlari Isfayram, SHohimardon, So‘x, Isfara, Xo‘ja​baqirg‘on, Oqsuv kabi daryolar bo‘lsa, o‘ng irmoqlari Poch​chaotasoy, Kosonsoy, G‘ovasoy va Chodoqsoylardir. Vodiydan chiqqandan so‘ng Sirdaryo o‘ng tomondan Ohangaron, Chirchiq, Kalas va Aris daryolarini qabul qiladi. Ushbu irmoqlarning deyarli barchasi (Kalas va Arisdan tashqari O‘zbekiston hu​dudida o‘zining quyi oqimida oqib o‘tadi va asosan, O‘zbe​kiston yerlarini sug‘oradi.


Yuqorida keltirilgan jadval ma’lumotlaridan ko‘​rinib turibdiki, Sirdaryo va uning irmoqlarining suvli​lik darajasi Farg‘ona vodiysi doirasida keng miqyosda o‘zga​radi. Chotqol va Qurama tizmalaridan eng kam suvli daryolar oqib tushadi: ulardan eng yirigi bo‘lgan Kosonsoyning oqim miqdori yiliga 0,31 mlrd.m3 ga teng. Farg‘ona va Oloy tizmalaridan oqib tushuvchi daryolar nisbatan ser​suv bo‘lib, ularning o‘rtacha yillik suv sarfi 8,4 m3/s  dan (Moylisuv) 42,0 m3/s  gacha (So‘x) o‘zgarib turadi. Turkiston tizmasidan oqib tushuvchi daryolarning suv sarfi sharqda 10,6­14,7 m3/s  dan (Isfara va Xo‘jabaqirg‘on) g‘arbda 2,0­2,2 m3/s  gacha (Zominsuv va Sangzor) kamayib boradi. Farg‘ona vodiysidan chiqqandan so‘ng Sirdaryoga quyiluvchi ushbu daryo​lar uning oxirgi chap irmoqlaridir.


Ch i r ch i q daryosi Sirdaryoning nisbatan yirik irmoqlaridan hisoblanadi. U Piskom va Chotqol daryolari qo‘shilishidan hosil bo‘ladi. Xo‘jakent qishlog‘i yaqinida daryo​da Chorbog‘ suv ombori qurilib, ishga tushirilgandan so‘ng (1970 yil) Chirchiq daryosi bevosita suv omboridan oqib chi​qadi. Daryoning o‘rtacha yillik oqim miqdori 7,82 mlrd. m3 ga tengdir.


Chotqol va Qurama tog‘ tizmalariga yoqqan yog‘inlar hi​sobiga to‘yinuvchi qo‘shni O h a n g a r o n daryosining suv resurslari juda kamdir (yiliga 1,22 mlrd.m3). Uning ko‘p​dan­ko‘p chap va o‘ng irmoqlari­soylari (Dukantsoy, Qora​bag‘irsoy, Niyozboshsoy va boshqalar) ham kamsuvli bo‘lib, ularning umumiy o‘rtacha yillik suv sarfi bor­yo‘g‘i 2 m3/s  ga teng.


K a l a s daryosi Qorjantov tizmasi shimoli­g‘arbiy yonbag‘irlaridan oqib tushadigan Juzumduq va Jegirgen daryolarining qo‘shilishidan hosil bo‘ladi. Daryoning o‘rtacha oqimi yiliga 206 mln.m3 ga teng. Daryo suvi, uning tog‘li qismidayoq sug‘orishga sarflana boshlashi tufayli, tekis​likka chiqqanda juda kamayib ketadi. SHu sababli Kalas daryosi havzasiga Chirchiq daryosidan Zaxariq kanali qa​zilgan. SHu kanal suvlari bilan Kalas vodiysining quyi, ya’ni tekislik qismidagi yerlar sug‘oriladi. SHuning uchun ham Kalas daryosi Sirdaryogacha yetib boradi va unga tog‘​lardan chiqish joyidagi suv miqdoriga nisbatan ko‘proq suv eltib quyadi.


Suv resurslarini muhofaza qilish. 
Ma’lumki, suv resurslarini muhofaza qilish ikki yo‘nalishda olib boriladi. Birinchisi, miqdoriy jihatdan kamayishdan saqlash bo‘lsa, ikkinchisi uning ifloslanish va minerallashish darajasining ortib ketishini oldini olishdir. Hozirgi vaqtda o‘lkamizda yuqoridagi har ikki yo‘nalish ham juda muhimdir.


Respublikamizda suv resurslari cheklangan bo‘lishiga qaramasdan, uni tejashga kam e’tibor berilayapti, natijada suvning ko‘p qismi bekorga sarf bo‘lmoqda. Deyarli barcha iste’molchilar doimiy ravishda me’yordan ko‘p suv olishga harakat qiladilar. Bu esa ekin maydonlarida Yer osti suvlari sathining ko‘tarilishiga, yerlarning qayta sho‘rla​nishiga olib kelmoqda. O‘z navbatida sho‘rni yuvish uchun yana katta miqdorda suv sarflanib, natijada sug‘oriladigan yerlarda hosil bo‘ladigan qaytarma suvlar miqdori ham ort​moqda. Shundan ko‘rinib turibdiki, sug‘orishda suvni te​jashning katta imkoniyatlari mavjud. Bunga, avvalo, kanallar o‘zanini betonlash, nov (lotok)lardan foydalanish yo‘li bilan sug‘orish tarmoqlarining foydali ish koeffi​tsientini 0,7­0,8 ga yetkazib, hamda yuqorida aytilganidek, sug‘orishning ilg‘or usullarini qo‘llash bilangina erishish mumkin.


Suv resurslarini kamayishdan saqlashning asosiy re​zervlaridan yana biri sug‘orishda qaytarma suvlardan unum​li foydalanishdir. Resrublikada bu suvlar asosan ekin maydonlaridan, sanoat korxonalaridan va maishiy­kommunal tarmoqlardan qaytgan suvlardan tashkil topgan bo‘ladi. F.E.Rubinova ma’lumotlariga ko‘ra 1971­1975 yillarda Farg‘ona vodiysida irrigatsiya maqsadlarida yiliga o‘rtacha 19 km3 suv sarflangan bo‘lsa, hosil bo‘lgan qaytarma suvlar 9 km3 ni tashkil etgan. Xuddi shu davr uchun Mirzacho‘lda yiliga 6,3 km3 suv olinib, qaytarma suvlar 2,2 km3 ga teng bo‘lgan. Amudaryo havzasida esa turli sug‘orish massivlarida 1961­1980 yillar mobaynida qaytarma suvlar umumiy olin​gan suvning 19,2 foizidan 62,6 foizigacha o‘zgarib turdi. 70­yillarning oxiriga kelib qaytarma suvlarning poten​tsial qiymati Amudaryo havzasida yiliga 24,1 km3 ni (sug‘o​rishga olingan suvning 49,3 foizi), Sirdaryo havzasida esa 15,8 km3 ni tashkil etdi.

Tabiiy botiqliklarga oqizilgan qaytarma suvlarning o‘rtacha miqdorlari

	Havza
	O‘lchami
	Hisoblash  davrlari

Afsuski, qaytarma suvlarning juda katta qismi tabiiy botiqlarga oqiziladi, natijada ular Sirdaryo va Amudaryoga kelib qo‘shilmaydi.


30,1­jadval ma’lumotlaridan qaytarma suvlarning miq​dori keyingi yillarda keskin ortganligi yaqqol ko‘rinib turibdi. Umuman, 1956­1980 yillar mobaynida tabiiy bo​tiqlarga oqizilgan qaytarma suvlar hajmi 77,1 km3 ni tashkil etgan.

Yuqoridagi misollar suvni miqdoriy kamayishdan muhofaza qilishning muhim istiqbollaridan darak beradi. Shu bilan bir qatorda suvning sifatini muhofaza qilish, ya’ni tabiiy manbalarga oqava, qaytarma va boshqa turdagi chiqindi suvlarning qo‘shilishi natijasida ifloslanishdan saqlash ham juda muhimdir.


Keyingi yillarda daryolar, ko‘llar, suv omborlarining suvi unga sanoat va shaharlar oqava suvlarining, ekin maydonlarida hosil bo‘ladigan qaytarma suvlarning qo‘shi​lishi natijasida keskin yomonlashib ketdi. Bu jarayon ayni paytda quyidagi sabablarga bog‘liq holda yanada jadal​lashmoqda va xavfli tus olmoqda.


Birinchidan, shahar xo‘jaligining va sanoatning, ay​niqsa, uning ximiya va metallurgiya tarmoqlarining suvga bo‘lgan talabi yildan­yilga ortmoqda, shunga mos ravishda tabiiy suvlar ifloslanishining manbai bo‘lgan oqava suvlar ham ko‘paymoqda.


Ikkinchidan, shu paytgacha oqava suvlarni daryo va ko‘l​larga oqizish bunday tabiiy suv manbalaridan foydala​nishning bir turi deb qaraldi. Ayniqsa, daryolar iflos​langan oqava suvlarni yo‘q qilishda o‘ziga xos tabiiy inshoot deb qabul qilindi. Oqava suvlar kam va sanoat uncha rivojlanmagan paytda bunday qarash ma’lum darajada to‘g‘riday tuyulgan edi. Afsuski, ayrim mutaxassislar­zavod va fabrikalar, korxonalar rahbarlari bu fikrni hozir ham to‘g‘ri deb qaramoqdalar. Ko‘pchilik hollarda suvni sun’iy tozalash inshootlarini qurish tugallanmay turib, sanoat ob’ektlari ishga tushirib yuborilmoqda. Bu sohaga ajratilgan kapital mablag‘lar sekin o‘zlashtirilmoqda.


Uchinchidan, oqava suvlarni sun’iy tozalashning ho​zirgi kundagi imkoniyatlariga ortiqcha baho berilayapti. O‘zbekiston tabiatni muhofaza qilish Davlat komiteti Suv resurslarini muhofaza qilish bo‘limining axborotiga ko‘ra 80­yillarning oxirida Respublikamizda 750 ta suv tozalash inshooti mavjud bo‘lgan bo‘lsa, afsuski, shulardan 225 tasi yaxshi ishlamagan, 104 tasi esa umuman ishlamagan. Natijada 1988 yilda Respublikamizdagi sanoat korxonalarida 384 mln. m3 oqava suvlar hosil bo‘lgan bo‘lsa, shuning 11,7 foizi umuman tozalanmay suv manbalariga oqizilgan. YUqoridagi miqdorga ayrim korxonalar quyidagicha "hissa" qo‘shganlar: Chirchiq elektroximiya kombinati 242 mln.m3, Toshkent qog‘oz kombinati 2,4 mln.m3. Birinchisi oqava suvlarni bevosita Chirchiq daryosiga, ikkinchisi esa Qorasuv kanaliga oqizgan.


YUqoridagi kabi salbiy holatlarning oqibati nima​larga olib kelishini quyidagi raqamlarda ko‘rish mumkin: M.I.Lvovich ma’lumotlariga ko‘ra 1 m3 hajmdagi tozalan​magan oqava suv kam deganda 50­60 m3 toza tabiiy daryo su​vini bulg‘aydi. Ayniqsa daryolarda kam suvlimejen davrlarida oqava suvlarni ularga oqizish yanada yomon oqi​batlarga olib keladi.


To‘rtinchidan, ayrim mutaxassislar, olimlar tomonidan "tabiiy suvlar ifloslanishining yo‘l qo‘yilishi mumkin bo‘lgan normasi" degan noto‘g‘ri nuqtai­nazar ishlatil​moqda. Hozirgi kunda "bu yo‘nalish suvning iflosla​nishini chegaralaydi", deb qarash o‘zini oqlamaganligi ham​​maga ma’lum bo‘lib qoldi.


Suv resurslarining sifat jihatdan o‘zgarishiga aso​siy sabablardan yana biri tabiiy suv manbalariga ekin maydonlaridan chiqqan suvlarning oqizilishidir. Mana shu sabab tufayli, hamda sanoat korxonalari, maishiy­kom​munal tarmoqlar oqava suvlarining qo‘shilishi va ularning ay​rimlari havoga chiqarayotgan chiqindilar natijasida o‘lka​mizdagi tabiiy suv manbalarining minerallashish dara​jasi, ularda erigan tuz miqdori ortib bormoqda, tobora ifloslanmoqda.


Shu o‘rinda, takrorlash bo‘lsa ham, quyidagi ma’lu​motlarni qayd etib o‘tish lozim. Hozirgi kunda o‘lkamizdagi daryolarning gidroximiyaviy rejimi antropogen omillar ta’sirida keskin o‘zgardi. Bu o‘zgarish oqim hosil bo‘lish oblastidan uzoqlashgan sari hamda yildan­yilga sezilar​liroq bo‘lmoqda. F.E.Rubinova ma’lumotlariga ko‘ra, Sir​daryo havzasida daryo suvlari minerallashuvining o‘sishi 50­yillarning ikkinchi yarmidan boshlangan. Masalan, 1961 yilda Sirdaryo suvining Kal qishlog‘i yaqinida mineral​lashuv darajasi tabiiy holatdagiga nisbatan 1,8 marta, 1974 yilda 2,3 marta ortgan. Kazalinsk shahri yaqinida esa 1974 yilda 1953 yildagiga nisbatan 3,1 marta, kam suvli 1975 yilda esa 5,1 marta o‘sdi.


Daryo suvi minerallashuvining ortishi Surxondaryoda 60­yillardan, Amudaryo va Zarafshonda 60­yillarning oxi​ridan sezilarli bo‘la boshladi. 70­yillarning boshlarida Zarafshon va Surxondaryoning quyi qismida ularning oqim hosil bo‘ladigan oblastiga nisbatan minerallashuvi 2,9­3,9 marta o‘sdi.


Keyingi yillarda daryolar suvining minerallashuvi ularning quyilishi tomon borgan sari ortib bormoqda. E.I.Chembarisov va B.A.Baxritdinovlarning ma’lumotlariga ko‘ra 1979 yilda Norin daryosida (Uchqo‘rg‘on yaqinida) mine​rallashuv darajasi 0,26 g/l dan 0,34 g/l gacha o‘zgarib turdi. Qoradaryoda esa 0,34­0,54 g/l oralig‘ida bo‘ldi. Xuddi shu yili Bekobod yaqinida 0,97 g/l dan 1,48 g/l gacha, Qizilo‘rda yaqi​nida 1,2 g/l dan 2,1 g/l gacha, Kazalinsk shahri yaqinida esa 2,57 g/l dan 3,0 g/l gacha o‘zgardi.


Shu mualliflarning 1978 yilgi kuzatishlarga asos​langan ma’lumotlarining ko‘rsatishicha Chirchiq va Ohan​garon daryolarining oqim hosil bo‘lish oblastida mine​rallashuv 0,09­0,12 g/l oralig‘ida o‘zargan bo‘lsa, ularning quyi qismida, jumladan Ohangaron (Soldatskoye yaqinida) 0,29­1,01 g/l, Chirchiq (Chinoz yaqinida) 0,52­0,82 g/l gacha oraliqda ortgan. 1979 yilda Surxondaryoda suvning mine​rallashuvi Jdanov nomli kolxoz yaqinida 0,24­0,48 g/l oralig‘ida bo‘lsa, uning quyilishida (Manguzor yaqinida) 1,04­1,38 g/l bo‘lgan. Sheroboddaryoda esa, Darband qishlog‘i yaqinida, minerallashuv 0,55 g/l dan 2,38 g/l gacha o‘zgargan. Xuddi shu kabi Qashqadaryoning yuqori qismida mineral​lashuv (Varganza yaqinida) 0,26­0,34 g/l bo‘lsa, quyi qismida (Qoratikon yaqinida) 1,70­3,44 g/l gacha ortgan. Zarafshonning yuqori qismida 0,22­0,39 g/l bo‘lsa, Navoiy shahri yaqinida 0,58­1,05 g/l gacha ortgan, Amudaryoning o‘zida (Termez yaqi​nida) 0,43­0,80 g/l, Tuyamo‘yinda 0,55­1,30 g/l, Qipchoqda 0,59­2,00 g/l oraliqlarida o‘zgargan. Demak, daryolar suvining mine​rallashuvi ularning quyi qismiga tomon ortib boradi. Afsuski, bu o‘zgarish hozirgi vaqtda yanada sezilarliroq bo‘lmoqda.


Daryo suvi minerallashuv darajasining ortishi bilan ularda zaharli ionlar (magniy, natriy, kaliy, sulfat va xlorid) miqdori ham daryo uzunligi va vaqt bo‘yicha hamda yilning suvliligiga bog‘liq holda o‘zgarmoqda. Natijada ko‘pgina daryolar, jumladan Amudaryo, Sirdaryo, Chirchiq, Ohangaron, Zarafshon, Qashqadaryo, Surxondaryo suvidan ularning quyi qismida ichimlik suvlari sifatida foy​dalanish imkoniyati yo‘qoldi.


Ma’lumki, minerallashuv darajasini bilgan holda daryolar o‘z suvi bilan qancha miqdorda tuzlar olib ketayot​ganligini hisoblash mumkin. F.E.Rubinova ma’lumotlariga ko‘ra, Sirdaryo havzasida yiliga o‘rtacha 7,8 mln. tonna tuz daryo suvi bilan olib ketilayotgan bo‘lsa, shuning 5 mln. tonnasi (64 foiz) Norin va Qoradaryoga, 1,6 mln. tonnasi (21 foiz) uning Farg‘ona vodiysidagi irmoqlariga, 1,2 mln. tonnasi (15 foiz) Chirchiq va Ohangaron daryolariga to‘g‘ri keladi. Amudaryo havzasida esa oqim hosil bo‘lish oblastidan yiliga 20,9 mln. tonna yoki Sirdaryoga nisbatan 2,7 marta ko‘p erigan tuzlar olib chiqib ketiladi. Albatta bu qiymatlar daryoning suvliligiga bog‘liq holda yillarora o‘zgarib turadi.


Yuqorida daryo suvining minerallashuv darajasi uning quyi qismiga qarab orta borishi qayd etildi. Tuz oqimi esa daryo suvi kamayishiga mos ravishda kamayib boradi. Ma​salan, Sirdaryo (Tyumen­Ariqda) tuz oqimi miqdori uning yuqori qismiga nisbatan 1,7 marta ko‘p bo‘lsa, Kazalinsk shahri yaqinida 1,1 martaga tushib qoladi. Yoki Amudaryoda Kerki yaqinida yuqori qismiga nisbatan 1,4 marta ko‘p bo‘lsa, uning quyi qismida esa boshlang‘ich qiymatga nisbatan 90 foizni tashkil etadi.

Suv resurslarini muhofaza qilish bo‘yicha chora-tadbirlar


Yuqorida keltirilgan ma’lumotlardan ko‘rinib turib​diki, hozirgi kunda Respublikamizda eng dolzarb masala​lardan biri suvni sifat jihatdan muhofaza qilishdir. Bu muammoni hal etishda ko‘pchilik olimlar qaytarma va oqava suvlarni tozalashni asosiy yo‘l deb qaramoqdalar. Lekin, bu yo‘l juda murakkab bo‘lib, qimmatga tushadi. Ikkinchidan, eng takomillashgan sun’iy tozalash inshoot​lari ham suvni to‘la tozalashga imkon bermaydi. Suvni 80­90 foiz tozalash yetarli darajada takomillashgan deb qabul qilinadi. Bu holda 10­20 foiz o‘ta chidamli ifloslantiruvchi moddalar yana suv tarkibida qoladi. Ular daryo suvini if​loslan​tiradi. Demak, sun’iy tozalash asosiy masalani hal qi​lishning yordamchi usullaridan biridir.


Bu asosiy masala esa bir qancha choralar tizimini o‘z ichiga oladi. Ular oqava suvlarni daryolar, ko‘llar, suv om​borlariga oqizishni iloji boricha kamaytirishga, ayrim hollarda esa to‘la to‘xtashishga qaratilgandir. Faqat shu yo‘lgina masalani tubdan hal qilishga imkon beradi, toza suvni tashlandiq suvga aralashtirishdan xalos etadi. SHu yo‘l bilan tabiiy suvlarning sifatini yaxshilash va ularning miqdorini ko‘paytirish mumkin, chunki bunda bu​tun daryo suvi toza bo‘lib, iste’mol uchun yaroqli bo‘ladi, toza suv hajmi bir necha marta ortadi.


Yuqorida aytilgan asosiy masalani hal qilishda, ko‘pchilik olimlarning fikricha, quyidagi chora-tadbirlarni na​zarda tutish lozim:


1. SHaharlarning oqava suvlaridan dehqonchilik, asosan, yem­xashak yetishtiriladigan dalalarini sug‘orishda foyda​lanish mumkin, chunki tajribalarning ko‘rsatishicha ular tarkibida ko‘p miqdorda organik o‘g‘itlar, jumladan, o‘rtacha 50 gG‘m3 azot, 10 gG‘m3 fosfor, 30 gG‘m3 kaliy, 100 gG‘m3 kaltsiy va magniy mavjud bo‘ladi. Albatta, gigiena nuqtai­ na​zaridan, bunday dalalarda to‘g‘ridan­to‘g‘ri ist’emol qi​linadigan ekinlar ekilmaydi. Eng muhimi bu suvlar tuproq tarkibiga ziyon yetkazmaydi. Bunday tajribalar Rossiyada va boshqa chet ellarda o‘tkazilgan hamda ijobiy natijalar olingan;


2. Sanoat korxonalarini aylanma suv ta’minotiga o‘tkazish zarur. Bunda korxona suvni o‘ziga kerakli darajada tozalaydi va undan qayta foydalanadi. Shu maqsadda korxona talab darajasidagi suvni bir yo‘la oladi, mahsulot ishlab chiqarishda butunlay sarf bo‘lgan qismi (umumiy suv miqdoriga nisbatan 10­15 foiz) esa suv manbaidan doimiy ravishda to‘ldirib boriladi. Bu tizimning qulay tomoni shuki, birinchidan, oqava suvlarning daryolarga oqizilishiga chek qo‘yiladi, ikkinchidan, korxona o‘zi ifloslantirgan suvni tozalashga majbur bo‘ladi. Bunda korxonaning o‘zi or​​tiqcha ifloslanishni oldini olishga harakat qiladi, na​tijada suvni tejash uchun rag‘batlantiruvchi iqtisodiy omil vujudga keladi;


3. Ayrim ximiyaviy korxonalarning ifloslangan suvlarini, agar ularni tozalab qayta ishlatish imkoni bo‘lmasa, alohida havzalarga yig‘ib, tabiiy yoki sun’iy holda bug‘latib yuborish kerak;


4. Shaharlarda suv ta’minoti tarmoqlarini ikki yo‘​nalishda, birinchisini ichimlik, maishiy va oziq­ovqat sa​noati uchun, ikkinchisini esa sanoatning boshqa tarmoqlari uchun tashkil etish zarur. Bu tartib toza suvni tejash im​konini beradi;


5. Shaharlardagi yirik sanoat korxonalarida (asosan ximiya, metallurgiya) iloji boricha suvdan foydalanish me’yorini kamaytirish uchun kurashish kerak. Bu toza suv​ning miqdorini va shu bilan birga sifatini saqlash choralaridan biridir;


6. Daryolarda kam suvli davrda ularning suvini bir muncha ko‘paytirishga erishish lozim. Buning uchun mavjud suv omborlaridan tadbirkorlik bilan foydalanish va agromelioratsiya usullarini qo‘llash talab etiladi;


7. Ekin maydonlarini sug‘orish natijasida hosil bo‘l​gan qaytarma suvlardan unumli foydalanish lozim. Ular​ning tabiiy botiqlarga oqizilishiga va behuda sarflani​shiga iloji boricha yo‘l qo‘ymaslik kerak.


O‘lkamiz sharoitida foydalaniladigan suv resurs​larining asosiy qismi (90 foizdan ortig‘i) irrigatsiya maqsadlarida ishlatiladi. Uning qolgan qismidan esa sa​noatda hamda maishiy va kommunal maqsadlarda foy​dalaniladi. Ma’lumki, yuqoridagi har uch yo‘nalish ham yildan­yilga ko‘proq suv talab qilmoqda va shu sababli o‘lkamizda suv muammosi tobora tig‘iz bo‘lib qolmoqda. Ana shunday sharoitda suvdan tejab­tergab foydalanish, uning samarasiz yo‘qotilishiga yo‘l qo‘ymaslik, qaytarma va oqava suvlardan unumli foydalanish, eng muhimi suv manbalarini ifloslanishdan va ortiqcha minerallashuvdan saqlash asosiy vazifa bo‘lib qoldi.


Xulosa qilib shuni aytish mumkinki, suv manbalarini sifat jihatdan muhofaza qilishning birorta universal usuli yo‘q. Asosiy yo‘nalish­oqava suvlarini kamaytirish yoki umuman to‘xtatish bo‘lib, u bir qancha yordamchi choralar tufayli amalga oshiriladi. Suvdan foydalanish jarayonida uni muhofaza qilish ularning hammasi uchun xos bo‘lgan umumiylikdir. Boshqacha qilib aytganda suv boyliklarini himoya qilish faqat taqiqlashlaru chegaralashlardan iborat emas. Bu yo‘lda noto‘g‘ri yo‘nalishlarga tezda chek qo‘yish, oldindan tadbirlar belgilash, yo‘l qo‘yilishi mumkin bo‘lgan xatolardan ogohlantirish ham muhimdir.

Nazorat savollari:

1. Suv resurslarini muhofaza qilishning asosiy y​o‘​nalishlarini aytib bering.

2. Suv resurslarini kamayishdan saqlash uchun nimalarga e’tibor berish lozim?

3. Suv resurslarini sifat jihatdan muhofaza qilishda amalga oshiriladigan tadbirlarni aytib bering. 

